Монгол Улсын Их Хурлын 2005 оны хаврын ээлжит чуулганы нэгдсэн хуралдаан 4 дүгээр сарын 29-ний өдөр  /Пүрэв гариг/-ийн 10 цаг 30 минутанд Төрийн ордны чуулганы нэгдсэн хуралдааны танхимд  эхлэв.
Хуралдаанд ирвэл зохих 75 гишүүнээс 38 гишүүн ирж 50.6 хувийн ирцтэй байв.


Чөлөөтэй: Э.Бат-Yүл, Д.Бат-Эрдэнэ, С.Баярцогт, Р.Буд, Р.Гончигдорж, Л.Гүндалай, Ц.Жаргал, Б.Жаргалсайхан, Г.Занданшатар, А.Мурат, Ж.Наранцацралт, Т.Очирхүү, К.Саираан, Ч.Улаан, У.Хүрэлсүх, Б.Цэрэнбалжир, Ц.Шаравдорж, Н.Энхбаяр, М.Энхсайхан, Б.Эрдэнэбат


Өвчтэй: Ц.Батаа, Г.Батхүү, М.Зоригт, Н.Нямсүрэн, Д.Одхүү, Ч.Содномцэрэн, Ц.Сүхбаатар

Тасалсан:
Р.Бадамдамдин, Т.Бадамжунай, Б.Батбаатар, Х.Баттулга, Т.Ганди, Л.Гансүх, Л.Гантөмөр, Б.Мөнхтуяа, Д.Тэрбишдагва, А.Цанжид
Нэг. Засгийн газрын мэдээлэл “Мэргэжлийн хяналтын талаар хэрэгжүүлж байгаа болон цаашид хийхээр төлөвлөж буй арга хэмжээ, тулгамдсан асуудал, зорилтын тухай” сэдвээр Мэргэжлийн хяналтын асуудал эрхэлсэн сайд Д.Дорлигжавын мэдээлэл
Мэдээлэлтэй холбогдуулан Засгийн газрын гишүүн, Мэргэжлийн хяналтын асуудал эрхэлсэн сайд Д.Дорлигжав, Улсын мэргэжлийн хяналтын газрын дарга Д.Батбаатар, мөн газрын дэд дарга Г.Зинаамядар, Санхүү, даатгал, нийгмийн хамгааллын хяналтын хэлтсийн дарга Б.Довдонбалжир, Yйлдвэр, үйлчилгээ, хөдөө аж ахуйн хяналтын хэлтсийн дарга Ч.Энхбаяр, Эрүүл мэндийн хяналтын хэлтсийн дарга Д.Оюунчимэг, Байгаль орчны хяналтын хэлтсийн дарга Я.Ариунзул, Дэд бүтцийн хяналтын хэлтсийн дарга Д.Гүньбазар, Боловсрол, соёл, шинжлэх ухааны хяналтын хэлтсийн дарга Г.Манлайжав, Хил, гүний хяналтын хэлтсийн дарга Н.Бат-Эрдэнэ, Нэгдсэн төв лабораторийн эрхлэгч С.Бумаа, УИХ-ын Тамгын газрын Хяналт шалгалтын хэлтсийн референт Ж.Оюунцэцэг нарын бүрэлдэхүүнтэй ажлын хэсэг байлцав.

“Мэргэжлийн хяналтын талаар хэрэгжүүлж байгаа болон цаашид хийхээр төлөвлөж буй арга хэмжээ, тулгамдсан асуудал, зорилтын тухай” сэдвээр Мэргэжлийн хяналтын асуудал эрхэлсэн сайд Д.Дорлигжав мэдээлэл хийв.

Мэдээлэлтэй холбогдуулан УИХ-ын гишүүн Ч.Раднаа, Л.Одончимэд, Д.Дондог, С.Ламбаа, А.Бакей, Н.Энхболд, Д.Идэвхтэн, Л.Пүрэвдорж, Ч.Авдай, Ж.Батхуяг, Ц.Баярсайхан, Р.Эрдэнэбүрэн, Я.Санжмятав, Ц.Цэнгэл, Б.Бат-Эрдэнэ нар асуулт асууж, ажлын хэсгээс Д.Дорлигжав, Д.Батбаатар, Г.Зинаамядар, Б.Довдонбалжир, Ч.Энхбаяр, Д.Оюунчимэг, Я.Ариунзул, Д.Гүньбазар, Г.Манлайжав, Н.Бат-Эрдэнэ, С.Бумаа нар хариулж тайлбар өгч, УИХ-ын гишүүн Д.Лүндээжанцан, Р.Раш нар саналаа хэлэв.

Засгийн газрын мэдээлэл 13 цаг 35 минутанд дуусав.

Хоёр.Эцсийн найруулга

УИХ-ын дэд дарга Д.Лүндээжанцан Захиргааны хэрэг хянан шийдвэрлэх тухай хуулийн зарим заалтыг хүчингүй болсонд тооцох тухай Монгол Улсын хууль /13.38 цаг/, Yндсэн хуулийн цэцийн 2005 оны 2/02 дугаар дүгнэлтийн тухай УИХ-ын тогтоол /13.39 цаг/-ын эцсийн найруулгыг уншиж танилцуулав.

Дээрх эцсийн найруулгуудтай холбогдуулан УИХ-ын гишүүдээс санал гараагүй болно.

УИХ-ын гишүүд хууль, тогтоолын эцсийн найруулгыг сонсов.

10.35-10.40 цагт Улсын багшийн их сургуулийн сурагчид УИХ-ын Чуулганы нэгдсэн хуралдааны үйл ажиллагаатай танилцав.

Энэ өдрийн хуралдаан 13 цаг 40 минутанд өндөрлөв.

ТЭМДЭГЛЭЛТЭЙ ТАНИЛЦСАН:


ТАМГЫН ГАЗРЫН ЕРӨНХИЙ

НАРИЙН БИЧГИЙН ДАРГА



Н.ЛУВСАНЖАВ

ТЭМДЭГЛЭЛ ХӨТӨЛСӨН:


ХУРАЛДААНЫ НАРИЙН


БИЧГИЙН ДАРГА





Ч.АЛТАНЦЭЦЭГ

УИХ-ЫН 2005 ОНЫ ХАВРЫН ЭЭЛЖИТ ЧУУЛГАНЫ 

4 ДYГЭЭР САРЫН 29-НИЙ ӨДӨР /БААСАН ГАРИГ/- ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Хуралдаан 10 цаг 30 минутанд эхлэв.

Д.Лүндээжанцан: - Эрхэм гишүүдийг Засгийн газрын мэдээллийн цагт хүрэлцэн ирэхийг урьж байна.

УИХ-ын гишүүдийн өглөөний амгаланг айлтгая, УИХ-ын хаврын ээлжит чуулганы 2005 оны 4 дүгээр сарын 29-ний өдрийн нэгдсэн хуралдаан нээснийг мэдэгдье. 

Өнөөдрийн Засгийн газрын мэдээллийн цагаар Засгийн газрын гишүүн, Мэргэжлийн хяналтын асуудал эрхэлсэн сайд Дорлигжавын “Мэргэжлийн хяналтын талаар хэрэгжүүлж байгаа болон цаашид хийхээр төлөвлөж буй арга хэмжээ, тулгамдсан асуудал, зорилтын тухай” сэдвээр мэдээлэл хийнэ, сайд Дорлигжавыг индэрт урьж байна.

Д.Дорлигжав: - Эрхэм УИХ –ын дарга, гишүүдээ, та бүхний өглөөний амгаланг айлтгая.

Монгол Улсын Засгийн газрын гишүүн, Мэргэжлийн хяналтын асуудал эрхэлсэн сайдын эрхлэх ажлын хүрээнд хамаарах Мэргэжлийн хяналтын талаар хэрэгжүүлж байгаа болон цаашид хийхээр төлөвлөж буй арга хэмжээ, тулгамдсан асуудал, зорилтын талаар  товч илтгэе.

Төрийн захиргааны байгууллагын тогтолцоо, бүтцийн ерөнхий бүдүүвчийг шинэчлэн батлах тухай” УИХ–ын 2002 оны 58 дугаар тогтоол, “Засгийн газрын тохируулагч, хэрэгжүүлэгч агентлаг байгуулах тухай“ Монгол улсын Засгийн газрын 2002 оны 162 дугаар тогтоолын дагуу яамдын эрхлэх асуудлын хүрээнд салбарын хяналтын байгууллагуудыг нэгтгэн нэг тогтолцоо зохицуулалтанд оруулан Мэргэжлийн хяналтын нэгдсэн байгууллагыг байгуулсан нь чирэгдэл, давхардал хүнд суртлыг багасгах, хяналт шалгалтын ажлыг иж бүрэн явуулах, мэргэжлийн хяналтыг нэгдсэн удирдлагаар хангах, төрийн үйлчилгээг иргэдэд хөнгөн шуурхай хүргэх чиглэлээр төр засгаас бодлогын дагуу хийсэн томоохон алхам гэж үзэж байна.
Төрийн захиргааны мэргэжлийн хяналт гэдэг бол хууль, тогтоомж стандартыг албадан сахиулдаг тохируулах үйл ажиллагаа бөгөөд цаад утгаараа хэрэглэгчид, даатгуулагчид болон аж ахуйн байгууллагад төрийн хяналтын үйлчилгээ туслалцаа үзүүлж, зөрчигдсөн эрхийг хамгаалах аливаа зөрчлийг таслан зогсоох үүрэгтэй үйл ажиллагаа билээ. Мэргэжлийн хяналтын үндсэн чиг үүргийг хэрэгжүүлэхээр өнөөдөр Монгол улсын хэмжээнд 34 чиглэлийн 1735 улсын байцаагч ажиллаж байна. Монгол улсын 141 хууль, 3600 гаруй стандарт, төрийн яамд, эрх бүхий байгууллагаас нийтээр дагаж мөрдүүлэхээр тогтоосон дүрэм, журам, норм, нормативийг хэрэгжүүлэх хяналтын үйл ажиллагаа хэрэгжүүлж байна.

Хуулийг биелүүлэх, түүнийг захиргааны журмаар албадан  хэрэгжүүлэх ажлын хүрээнд Мэргэжлийн хяналтын байгууллагуудын  2004 он, 2005 оны эхний улиралд  хийж гүйцэтгэсэн ажлыг тоон үзүүлэлтээр товч хэлье.

2004 онд мэргэжлийн хяналтын төв, орон нутгийн байгууллагууд нь системийн хэмжээнд давхардсан дүнгээр нийт 112893 байгууллага аж ахуйн нэгж, 156659  нэгж объект, 824255  иргэнийг хамруулан шалгалт хийснээс 16209 төсөвт байгууллага,  7087  төрийн өмчийн болон төрийн өмчийн оролцоотой аж ахуйн нэгж, байгууллагууд, 97224  хувийн өмчийн аж ахуйн нэгжүүд шалгалтад хамрагдсан байна. 

Нийт хяналт шалгалтын 43.6 хувь нь хамтарсан хэлбэрээр хийгдсэн нь хяналт шалгалтын ажлын давхардлыг бууруулах, байгууллага иргэдийг хяналт шалгалтын дарамтад өртүүлэхгүй байх, улмаар хяналт шалгалтын ажлын үр өгөөжийг дээшлүүлэх байгууллагын стратегийн зорилтыг хангахад ахиц гарсныг тэмдэглэж байна.

Улсын хэмжээнд илрүүлсэн нийт зөрчлийн 35.1 хувь нь эрүүл мэндийн, 20.4 хувь нь худалдаа, үйлдвэрлэл, үйлчилгээний, 14.8 хувь нь даатгал, нийгмийн хамгааллын, 12.3 хувийг дэд бүтцийн, 9.2 хувийг хүнсний аюулгүй байдал, хөдөө аж ахуйн, 4.7 хувийг боловсрол соёл шинжлэх ухааны, 3.5 хувийг байгаль орчны чиглэлийн хяналт шалгалтаар тус тус илрүүлсний 78,2 хувийг нь хяналт шалгалтын явцад газар дээр нь арилгуулсан мэдээ байна.

2004 онд  илрүүлсэн зөрчил дутагдалд нийт 6.6 тэрбум төгрөгийн нөхөн төлбөр тогтоож, төлбөрийн 72.7 хувь буюу 4.8 тэрбум төгрөгийн төлбөрийг барагдуулсны 1.2 тэрбум төгрөгийг улсын болон орон нутгийн төсөвт шууд оруулсан байна. 

Зөрчил гаргасан байгууллага, албан тушаалтан иргэдэд нийт 715.0 сая төгрөгийн  торгууль шийтгэвэр ногдуулж, үүний 96.6 хувь  буюу 690.9 сая төгрөгийн торгууль шийтгэврийг барагдуулжээ. 

Хууль бусаар олсон 616.0 сая төгрөгийн орлого, мал амьтан, ургамлын гаралтай түүхий эд, бүтээгдэхүүн, байгалийн баялаг, бараа бүтээгдэхүүнийг хурааж, улсын орлого болгож байсан байна.

Стандарт, эрүүл ахуйн шаардлага хангаагүй, хүний эрүүл мэнд, амь насанд хор хохирол учруулах нь тогтоогдсон 713.3 сая төгрөгийн үнийн дүнтэй бүтээгдэхүүн, эд зүйлийг устгасны  57.4 хувийг эм биобэлдмэл, эрүүл ахуйн зүйлс, 36.9 хувийг хүнсний аюулгүй байдал, хөдөө аж ахуйн чиглэлийнх, 3.8 хувийг байгаль орчны, 1.9 хувийг худалдаа, үйлдвэр, үйлчилгээний хяналт шалгалтаар тус тус илрүүлж устгагдсан зүйлс байна.

Хууль тогтоомж, дүрэм журам, стандартын биелэлтийг хангаагүй 1222 байгууллага, аж ахуйн нэгж, 1875 объектын үйл ажиллагааг бүр болон зөрчлийг арилгах хүртэл түр хугацаагаар зогсоож, өгсөн үүрэг даалгаврын биелэлтэд  хяналт тавьж, зөрчлийг арилгасан  654 байгууллага, 930 объектын үйл ажиллагааг буцаан сэргээсэн байна.

Хяналт шалгалтаар илэрсэн зөрчил, дутагдлыг арилгуулах, хууль тогтоомж, стандартын хэрэгжилтийг хангуулах талаар нийт 668 санал, зөвлөмжийг шалгагдсан байгууллага, аж ахуйн нэгжүүдэд, бодлогын чанартай арга хэмжээ авахуулахаар 144 санал дүгнэлтийг Засгийн газар, холбогдох яам, төрийн захиргааны байгууллагуудад, хариуцлага тооцуулахаар 173 саналыг хуулийн байгууллагуудад тус тус хүргүүлжээ. 

Хууль тогтоомжийг боловсронгуй болгох чиглэлээр 2004 онд нийт 49 хууль, 108 дүрэм, журам, заавар, 221 стандарт, норм, нормативын  төсөл боловсруулах, төсөлд саналаа өгөх ажлыг хийж гүйцэтгэсэн байна. 

Улсын мэргэжлийн хяналтын газрын харьяа нэгдсэн төв лаборатори нь 2004 онд  нийт 21393 сорьц хүлээн авч, 55180 үзүүлэлтээр шинжилгээ, сорилт туршилт хийсний 15.2 хувь буюу 3242 сорьц чанарын шаардлага хангаагүй байна. 

Хяналтын албадыг нэгтгэж, нэгдсэн цогц систем бий болгосноор хяналт шалгалтаар илэрсэн зөрчлийг баталгаажуулах үйл явц харьцангуй шуурхай болж, байгууллага, аж ахуйн нэгж, иргэдэд дамжлага багатай, хүндрэлгүйгээр асуудлаа шийдвэрлүүлэх нөхцөл бүрдэж байгаагаас гадна мэргэжлийн хяналт шинжилгээг нэг газарт төвлөрүүлснээр шинжилгээний  үр дүн,  чанарт ахиц гарч байна гэж үзэх үндэстэй юм.

Монгол улсын Засгийн газрын 2002 оны “Хилийн хяналтын талаар авах зарим арга хэмжээний тухай” 108, 2003 оны “Журам батлах тухай” 20 дугаар тогтоолыг үндэслэн улсын хилийн боомтуудад тус тусдаа ажиллаж байсан хилийн Эрүүл ахуй, халдвар судлалын хяналтын товчоо, Мал эмнэлэг, ургамлын хорио цээрийн хяналтын салбар, Стандарт чанарын хяналт баталгаажуулалтын албыг  нэгтгэн Хилийн мэргэжлийн хяналтын албыг Улсын мэргэжлийн хяналтын газрын харьяанд байгуулан нэг цэгийн үйлчилгээний горимд шилжүүлсэн байна.

Хилийн мэргэжлийн хяналтын албад нь 2004 оны байдлаар улсын хилээр нэвтэрсэн давхардсан тоогоор нийт 567000 зорчигч,  200 мянга гаруй тээврийн хэрэгсэл, 7803 аж ахуйн нэгж, байгууллага, 14932 иргэний 644 нэр төрлийн бараа бүтээгдэхүүн, 26552 толгой мал, амьтныг хяналт шалгалтанд хамруулснаас нийт 3022 зөрчил илрүүлж, 30.9 сая төгрөгийн торгууль, шийтгэвэр ногдуулж улсын төсөвт оруулсан байна.

2005 оны 1 дүгээр улирлын байдлаар хяналт шалгалтаар илрүүлсэн зөрчил дутагдалд нийт 3,1 тэрбум төгрөгийн нөхөн төлбөр тогтоож, төлбөрийн 13.8 хувь буюу 432.5 сая төгрөгийн  төлбөрийг барагдуулаад байгаагаас 102,9 сая төгрөгийг улсын болон орон нутгийн төсөвт орууллаа. Зөрчил гаргасан байгууллага, албан тушаалтан, иргэдэд нийт 57.1 сая төгрөгийн торгууль, шийтгэвэр ногдуулж, үүний 88,4 хувь буюу 50.5 сая төгрөгийн торгууль, шийтгэврийг барагдууллаа. Стандарт эрүүл ахуйн шаардлага хангаагүй буюу хүний эрүүл мэнд, амь насанд хор хохирол учруулах нь тогтоогдсон нийт 67.6 сая төгрөгийн бараа бүтээгдэхүүн, эд зүйлийг устгажээ.

Мэргэжлийн хяналтын байгууллагууд нь шалгалтанд хамрагдсан байгууллага, аж ахуйн нэгж, иргэдэд мэргэжлийн болон хууль эрх зүйн зөвлөгөө, арга зүйн туслалцаа үзүүлэхэд ихээхэн анхаарал тавин ажиллаж байна. 2004 онд бизнес эрхлэгчдэд зориулан 111 удаагийн сургалт семинарыг зохион байгуулж, давхардсан тоогоор 1731 байгууллага, аж ахуйн нэгжийн 13359 ажилтан албан хаагчид, 239 иргэнийг хамруулж, хууль тогтоомжийг сурталчлан мэргэжлийн заавар, зөвлөмж өгсөн байна. 

Засгийн газрын 2004-2008 онд хэрэгжүүлэх үйл ажиллагааны хөтөлбөрт Улсын мэргэжлийн хяналтын газар дангаараа болон хамтран хэрэгжүүлэх 12 зорилт тусгагдсанаас өнөөдрийн байдлаар 11 зорилт хэрэгжиж эхлээд байгаа бөгөөд 1 зорилт хараахан эхлээгүй дүнтэй байгаа юм байна. 

Засгийн газрын мөрийн хөтөлбөрт туссан “хууль тогтоомж, стандартын биелэлтэд тавих мэргэжлийн хяналт шалгалтыг чанаржуулан төрөөс иргэдэд үйлчлэх үйлчилгээний нэг төрөл болгоно” гэсэн заалтын дагуу  тодорхой  арга хэмжээнүүдийг хэрэгжүүлж эхлээд  байна. Иргэдийн зөрчигдсөн эрхийг хамгаалах нь манай  хяналтын үүрэг бөгөөд  өнгөрсөн хугацаанд ямар ч баталгаа, хамгаалалтгүй , албан бусаар хөдөлмөр эрхэлж байсан түрээсийн таксийн 2300 гаруй жолооч, талбай, лангуу түрээслэгч 110000 гаруй иргэн, хийдэд шавилан сууж буй 700 гаруй лам нарыг нийгмийн даатгалд хамруулах асуудлыг холбогдох газруудад нь тавьж шийдвэрлүүлжээ. 

Тус газраас 2004 онд улсын хэмжээнд явуулсан шүүхийн шийдвэртэй нийгмийн даатгалын өр барагдуулах, даатгуулагчдын нийгмийн баталгааг хангах асуудлаарх нэгдсэн шалгалт судалгааны дүнгээс үзэхэд сүүлийн жилүүдэд энэ төрлийн өр авлага ихсэж, шүүхийн шийдвэрээр өрийг хүчингүй болгох замаар нийгмийн даатгалын байгууллагад өр авлагаа хаах үзэгдэл газар авах хандлагатай болоод байна. 2004 оны эхний байдлаар улсын хэмжээнд нийгмийн даатгалын шимтгэлийн өр 11.6 тэрбум төгрөг, үүний 4.3 тэрбум төгрөг нь шүүхийн шийдвэртэй өр эзэлж байгаа бөгөөд тухайн жилд барагдуулсан нийт өрийн 78.8 хувь буюу 781.4 сая төгрөгийн өрийг шүүхийн шийдвэрээр буцааж хүчингүй болгосон нь 2000 гаруй даатгуулагчийн улсад ажилласан жил, нэрийн дансан дахь үлдэгдэл тэр хэмжээгээр хасагдаж, тэдний нийгмийн баталгаа алдагдсан байна. Энэ байдал нь Нийгмийн даатгалын тухай хуулийн 6.2-т заасан “Ажил олгогчийн буруугаас нийгмийн даатгалын шимтгэл төлөгдөөгүй нь тухайн даатгуулагч болон түүний гэр бүлийн гишүүдэд тэтгэвэр, тэтгэмж олгохгүй байх үндэслэл болохгүй” гэсэн заалтыг зөрчиж, улмаар дампуурсан, татан буугдсан, хувьчлагдсан шалтгаанаар нийгмийн даатгалын шимтгэлийн өрөө шүүхийн шийдвэрээр хүчингүй болгуулсан байгууллагад ажиллаж байсан даатгуулагчдыг хохирооход хүргэж байна.  

Төрийн хяналтын үйлчилгээний чанарыг нэмэгдүүлэх, хүнд суртал чирэгдэл, ажил үүргийн давхардлыг багасгах, орон тоог нягтруулах чиглэлээр улс, аймаг, нийслэлийн Мэргэжлийн хяналтын газар, Хилийн мэргэжлийн хяналтын албадын бүтэц, орон тоог шинэчлэн баталсан нь “мэргэжлийн хяналтын байгууллагын чиг үүргийг боловсронгуй болгон босоо удирдлагын санхүү, эрх зүйн орчинг бүрдүүлэн аливаа хяналт шалгалтыг зөвхөн хуулийн хүрээнд явуулж хэвшүүлнэ” гэсэн Засгийн газрын мөрийн хөтөлбөрт тусгагдсан зорилтын хүрээнд авагдсан арга хэмжээ юм. 

Засаг төрөөс дэвшүүлэн тавьж байгаа бүсчилсэн хөгжлийн үзэл баримтлал, засаг захиргаа, нутаг дэвсгэрийн хуваарийн өөрчлөлттэй холбоотойгоор үзэл баримтлалыг оновчтой болгох, хүртээмжийг нэмэгдүүлэх, үйлчилгээг сайжруулах чиглэлээр цаашид зохих арга хэмжээ авах шаардлага байна.

Засгийн газрын мөрийн хөтөлбөрт туссан хууль хяналтын байгууллагуудад ажиллагсдын цалин, хангамжийг нэмэгдүүлэх, тэдэнд тавих хуулийн шаардлагыг чангатгана гэсэн зорилтыг хэрэгжүүлэх ажлын хүрээнд Мэргэжлийн хяналтын байгууллагын ажиллагсадын цалин, зэрэг дэвийг шинэчлэх, улирлын ажлын үр дүнгийн урамшуулал олгох зэрэг системийг бид мөрдүүлж эхлээд байна.

Мэргэжлийн хяналтын салбарт ажиллагсадын нийгмийн асуудалд ахиц гаргах зорилготой “Нийгмийн хөтөлбөр” боловсрогдож эхлээд байна. 

Салбарынхаа дотоод хяналтыг сайжруулах механизмыг бүрдүүлж ажиллах талаар Монгол улсын төрийн тэргүүнээс өгсөн зөвлөмжийн дагуу “Дотоод хяналт, мониторингийн газар”–ыг шинээр байгуулан дүрмийг нь баталж ажилд нь оруулж эхэлж байна.

2005 оныг системийн хэмжээнд “Улсын байцаагчдын сахилга, ёс зүйн хариуцлагыг дээшлүүлэх жил” болгон Улсын мэргэжлийн хяналтын газраас зарлаж тодорхой арга хэмжээнүүдийг авч хэрэгжүүлж эхэлж байна. Улсын байцаагчдын ажил хэргийн болон мэргэжлийн түвшинд нь үнэлгээ өгөх зорилго бүхий сайдын нэрэмжит үзлэгийг 2 жил тутамд нэг удаа явуулахаар бэлтгэж байгаа бөгөөд энэ нь байцаагчдын үйл ажиллагаанд тавих шаардлагыг өндөржүүлэх тогтолцоо болон цаашид мөрдөгдөх юм. Мэргэжлийн хяналтын системийн хэмжээнд Монгол улсын Yндсэн хууль болон бусад хууль тогтоомжийг тодорхой үе шаттайгаар судлуулах ажлыг зохион байгуулж байна.

Мэргэжлийн хяналтын үйл ажиллагааны нэг гол зарчим нь өндөр магадлалтай шинжилгээ, дүгнэлт, түүнийг ажиллуулдаг мэргэжлийн боловсон хүчний хамтын хариуцлагаар илэрдэг. Тийм ч учраас “хяналт шалгалтын ажлыг баталгаажуулах зорилгод нийцүүлэн мэргэжлийн хяналтын байгууллагын лабораторийн чадавхийг сайжруулна” гэсэн Засгийн газрын мөрийн хөтөлбөрт орсон зорилтыг хэрэгжүүлэх зорилгоор улс, нийслэлийн Мэргэжлийн хяналтын газрын дэргэдэх лабораторийг санхүү, аж ахуйн хувьд бие даалгаж, орон нутаг дахь мэргэжлийн хяналтын газрын дэргэдэх лабораториудын чадавхийг харгалзан цаашид өөрийн орлогоор бие даалган ажиллуулах чиглэл барьж байна.Мөн бусад төсөл, хөтөлбөр, зээл тусламжийн хөрөнгө оруулалтыг үе шаттайгаар хамруулж,  бэхжүүлэх шийдвэрүүдийг гаргалаа. 

Засгийн газрын мөрийн хөтөлбөрт туссан “Эрүүл мэндийн тусламж үйлчилгээний нэн шаардлагатай багц, нэмэлт багцыг тусламж үйлчилгээний шатлал бүрт хэрэгжүүлж хүн амын эрүүл мэндийн эрэлт хэрэгцээг хангана” гэсэн зорилтын “Эмчилгээ оношлогооны тоног төхөөрөмжийн чанарын баталгаажилтын лавлагаа лаборатори байгуулах” арга хэмжээг хэрэгжүүлэх зорилт дэвшүүлж байна. Гэхдээ энэ хараахан ажил хэрэг болж эхлээгүй байгаа юм.

Мөн “Тэсэрч дэлбэрэх бодис, тэсэлгээний хэрэгслийн эргэлтэд хяналт тавих тухай хууль”-ийн 20.1-д заасны дагуу тэсэрч дэлбэрэх бодис, тэсэлгээний хэрэгслийн чанарын лаборатори байгуулах ажлын хүрээнд лабораторийн талаар танилцуулга бэлтгэж,  холбогдох байгууллагуудаас санал авах, хөрөнгө санхүүгийн болон барилга байгууламжийн талаархи судалгаа тооцоо, урьдчилсан төсөл боловсруулах ажил хийгдэж байна.

Сүүлийн үед ураны хайгуул, олзворлолтын үйл ажиллагаа өргөжих хандлагатай байгаа бөгөөд Дорноговь аймгийн Зуунбаян, Дорнодын Мардайн ордын орчимд хайгуул судалгаа хийж байгаа компаниудын цацрагийн хяналтад хамруулах, илэрсэн зөрчлийг засуулах арга хэмжээг бид төлөвлөж байна.

“Төрийн бүх шатны албан хаагчдын мэдлэг, мэргэшлийг дээшлүүлэх, давтан сургах ажлыг үргэлжлүүлнэ” гэсэн Засгийн газрын зорилтын хүрээнд Улсын мэргэжлийн хяналтын  газрын “Сургалтын хөтөлбөр”-ийг хэрэгжүүлэх үндсэн чиглэлийн дагуу Удирдлагын академитай хамтран “Төрийн захиргааны шинэчлэл ба мэргэжлийн хяналт” сэдэвт зорилтот сургалт, семинарыг улсын байцаагчдын 83 хувийг хамруулан явуулжээ. Улсын байцаагчдыг давтан сургах, мэргэшүүлэх нь зах зээлийн системд шилжсэн энэ нөхцөлд байнга хувьсан өөрчлөгдөж, хөгжил дэвшил гарч байгаа энэ цаг үед байнга тэднийг мэдээллээр хангах сургалтад хамруулах ажил чухал юм.

“Төрийн үйлчилгээний хүнд суртлыг багасгаж, бүх төрлийн зөвшөөрөл, лицензийг олгодог журмыг хялбарчлан төрөөс иргэдэд бизнес эрхлэхэд нь ижил тэгш нөхцөл олгоно” гэсэн Засгийн газрын зорилтын хүрээнд хэрэгжүүлэх ажлын хүрээнд эрх зүйн актыг шинэчлэх ажлыг бид хийж байна.

Барилга байгууламжийг ашиглалтад оруулах ажлыг 2 үе шатаар хянаж хүлээж авдаг байсныг энэхүү шинэчлэн боловсруулсан дүрмээр 1 үе шаттай болгож, гүйцэтгэгч захиалагч нарын хариуцлагыг нэмэгдүүлэн, барилга байгууламжийг ашиглалтад оруулах ажлыг зөвхөн Улсын комисс гүйцэтгэх болж байгаа юм. 

Ажлын байрны дүгнэлт олгох үйл ажиллагаа нь цаг хугацаа, хөрөнгө мөнгөний хувьд иргэдэд хүндрэл чирэгдэл учруулж байсан тул төрийн үйлчилгээг бизнес эрхлэгчдэд хүндрэл чирэгдэлгүй, шуурхай хүргэх үүднээс тусгайлан комиссын дүгнэлт олгох явдлыг тушаалаар зогсоож, ажлын байрны ерөнхий шаардлагын биелэлтэд хяналт тавьж ажилладаг журамд шилжиж байна.

Мэргэжлийн хяналтын байгууллагуудаас тусгай зөвшөөрөл, лиценз олгодоггүй бөгөөд Монгол улсын холбогдох хууль тогтоомжид заасны дагуу нийтдээ 28 мэдэгдэл, гэрчилгээ, зөвшөөрөл, дүгнэлтийг олгож байна. Эдгээрээс 19 нь мал амьтан, ургамлын гаралтай бараа бүтээгдэхүүнийг Монгол Улсын хилээр нэвтрүүлэхэд олгодог экспортын гэрчилгээ, импортын мэдэгдэл байна. 

“Хуулиар зөвшөөрөгдсөн аливаа мэдээлэлтэй танилцах, мэдээлэл гаргуулан авах хүсэлт тавих, түүнийгээ хэрэгжүүлэх эрхээр иргэдийг хангана” гэсэн Засгийн газрын зорилтын хүрээнд тус газрын үйл ажиллагаа, хяналт шалгалтын дүн, мэдээлэл, сэрэмжлүүлэг, зөвлөмжүүдийг байгууллагын веб сайтаар болон хэвлэл мэдээллийн хэрэгслэлээр тогтмол сурталчилж байна. 

Мэргэжлийн хяналтын төв байгууллага дээр иргэд, олон нийттэй харьцах, мэдээлэл солилцох алба шинээр нээгдэж байгуулагдаж байгаа бөгөөд цаашид мэргэжлийн хяналтыг иргэн хүн өөртөө ашигтай үйлчилгээ болгон ашиглах механизмыг бүрдүүлэхийн төлөө зорьж ажиллана.

“Төсвийн зарцуулалтын үр ашгийг дээшлүүлж, төсвийн нийт алдагдлыг дотоодын нийт бүтээгдэхүүний 3 хувиас хэтрүүлэхгүй байх зарчмаар эдийн засгийн тогтвортой байдлыг хангана” гэсэн Засгийн газрын хөтөлбөрийн хүрээнд тус газраас “2005 оныг өмч хөрөнгөд бүртгэлээр тавих хяналтыг сайжруулах жил” болгон бас зарласан юм байна. 

Улсын мэргэжлийн хяналтын газраас хийсэн санхүүгийн шалгалтын дүн болон цаашид авах арга хэмжээний талаарх санал, танилцуулгыг салбарын яамдад 27 удаа, санхүүгийн төлөвлөгөөнд анхаарах асуудлаар Сангийн яаманд 6 удаа тус тус албан тоот, танилцуулга хүргүүлж, холбогдох арга хэмжээ авахуулахаар ажиллаж байна. 

Санхүүгийн шалгалтаар илэрч байгаа төлбөр зөрчлийн байдалд дүн шинжилгээ хийж үзэхэд: 

Төрийн өмч, төсвийн хөрөнгийг аливаа хэлбэрээр үр дүнгүй ашигласан, зориулалтын бус зүйлд зарцуулсан, батлагдсан төсвийг хэтрүүлсэн зөрчил нийт төлбөр зөрчлийн 10.7 хувийг эзэлдэг юм байна.

Мөн хөрөнгө мөнгийг данс бүртгэлд тусгалгүй орхидуулах, өр авлагыг үндэслэлгүй хаах, бүрдэлгүй баримтаар гүйлгээ хийж, хөрөнгө мөнгө зарцуулах зэрэг зөрчил 33.6 хувийг эзэлж байна.

Аж ахуйн нэгжийн болон хүн амын орлогын албан татварыг төсөвт дутуу төлөх, татвар ногдох орлогоос хасагдах зардлыг буруу тодорхойлох, зардлаа зохиомлоор нэмэгдүүлж, ногдох татварыг бууруулах, ажилчдын цалин түүнтэй адилтгах орлогоос нийгмийн даатгалын шимтгэл, эрүүл мэндийн даатгалын хураамж авдаггүй зэрэг зөрчил 46 хувийг тус тус эзэлж байна.

Төсвийн хөрөнгийг бусдад удаан хугацаагаар ашиглуулах, төсвийн хөрөнгөөр бизнес хийх, төсөвт байгууллагууд өөрийн байраа бусдад ашиглуулах, эрх бүхий байгууллагын зөвшөөрөлгүйгээр төсвийн хөрөнгийг бусдад хандивлах, бэлэглэх зэрэг дутагдал арилаагүй байна. 

Цаашид тулгамдаж байгаа зорилтын талаар би хэдэн зүйлийг хэлье.

Мэргэжлийн хяналтын байгууллагуудын хэмжээнд дараах асуудлуудыг шийдвэрлэх нь тулгамдсан асуудал болон тавигдаж байна.

Мэргэжлийн хяналтын өнөөгийн байдалд судалгаа хийж, үнэлгээ, дүгнэлт гарган мэргэжлийн хяналтын цаашдын хөгжлийн төлөв, зорилтыг тодорхойлсон мастер төлөвлөгөөг боловсруулж, мөрдөн ажиллах нь ойрын үед бидний нэг зорилт болж байна. 

Хоёрдугаарт нь хяналт шалгалтын шинэ стандартыг боловсруулан мөрдөх нь хяналт шалгалтыг зөвхөн хуулийн хүрээнд явуулж хэвших, мэргэжлийн хяналт шалгалтыг чанаржуулан төрөөс иргэдэд үйлчлэх үйлчилгээний нэг төрөл болгох тухай Засгийн газрын мөрийн хөтөлбөрийн заалтыг хэрэгжүүлэх алхам юм.

Гуравдугаарт нь, төрийн захиргааны хяналт нь нэг талаас төрийн үйлчилгээ боловч нөгөө талдаа улс орны үндэсний аюулгүй байдал болон хэрэглэгчдийн эрх ашиг, аюулгүй байдлыг хамгаалах онцгой үүрэг юм.

Хяналт шалгалтын ажлыг баталгаажуулах үүрэгтэй төв болон орон нутаг дахь хяналтын лабораториуд нь орон байр, тоног төхөөрөмж, хөрөнгө санхүүгийн хувьд нэлээд хоцорч явна. Төрийн нэрийн өмнөөс хувийн лабораториудын шинжилгээний явц, үйл ажиллагаанд нь арга зүйн хяналт тавьж, мэргэжлийн дүгнэлт гаргах эрх бүхий итгэмжлэгдсэн лабораторийн ач холбогдол, хэрэгцээ улам бүр өсөн нэмэгдэж байна. Манай улсын экспорт, импортын бүтээгдэхүүн өдрөөс өдөрт өсөж байгаа энэ цаг үед хуурамч, чанар муутай хортой бүтээгдэхүүнийг өөрийн орны зах зээлээс шахан гаргах, иргэддээ чанар сайтай аюулгүй бүтээгдэхүүнээр үйлчлэх, хүндрэл бэрхшээлтэй энэ асуудлыг төрийн бодлого болгож ажиллах нь мэргэжлийн хяналтын байгууллагуудын хамгийн гол тулгамдсан асуудал гэж үзэж байна.

Ашигт малтмалын орд ашиглалт, Байгаль орчны нөхөн сэргээлт, Барилга, газрын асуудал, хүн амын шилжилт хөдөлгөөнтэй холбоотойгоор нийгмийн салбарт учирч буй хүндрэл бэрхшээл, Хүнсний аюулгүй байдал, Нийслэлийн агаарын бохирдол зэрэг хууль тогтоомж, стандарт ,норм, нормативийн зөрчлийг агуулж буй шийдвэрлэх шаардлагатай томоохон тулгамдсан асуудлуудын нэг болж байна.

Цаашид мэргэжлийн хяналтын байгууллагын өөрийнх нь чадавхийг дээшлүүлэх зорилтын талаар зарим арга хэмжээг авч хэрэгжүүлэх шаардлагатай байгаа юм. Үүнд:

Эрх зүйн орчинг боловсронгуй болгох шаардлага байна.

Нэгдүгээрт, Монгол улсын Төрийн хяналт шалгалтын тухай хууль, мэргэжлийн хяналтын талаар төрөөс баримтлах бодлого, мэргэжлийн хяналтын чадавхийг дээшлүүлэх үндэсний хөтөлбөр зэрэг бодлогын баримт бичгүүдийг боловсруулан Засгийн газар, Улсын Их Хуралд өргөн мэдүүлж шийдвэрлүүлэх
Хоёрдугаарт, улсын хэмжээнд тодорхой баримтлах эрх зүйн зохицуулалтгүй үйлдвэрлэл, үйлчилгээний салбарууд байна. Тухайлбал худалдаа, үйлдвэрлэл, үйлчилгээний чиглэлийн асуудлыг өнөөдрийн байдлаар Иргэний хуулиар зохицуулах нь учир дутагдалтайг харгалзаж Монгол Улсын “Худалдааны тухай”, “Экспорт, импортын тухай”, “Нефтийн тухай”, “Үйлчилгээний тухай” зэрэг хуулиудыг санаачлан боловсруулж, мөрдүүлэх шаардлага өнөөгийн хяналт шалгалтын явцад байнга илэрч байгаа юм.

Материаллаг бааз, тоног төхөөрөмж, хүн хүчийг  бэхжүүлэх ажлын хүрээнд бас мөн хэд хэдэн тулгамдсан асуудал байна. Yүнд:

Нэгдүгээрт, мэргэжлийн хяналтын байгууллагын нэгдсэн болон орон нутаг дахь лабораториуд, Хилийн лабораториудын материаллаг баазыг бэхжүүлэх, тоног төхөөрөмжийн шинэчлэл хийхэд зайлшгүй шаардлагатай байгаа хөрөнгийг 2006-2008 оны улсын төсөвт тодорхой үе шаттайгаар тусгаж, Засгийн газрын мөрийн хөтөлбөрт тусгагдсан зорилтыг хэрэгжүүлэхэд хөрөнгө оруулалтын бодлого явуулах шаардлага байна.

Хоёрдугаарт нь, хяналт шалгалтанд хамгийн энгийн түргэвчилсэн аргаар дүгнэлт гаргаж болох өндөр хүчин чадалтай тоног төхөөрөмжүүдээр улсын байцаагчдыг хангах шаардлагатай багаа юм.

Гуравдугаарт нь, мэргэжлийн хяналтын чиглэлээр онолын суурь судалгааг хөгжүүлж, мэргэжлийн боловсон хүчнийг давтан бэлтгэх тогтолцоог бүрдүүлэх, сургалтын төв байгуулах,  мэргэжлийн хяналт хөгжсөн улс орнуудад салбарын хяналт шалгалтын ерөнхий мэргэжилтэн болон нарийн мэргэжлийн  боловсон хүчнүүдийг бэлтгэх шаардлага бидний өмнө тулгарч байгаа юм.

Мэргэжлийн хяналтын мэдээлэл, холбооны сүлжээг боловсронгуй болгох талаар хэд хэдэн зорилтууд байна.

Yүнд нэгдүгээрт мэргэжлийн хяналтын гадаад харилцаа, хамтын ажиллагааг өргөжүүлж, олон улсын тусламж дэмжлэгийг төсөл хэлбэрээр авах асуудал байна.

Хоёрдугаарт иргэдэд урьдчилан сэргийлэх сэрэмжлүүлэг мэдээллийг шуурхай хүргэх тогтолцоог бүрдүүлэх.

Гуравдугаарт хилийн мэргэжлийн хяналтын албадыг холбоожуулах зэрэг болно.

Дээрх асуудлуудыг шийдвэрлэхэд УИХ –ын эрхэм гишүүд та бүхний зүгээс идэвх чармайлт гарган бодитой туслалцаа, дэмжлэгийг үзүүлэн мэргэжлийн хяналтын байгууллагын тогтолцоог улам боловсронгуй болгох, түүний чадавхийг дээшлүүлэхэд нааштай үр дүн гарна  гэдэгт найдаж байна.

Анхаарал тавьсанд та бүхэнд баярлалаа. Та бүхэнд миний хийсэн мэдээллээс гадна нэлээд дэлгэрэнгүй мэдээллийг та бүхэнд хувилж тараасан байгаа, өнөөдрийн мэдээллийн цагаар манай Улсын мэргэжлийн хяналт газрын дарга, орлогч нар гол гол албад хэлтсийн дарга нар оролцож байгаа, та бүхнийг анхаарал татсан асуудлуудаар асуулт тавьж мэдээлэл авахыг хүсч байна. Анхаарал тавьсанд баярлалаа.

Д.Лүндээжанцан: - Дорлигжав сайдад баярлалаа. Энд Улсын мэргэжлийн хяналтын газрын дарга Д.Батбаатар, мөн газрын дэд дарга Г.Зинаамядар, Санхүү, даатгал, нийгмийн хамгааллын хяналтын хэлтсийн дарга Б.Довдонбалжир, Yйлдвэр, үйлчилгээ, хөдөө аж ахуйн хяналтын хэлтсийн дарга Ч.Энхбаяр, Эрүүл мэндийн хяналтын хэлтсийн дарга Д.Оюунчимэг, Байгаль орчны хяналтын хэлтсийн дарга Я.Ариунзул, Дэд бүтцийн хяналтын хэлтсийн дарга Д.Гүньбазар, Боловсрол, соёл, шинжлэх ухааны хяналтын хэлтсийн дарга Г.Манлайжав, Хил, гүний хяналтын хэлтсийн дарга Н.Бат-Эрдэнэ, Нэгдсэн төв лабораторийн эрхлэгч С.Бумаа нар оролцож байна. 

Асуулт асуух гишүүд нэрсээ ирүүлсэн байна, Раднаа гишүүнээр эхлээд Сономпил гишүүнээр дууссан, энэ жагсаалтаар асуулт асуух гишүүдийг таслая, асуултандаа оръё, цагаа сайн баръя, дээд хугацаа 5 минут байдаг, энэ цагийг барьж аяндаа микрофон таслагдах учраас та бүхэн энийгээ цагаа барьж асуултаа асуугаарай. Раднаа гишүүн асуултаа асууя, хариулж байгаа хүмүүс нэрээ хэлээд хариулаад явъя.

Ч.Раднаа: - Нэгдүгээр асуулт, 2 газар байгуулсан юм байна гэж би ойлголоо, хяналт шалгалтын үр дүнд, төв орон нутгийн мэргэжлийн хяналтын байгууллагуудын үйл ажиллагаанд хяналт шинжилгээ хийж, үр дүнд нь үнэлгээ өгөх газар гэдгийг сайдын дэргэд байгуулж, дотоод хяналт, мониторингийн газар гэдгийг шинээр байгуулсан гэж, энэ 2 газар ямар шийдвэрээр байгуулагдсан газрууд вэ? Нэгдүгээрт.

Хоёрдугаарт улсын байцаагч нар янз бүр л байдаг, зарим нь боломжийн төв суурин газар ажиллаад байдаг, зарим нь нэлээд хүнд нөхцөлд ажилладаг байцаагчид байна л даа, уулын мухарт ангийн хулгайчтай харанхуй шөнө тааралддаг, ой модны хулгайчтай, ингээд амь эрсдсэн байдалтайгаар явдаг байцаагчид бас байна. Түрүүчээсээ өртөж байгаа, гэмтэж байгаа юм ч байна. Энэ 2-т ялгавартай ханддаг, цалин мөнгө гэдэг юмуу, юу байдаг юм, нийгмийн баталгаа талаасаа та бүхний хийдэг ялгаа байна уу? Одоо зүгээр яахав гуанз, түц хэсээд явж байгаа нэг байцаагч бий, тэрийг муулах юм байхгүй, тэдэнд буруу байхгүй, тэнд юу нь буруу байхав. Тэр уулын мухарт ангийн хулгайчтай, модны хулгайчтай байгалийн юм хулгай хийгээд явж байгаа, алтны хулгайчтай амь өрсөөд явж байгаа, түрүүчээсээ өртөөд байгаа энэ улсууд, энэ хоёрын хооронд цалин мөнгө гэдэг юмуу, нийгмийн баталгааны хувьд ялгаа юм байна уу? Цаашаа та бүхэн бодож байгаа юм байна уу?

Гуравдугаарт ашигт малтмал ашиглаж байгаа үйлдвэрээс шалтгаалаад, үйл ажиллагаанаас шалтгаалаад ширгэсэн гол горхи гэж ярьдаг юм, ийм юм хэд байна вэ? Энэний үр дагаврыг тэгээд яах вэ, яадаг юм, тэр үнэхээр гол горхи ширгээсэн компаний захирлыг яадаг юм? Усы нь бохирдуулсан компанийг яадаг юм, тоо байна уу? Хичнээн гол горхи тийм юмнаас болоод ширгээд байгаа, тийм компаниас болоод тэчнээн ой мод дуусаад байгаа юм гэдэг юмуу, ан амьтан тэгчихээд байна гэсэн тоо судалгаа байдаг болов уу?

Ажил үүргээ гүйцэтгэж явж байгаад өртсөн улсууд гэж тахир дутуу болсон, эрүүл мэндээрээ хохирсон улсуудын тоо хамгийн ноцтой нь тэр гээд хэлэх судалгаа хэр байдаг юм болоо? Бодвол энд өнгөрсөн 2004 онд 49 хууль санал өгөх юмуу, санаачлах чиглэлээр ажилласан юм байна л даа, энд энэ хүнд нөхцөлд ажилладаг байцаагчдын нийгмийн баталгааны талаар юм бодож санасан юм байгаа юу? Баярлалаа.

Д.Лүндээжанцан: - Раднаа гишүүний асуултад ажлын хэсгээс хариулъя.

Д.Дорлигжав: - Эхний асуултад хариулъя, сайдын дэргэд 2 газар байгуулаагүй, ташаа ойлгогдсон байна, Дотоод хяналт, мониторингийн газар гэж байгуулагдсан, энэ бол 2 зорилтын үүднээс байгуулж байгаа. Нэгдүгээрт та бүхэн мэдэж байгаа, энэ салбарын эрхэлсэн сайд гэдэг бол өөрөө аппаратгүй, Төрийн нарийн бичгийн дарга байхгүй, орлогч сайд байхгүй, салбарын үйл ажиллагааг эрхлэх ажлын хүрээнд сайдын үйл ажиллагааг өөрийнхөө байгууллагатай яаж холбох вэ, ямар механизм бий болгох вэ гэдгийг бодож байж олсон зүйл нь тэр байгаа юм. 

Өөрөөр хэлбэл өөрийнхөө энэ хяналт шалгалт хийж байгаа байгууллагуудын нэр дээр, ялангуяа миний ажил авснаас хойш ирж байгаа гомдлуудын ихэнх нь манай байцаагчид, манай хүмүүсийг буруу шалгалаа, тэглээ ингэлээ гэсэн гомдол их ирэх юм, тийм учраас аливаа байгууллага өөрийнхөө хүнийг шалгахын хажуугаар, өөрийнхөө дотоод хяналт шалгалт, өөрийгөө цэнэж үздэг ийм дотоод механизм байх гэдэг үүднээс нэг талаас, нөгөө талаас сайдыг эрхэлсэн салбартай холбох механизм болгох үүднээс ийм Улсын мэргэжлийн хяналтын газрын орон тоонд нь хуучин орон тоонд нь багтаагаад  хяналт шалгалт, мониторингийн газар гэж нэг алба байгуулсан, хоёр биш.

Хоёрдугаарт нь жишээлбэл Монгол улсын бүхэл салбарыг яамдын хүрээнд бие даасан ажиллаж байсан хяналтуудыг нэг удирдлагад оруулсан. Тэгээд нэг хэсэг нь таны хэлдгээр уулын мухарт, нэг хэсэг нь барилгын талбай дээр, нэг хэсэг нь хил дээр гээд үнэхээр олон газар, олон нөхцөлд ажил үүрэг гүйцэтгэж байгаа олон байцаагч нарын хувьд ялгавартай хандах шаардлага байдаг. Гэхдээ өнөөгийн үйлчилж байгаа хууль тогтоомжоор тэр бүр боломж алга. Нөгөө төрийн албан хаагчдын цалингийн сүлжээ гэдэг юманд баригдчихсан, энэ сүлжээнээс болоод төсвийн хүрээндээ ч гэсэн гайгүй ажиллаж байгааг нь урамшуулах, тааруухны нь арай байлгах гэдэг юмуу ийм төсөв ерөнхийлөн захирагчийн хүрээнд маневр хийх бололцоо өнөөгийн хууль тогтоомжоор болохгүй байна.

Yгүй дээ гэхэд бас нэг өөрийн дүрэмт, албаны хувцас хэрэглэдэг дүрэмтэй юм байна, энийг гэхэд бүрэн хувцасжуулж амжаагүй байж байх жишээтэй, төсөв хөрөнгө нь хүрэлцээгүй ингэж явж иржээ.

Цаашдаа бид Сангийн яаманд хүсэлт тавьж байгаа, хамгийн муу нэр дуулаад, тэгсэн мөртлөө төрийн өмнөөс хяналт шалгалт тавьж зүтгэж яваа энэ хүмүүсийн нийгмийн асуудлыг шийдэх асуудал дээр бид бодлого гаргая, та бүхэн Сангийн яам дэмжиж өгөөч гэдэг асуудлыг бид Сангийн яаманд тавьж, саналаа боловсруулж байгаа.

Юуны өмнө аль салбарын хэнд ажил мэргэжлийн ямар хүмүүст, ямар багаж хэрэгсэл, юу хамгийн гол нь байна гэдгээс бид ажлаа эхэлье гэж бодож байгаа, нийгмийн халамж, цалин хангамжийн асуудлыг бараг хоёрт нь ярихгүй бол хяналт шалгалтын ажлын чанар талаасаа эхлэх үүднээс ийм бодолтой байгаа юм.

Ширгэсэн гол горхи, хохирсон байцаагчдын орон тооны талаар манай холбогдох мэргэжлийн улсууд ийм тоо мэдээ байвал хэлж өгье.

Ч.Раднаа: - 5 дугаар хуудсанд та нар чинь үнэлгээ өгөх газрыг сайдын дэргэд шинээр зохион байгууллаа гээд биччихээд, 6 дугаар хуудсан дээр аваачаад Мониторингийн газрыг шинээр байгуулаад дүрмий нь баталгаажууллаа гээд 2 биччихээд байгаа, нэгдүгээрт. Хоёрдугаарт ямар шийдвэрээр байгуулсан юм бэ гэж би асуусан шүү дээ, хэний, ямар шийдвэрээр.

Д.Дорлигжав: - Давтан бичигдсэн байна, миний тушаалаар байгуулагдсан.

Ч.Раднаа: - Тэгээд сайдууд газар байгуулдаг ямар ном байна, дүрэм журам байна? Сайд болгон газар байгуулаад болохгүй шүү дээ. Засгийн газар батална шүү дээ.

Д.Дорлигжав: - Тийм ном байна, сайд эрхэлсэн ажлынхаа агентлагийн бүтэц, орон тоог батална гээд байж байгаа, тэр хүрээнд бүгд баталдаг л даа. Эрхэлсэн сайд нь баталдаг юм билээ.

Я.Ариунзул /Байгаль орчны хяналтын хэлтсийн дарга/: - Монгол оронд нийтдээ 5565 гол горхиноос 683 нь ширгэсэн, нийт 9600 булаг шандаас 1484 нь ширгэсэн, 374 рашаанаас 10 нь ширгэсэн, 4193 нуур тойрмоос 760 нь ширгэсэн гэж гадаргын усны тооллогын дүнгээр гарч ирсэн. Yүнээс алтны уурхайн гол бохирдолттой 28 гол байдаг. Энэ гол нуурыг ширгээгээд байгаа байгалийн хүчин зүйл ч бий, уурхайтай холбоотой, хүний үйл ажиллагаатай холбоотой хүчин зүйл бий. Энэ дээр ус бохирдуулсны, усны нөөцөд нөлөөлсний нөхөн төлбөр тавьдаг. Урьд нь энэ арга хэмжээ болдоггүй байсан, яагаад гэхээр усны төлбөр 6 төгрөг байсан учраас, энэ жилээс усны төлбөр 100 төгрөг болж байгаа учраас тухайн компаний захиралд арга хэмжээ авах эрх зүйн маш сайн механизм бүрдсэн. Эхнээсээ бид нар гол ус бохирдуулсны, голын нөөцөд нөлөөлсний арга хэмжээнүүдийг аваад явж байгаа.

Б.Довчинбалжир /Санхүү, даатгал, нийгмийн хамгаалал, хөдөлмөрийн хэлтсийн дарга/: - Осолтой холбоотой юман дээр тайлбар хэлье. Улсын хэмжээнд гарч байгаа үйлдвэрлэлийн осолтой холбоотой асуудлуудыг хөдөлмөрийн төв, орон нутгийн байцаагчид улсын хэмжээнд бүртгэж, судалж, дүн мэдээг нь гаргадаг. Өнгөрсөн 2004 онд улсын хэмжээнд 305 осол улсын хэмжээгээр бүртгэгдсэн байгаа. Энэнээс манай Улсын мэргэжлийн хяналтын газрын төв орон нутгийн байцаагчтай холбоотой үйлдвэрлэлийн осол гэж бүртгэгдсэн осол 16 байгаа, энэ 16-д тусгайлсан тийм хангамж, хангалт гэж байхгүй, үйлдвэрлэлийн ослын ерөнхий дүрмээр хөдөлмөрийн хувьд, нийгмийн даатгалын хувьд зохих тэтгэмж, төлбөр аваад явж байгаа.

Д.Лүндээжанцан: - Одончимэд гишүүн асуултаа асууя.

Л.Одончимэд: - Баярлалаа. Мэргэжлийн хяналт төвлөрөөд яам болоод ажил нь цэгцэрч байгаа гэж ойлгож явдаг хүн. Гэхдээ энд хийх ажил, хүндрэл бэрхшээл их байгаа байх, хамгийн эхлээд би лабораторийн тухай нэг юм сонирхоё. Ялангуяа хүнсний лаборатори, одоо чөлөөт бүс байгуулагдаж байна, орж ирэх юм ихсэх байх, төрөл нь ч нэмэгдэх байх. Хурдавчилж үздэг хүнсний лабораторийн юу нь хэрэгтэй байгаа юм бэ, өөрөөр хэлбэл 2006 оны төсвийн тухай асуудал бид ярих гэж байна, танай яам энд юу юу оруулж байгаа вэ гэдгийг сонирхож байна, хөрөнгө оруулалтын чиглэлээр.

Хоёрдугаарт танай зөрчлийн 35.1 хувь нь эрүүлийг хамгаалах, эмнэлгийн байгууллага, хүн амын эрүүл мэндтэй холбогдсон зүйл, өөрөөр хэлбэл ажлын чинь гуравны нэг нь энэ байдаг юм байна. Тэгэхээр энэ үнэртээд турдаг эм, бүх өвчнийг эмч, сүнс дууддаг эмч гээд ерөөсөө энд чинь хяналт тавихын аргагүй юм бий болоод эхэллээ, энэ талаар ер нь, зүгээр яахав түрүүнийхийг би жишээ болгож хэлж байна. Yнэндээ энэ эрүүл мэндийн хяналтыг сайжруулах ямар бодлого явуулъя гэж бодож байна вэ? Цаана нь эрүүл мэндийн байгууллагын лабораторийн хяналтаар үзэхэд 50 хувь нь шаардлага хангахгүй гээд, арын хүснэгт дээр харагдаж байна.

Гуравдугаарт нь би архины асуудлыг сонирхож байна, шаардлага хангахгүй архи их байна, тэрийг ч хаалаа, энийг ч устгалаа гэж ярьдаг, энд хичнээн архины үйлдвэрийг хаасан юм, хичнээн архийг устгасан юм, хичнээн хүн эрүүгийн хариуцлага хүлээлгэсэн юм, энд орж ирээгүй байна. Энэ бол хүн амын эрүүл мэндийг хөнөөж байгаа гол асуудал байгаа, тэгэхээр энэ дээр та нар хүч өгч ажиллаасай, энэ талаар юу хийж байна гэдгийг сонирхож байна.

Дараагийн дугаарт нь танай тавьсан актны 78.8 хувийг шүүх хүчингүй болгодог гэсэн баримт байна, тэгэхээр акт маань муу тавигдаад байна уу, эсвэл шүүх танай ажлыг үгүйсгээд байна уу, энэ их сонин баримт. Аль алинд нь байна гэж та нар хариулж магадгүй, гэхдээ нэгэнт мэргэжлийн байгууллага гээд мэргэжлийн хяналтын улсууд тавьчихаад байхад яагаад шүүх тэрийг хүчингүй болгочихоод байдаг юм гэдэг нь сонин байна л даа.

Өөр нэг чухал асуудал байна, Дорноговьд байдаг, алт, жонш ухаж байгаа улсууд дээр, манайхан одоо нинжа гэж нэрлэдэг, энэ нинжа нарын хөдөлмөр хамгааллын асуудлаар юм хийхгүй бол энэ нинжа нар амьдралын эрхээр үхэж байна, дарагдаж байна, өвчилж байна, эрүүл мэндийн дэвтэр ч байдаггүй, хөдөлмөр хамгааллын талаар ямарч ойлголт байдаггүй, тэр хөлсөлж байгаа улсууд чинь ядаж хувцсаар хангах хэрэгтэй шүү дээ, та нөхөд очиж үзэх юм бол бүгдээрээ нэг цоорхой бээлийтэй, өвлийн хүйтэнд гэхэд ямарч хувцасгүй ажиллаж байгаа шүү дээ. Тэгэхээр нинжа нарыг ажиллуулж байгаа байгууллага, хөлсөлж байгаа улсууд байдаг, тэдэнтэй тооцох хариуцлага байна уу?

Хамгийн сүүлд нь нэг зүйл жаахан эвгүй асуулт байж магадгүй, энэ бүх хяналт шалгалтынхныг авилгалчид гэж үздэг, ер нь юу авсан бол, энэ Батбаатар гэж харддаг, тэгэхээр яг үнэндээ танай яам байгуулагдсанаас хойш, энэ мэргэжлийн алба төвлөрснөөс хойш авилга авсан юмуу, авилгалд орооцолдсон юмуу, эсвэл шалгагдсан ийм баримт, факт байна уу? Манайхан ерөөсөө авилга авдаггүй гэдгийг үгүйсгэж чадах уу, тэгвэл сайн байна, энэ талаар, ийм хэдэн зүйлд хариу авъя.

Д.Лүндээжанцан: - Одончимэд гишүүний асуултад хариулт өгье.

Д.Дорлигжав: - Баярлалаа. Манай хамгийн гол гол асуудлуудыг асуултын хэлбэрээр гаргаж ирсэнд Одончимэд гишүүнд баярлалаа. Ер нь манай лаборатори гэдэг бол хяналтын байгууллага өөрөө лабораторигүйгээр, лаборатори нь өндөр түвшинд байхгүйгээр хүний юманд үнэлгээ өгч байна гэж үзэхэд үндэслэл муутай. Тэгээд нийслэлийн лаборатори, манай улсын мэргэжлийн хяналтын газрын төв лабораториор би орж ажилтай нь танилцсан. Yнэхээр ер нь санаа зовмоор, сэтгэл их зовнисон, нэгдүгээрт хүний юмыг үнэн зөв шалгахаасаа гадна байгаа орчин нь гэсэн чинь байшин нь хүн байж амьдарч болохгүй гээд акт тогтоочихсон байшинд мөөгөнцөр хананд нь хөхөрсөн ийм газар хүмүүс үйл ажиллагаа явуулж байна лээ, энэ бол миний хувьд, бидний хувьд онцгойлон ажлын байрны нөхцөлийг сайжруулах, байр савтай болгох. 

Лабораторийн ихэнх нь уламжлалт аргаар бид шинжилж байна гэж, уламжлалт арга гэдэг нь юу юм гэхээр нүдээр хардаг, үздэг, үнэрлэдэг, тэгээд микроскопоор жаахан хардаг гэсэн хамгийн элементарны, наад захын зүйлүүдээр голлосон ийм түвшингийн лаборатори байна. Би урьд нь уул уурхайн салбарт ажиллаж байхдаа Гонконгийн лабораторид орж үзэж байсан, 64 давхан, дэлхийн хэмжээнд итгэмжлэгдсэн томоохон лаборатори байсан, тэр үнэн гайхалтай, тэр дүүжин гүүр, онгоцны буудлаас эхлээд бүгдий нь байнга хянаж байдаг, ийм лабораториуд байдаг байсан, тэр хэмжээнд биш юмаа гэхэд манай лабораторийн түвшинд дээшлүүлэх шаардлага үнэхээр байна.

Одоо манайхаас илүү өндөр хүчин чадалтай лабораториудтай болсон хувийн аж ахуйн байгууллагууд, АПУ, архины том үйлдвэрүүд ийм байж байгаа. Тэгэхээр шалгадаг байгууллагын лабораторийн түвшин тийм байж болохгүй нь гэж үзэж байгаа юм.

Ер нь шалгалтын ажлын 35.1 хувь нь эрүүл мэндийн салбарт ийм зөрчил бүртгэгдсэн, энэ үнэхээр нийт энэ чинь 10 гаруй салбар, 17 чиглэлийн салбар байна гэхэд нэг салбар нь гучин хэдэн хувийн зөрчил илэрч байна гэдэг нь бас дүгнэлт хийх зүйлээ, манайхан бол хүн өөрийгөө эрүүлжүүлэхийн тулд арга буюу эм хэрэглэдэг, гэтэл тэр эмийн чанар, хугацаа болоод эмнэлгийн үйлчилгээний асуудал дээр илүү онцгой анхаарал тавьж ажилласных байхаа гэж ингэж би хувьдаа бодож байна. Энэ дээр би эрүүл мэндийн салбарын зөрчил их байна даа гэсэн ойлголттой явж байгаа, яагаад ийм их байгааг би сайн дүгнэж эргэцүүлээгүй байна. Гэхдээ гол нь илүү анхаарч ажилласан болов уу гэж бодож байна.

Архины асуудал дээр Хууль зүй, дотоод хэргийн яамнаас манайд санал ирсэн, одоо бүртгэгдэж байгаа, үйл ажиллагаа явуулж байгаа архи, спиртийн үйлдвэрүүдийг Хөдөө аж ахуйн яам, Хууль зүйн яам манайхтай хамтраад тоолууржуулъя, шалгая, нягтлая, чанарын хувьд ч, аль аль талаас нь нэг дорвитой арга хэмжээ авъя гэж тавьсан, Засгийн газрын хэмжээнд яригдсан. Тэгээд энэ чиглэлээр бид ажил эхлүүлье гэж бодож байна.

Тавигдсан актуудын 78 хувийг шүүгч хүчингүй болгоод, яагаад ингэсэн бэ гэхээр түрүүн би товч дотор нь ярьсан л даа, жишээлбэл нийгмийн даатгалын шимтгэл төлөхгүй, өртэй байгууллага, хүмүүс зөндөө байдаг, тэгээд ингээд акт тавиад төлөвлөх гээд ингээд яваад ирэхээр зэрэг цаадуул нь шүүхэд хандаад манай байгууллага дампуурсан, манай байгууллага татан буугдсан, манай байгууллага ингэсэн гээд элдвийн шалтгаанаар хариу шүүхэд сөрөг нэхэмжлэл гаргаад, тэгж байгаад шүүх тэрийг барагдуулах боломжгүй гэдэг голдуу дүгнэлт гаргадаг юм шиг байгаа юм, гол эзэн нь байхгүй, барагдуулахгүй боломжгүй гээд эзэнгүй болчихсон байдаг. Түүнээс биш манай хүмүүсийн дүгнэлтийг шууд үгүйсгээд, буруу дүгнэлт хийчихэж гэхээсээ илүү хариуцагч байхгүй болсон ийм л хэлбэрээр ихэнх нь, гэхдээ энэ дотор бас үнэн худал нь мэдэгдэхгүй, худлаа дампуурсан, барьсан юмнууд байдаг гэж манайхан ярьдаг.

Дараагийнх нь, алт, жонш ухдаг хүмүүсийн хөдөлмөр хамгааллын асуудал дээр үе үеийн Засгийн газруудад сүүлийн үед нэлээд яригдсан. Саяхан Засгийн газрын хурлаар ийм хэлбэрээр алт, байгалийн ашигт малтмал олзворлож байгаа асуудлыг журамлах ийм хуулийн төсөл орж ирээд хэлэлцэгдээд тэгээд Их Хуралд өргөн баригдахаар бэлэн болсон байгаа. Эндэх хүмүүсийн нийгмийн хамгааллаас гадна Их Хурлын гишүүдийн анхаарлыг хандуулахад уул уурхайн салбарын хууль тогтоомжийн хамгийн томоохон зөрчил энд явж байна. Өөрсдөө эд нар хориотой химийн бодис ашиглаж байна, мөнгөн ус ашиглаж байна гэх мэтийн, тэгээд Хөдөлмөрийн хууль зөрчсөн, гаднаас хятад иргэд олноор ирж ажилладаг, манай Батбаатар дарга ярьж байсан. Манайхан хяналт шалгалтаар очиход хятадууд нь уул өөд зугатаад алга болчихдог, мод руу орчихдог, эсвэл нүх рүүгээ яваад орчихдог, газар доогуур ухсан, гэх мэтээр тэнд ерөөсөө асар их олон янзын зөрчил, үл бүтэх үйл ажиллагаанууд ч явдаг, ийм юм байна. Тийм учраас энэ дээр бид нэлээд анхаарлаа хандуулж ажиллая гэж бодож байна. Ямарч байсан тэр хууль Их Хурлаар батлагдвал тодорхой хэмжээгээр хууль эрх зүйн зохицуулалттай болох юмаа гэж.

Манай хяналт шалгалтын ажилтнуудын хувьд авилгал авдаг буюу ийм асуудал бий байхгүй гэж би хэлж чадна, юу гэвэл шүүхээр шийтгэгдсэн юмуу илэрч шалгагдсан ийм зүйл одоохондоо ирээгүй байна. Над дээр ажил авснаас хойш ирж байгаа ихэнх зөрчил, ихэнх хүсэл гомдол 2 чиглэлээр ирж байна.

Нэгдүгээрт нь томоохон аж ахуйн байгууллагууд хууль зөрчдөг, тавьсан шаардлагыг тоодоггүй, эсвэл том албан тушаалтанд өгсөн шаардлагыг хариуг нь өгдөггүй. Түүнээс биш тэрнээс доод, дунд шатны аж ахуйн байгууллагууд ямарч байсан шалгалт хийгээд шаардлага тавихад нэлээд хурдан хөдөлдөг, ийм л хоёр зүйл байна.

Нөгөө тал дээр нь жишээлбэл танайхан зөвшөөрөл олгох асуудал дээр их удаан, хойрго хандаж байна гэсэн гомдол над дээр гарч ирсэн, манай байцаагчтай холбоотой, тэгэхээр энэ бол бас үндэслэлтэй зүйлүүд байна лээ, тухайлбал барилга эхлүүлэх зөвшөөрөл манай барилгын хяналтынхан олгодог юм байна. Улаан шугам тавих барилга эхлүүлэх, гэтэл цаанаа барилга барих зөвшөөрөл хот, бусад газруудаас авах зөвшөөрөл нь бүрэн биш, янз бүрийн, ялангуяа Зайсан толгой эргэсэн өчнөөн олон барилгууд холбогдох байгууллагууд нь зөвшөөрөл өгчихсөн, зарим нь зөвшөөрөлгүй барилга эхэлсэн, тэгээд манай хүмүүс зөвшөөрөхгүй болохоор элдвээр шахдаг, дарамталдаг, тэгээд хяналтынхан үйл ажиллагаанд саад болж байна гэсэн ийм юмыг хөөргөж, дэвэргэдэг, иймэрхүү үзэгдлүүд байгаа.

Яг хүмүүс хахууль, авилгал авчихсан, энэнээс болоод ажил ноцтой хохирсон ийм мэдээлэл баримт одоохондоо бидэнд алга байна.

Л.Одончимэд: - Тэгэхээр тэр лаборатори тоног төхөөрөмжийн талаар одоо юу юу хэрэгтэй байгаа юм бэ, ямар хөрөнгө оруулалт хэрэгтэй байгаа юм, энэ л сонин байна л даа, тэгээд ирэх оны төсөв төлөвлөгөөнд тусгах, одоо төсвийн тодотгол хийх, Засгийн газар дээр ч гэсэн та ярих хэрэгтэй шүү дээ, юу хэрэгтэй байгаа юм, одоо жишээлбэл Замын-үүдэд тэр жил пүү хэрэгтэй гээд, миллиард төгрөгийн пүү авчраад эвдсэн гэдэг юмуу ийм хачин баримтууд байдаг, энэ бол яахав гаалийнхантай, ийм  юм байна. Тиймэрхүү их үнэтэй юм хэрэгтэй байгаа юмуу? өдөр тутмын экспресс шинжилгээ хийдэг, ялангуяа Алтанбулаг, Замын-үүд 2 дээр хамгийн их, тэгээд энэ хүнсний зүйл чинь биднийг алах гээд байгаа шүү дээ.

Д.Дорлигжав: - Yнэн, тэгэхээр ийм л дээ, Одончимэд гишүүнээ, сая би лабораториор явж ирчихээд Батбаатар даргад нэг үүрэг өгсөн, эхний ээлжинд төв лаборатори, тэгээд урд Замын-үүд, Сэлэнгийн Алтанбулаг, энэ 3 лабораторийг нэлээд өндөр түвшинд болгохын тулд ямар ямар тоног төхөөрөмж, ямар ямар багаж хэрэгтэй байна гээд лабораторийн тухай төсөл хийгээд ир, ямар багаж ямар үнэтэй, юу хэрэгтэй байна, ингээд үнийн дүнгээ гаргаж аваад төсөл болгоод гадна дотогшоо байгууллагуудад тавиад, заримы нь хөрөнгө оруулалтын хэлбэрээр шийдье гээд. Урьд нь ингэж боловсруулагдсан, судалгаа хийсэн юм алга байна лээ.

Таны хэлдэг жишээлбэл зүгээр жижигхэн багаж аваачаад нэг ийм цемент дээр бариад тэгээд энэний цементийн марк, дотоод бүтэц, бүх юмы нь тогтоогоод гаргадаг жижигхэн гар байж байх жишээтэй, орчин үеийн лабораториудын багаж хэрэгсэл тийм болсон. Тэгэхээр манайх тэрийг уламжлалт аргаараа тогтоож байгаа. Тийм учраас лабораторийн хувьд бид боловсруулж үнэхээр дуусаагүй байна. Энийг нэлээд томоохон засгийн газрын төсөл болгож хэрэгжүүлье гэж бодож байна.

Д.Лүндээжанцан: - Дондог гишүүн асуултаа асууя.

Д.Дондог: - Баярлалаа. Тэгэхээр мэргэжлийн хяналтын байгууллага маань төвлөрч байгуулагдаад 3, 4 жил боллоо, яг ямар хэмжээнд бэхжиж чадав гэдгийг боловсон хүчний хувьд ойлгомжтой юм, хөрөнгө санхүүгийн хувьд тоочиж хэлж өгөхгүй юу, тухайлбал одоо ямар тоног төхөөрөмжөөр лабораторийн шинжилгээ хийж байгаа юм бэ, аль улсын ямар хүчин чадалтай багаж тоног төхөөрөмж байгаа юм, одоо байгаа лабораторид. Ирээдүйнхий нь сая Одончимэд гуай нэлээд тод асуулаа. Хамгийн гол юм бол лабораторийг сайн бэхжүүлэх, шинжилгээ сайн хийх асуудал шүү дээ.

Жишээлбэл өмнөд хилээр орж ирсэн будаг, соёлын байгууллагууд өчигдөр бид нарыг Байнгын хорооны хурал хийж байхад ярьж байсан, музейн дотор талыг будахад модоо гэмтээдэг, бүр үхжүүлдэг ийм будаг орж ирээд танайхан будсан байна гэж мэргэжлийн хүн хэлсэн гэж, тэгэхээр тийм мод гэмтээдэг будаг орж ирж байгаа юм бол хүний эрүүл мэндэд тэр чинь яаж нөлөөлөх юм бэ, нэгд.

Хоёрдугаарт хилийн хяналт хэр зэрэг бэхжиж байгаа юм бэ, энийг л гол анхаармаар санагддаг юм, яагаад гэвэл хүнсний бүтээгдэхүүн, бусад бараа бүтээгдэхүүн ч ялгаа байхгүй хилээр орж ирж байгаа, энд эрх зүйн ямар үндэслэл байна. Мэдээж хэрэг амьтан, ургамлын гаралтай түүхий эд бүтээгдэхүүнийг хилээр гаргах тухай хууль байгаа, тэрнээс өөр ямар тэрэнд зохицуулагдаж чадаж байна уу, үгүй юу, энэ тал дээр тайлбар өгнө үү.

Гуравдугаарт нөхөн төлбөр барагдуулалт тодорхой хувиар хийгдээгүй байна, энэний гол шалтгаан юу юм бэ? Танай дээр өөрийн орлогоор орж ирж байгаа орлогын хэдэн хувь өөртөө үлдэж зарцуулагдаж байгаа вэ? Өөрийн дотоод арга хэмжээнд.

Дараа нь хууль бус сурталчилгаа телевизээр их явж байна, энийг иргэд нэлээд шүүмжилж байгаа, орж ирсэн сайд болгоноос асуухад өөрт хамааралгүй юм ярьж байгаа, энд танайх хяналт тавих функц байна уу? Байвал яаж тавьж байна. Жишээлбэл тарваганы арьсыг хавар авна гээд зарлаж байх жишээтэй, ингээд хориотой ан амьтан ургамлын гаралтай түүхий эд бүтээгдэхүүнийг худалдаж авах зар яваад байна шүү дээ, энийг хяналт тавьж байгаа зүйл байна уу, үгүй юу.

Усны эх бохирдуулж байгаа, гол мөрөн, булаг бохирдуулж байгаа аж ахуйн нэгжийн, ялангуяа ашигт малтмал ашиглаж байгаа аж ахуйн нэгжийн үйл ажиллагааг шууд зогсоож болохгүй юу? Мэдээж лиценз, зөвшөөрөлтэй л байгаа л даа, гэхдээ энэ арга хэмжээ ингээд давтагдаад яваад байхад ерөөсөө зогсоох арга хэмжээ авч болохгүй байгаад байгаа юмуу, яагаад байгаа юм, энийг хариулж өгөөч гэж хэлэх байна.

Барилга яг барих явцад, авто зам барих явцад ямар хяналт тавьдаг юм бэ? Барилга барих явцад, авто зам барьж байгаа явцад, одоо ингээд баруун зүүн тийшээ, хойшоо, урагшаа авто зам баригдаад байна, тэгээд чанартай, чанаргүй гээд хүлээлгэж өгч чадахгүй байна гэж байгаа, яг барьж байх явцад хяналт тавьдаг уу, үгүй юу?

Түрүүн ярьж байгаад орхисон байцаагчдын нийгмийн асуудал, ялангуяа байгаль орчны байцаагчдын нийгмийн асуудал дээр анхаарахгүй бол ямарч багаж хэрэгсэл байхгүй, унаа машин байхгүй хүн хурдан машинтай, галт зэвсэгтэй хүмүүстэй тэмцэхэд хүрээд байна шүү дээ, энэ дээр төсвийнхөө хэдэн хувийг зарцуулдаг юм, цаашид яаж төлөвлөж байгаа юм, ийм зүйлүүдэд хариулт өгөөч гэсэн асуултуудыг тавъя.

Д.Лүндээжанцан: - Дондог гишүүний асуултад ажлын хэсгээс хариулъя.

Д.Дорлигжав: - Байгууллагын хувьд 2 жил гаруй ажиллаж байгаа, олон яаманд байсан хяналтын байгууллагууд нэгдэж нэг систем болж нэг зохион байгуулалтад орж ямарч байсан байгууллагын хувьд зохион байгуулалтын хувьд бэхжиж чадсан. Бидний хүсч байгаа хэмжээнд, таны ярьж байгаа шиг тийм лаборатори, тоног төхөөрөмж, энэ талаар бэхжиж чадаагүй, үнэнийг хэлэхэд, энийг нуух юм байхгүй. Бид нар зорилт байна. 

Хилийн хяналт ч гэсэн хуучин та бүхэн мэдэж байгаа, хил дээр салангид хэд хэдэн хүн байдаг, тэгээд тус тусдаа шалгадаг, хүмүүсийг чирэгдүүлдэг гэдэг ийм л нэр хаягтай байсан бол одоо бөөнөөрөө нэг дор зогсож байгаад ингээд шалгадгаараа үйлчилгээг жаахан хөнгөн шуурхай болгосон байх. Нэг байгууллагын системд ороод нэг удирдлагатай болсных бас тодорхой хэмжээгээр ахиц гарсан, энд үгүйсгэх юм байхгүй. Нөхөн төлбөр барагдуулах асуудал дээр олон зүйлийг мэдэхгүй, нэг зүйлийг жишээлэхэд нэг хууль байгаа юм.

Улсын төсвийн хөрөнгө оруулалтаар хайгуул хийсэн, дээр үед тийм орд газрын лицензийг аваад үйлдвэрлэл үйлчилгээ явуулж байгаа газрууд, тэр Засгийн газраас хөрөнгө оруулж анх хийсэн хайгуулын хөрөнгийг буцааж 5 жилийн хугацаанд төлөх ийм хуультай, тэгээд энэний хүрээнд манайхан нэлээдийг барагдуулсан. Энэ 5 жилийн хугацаа нь дууссан, тэгэхээр 5 жилийн хугацаа дууссан учраас би энийг төлөхгүй гээд ингээд явж байгаа хэсэг нөхдүүд байгаа юм билээ. Тэгээд бид Засгийн газрын хурлаар тогтоол оруулж байна. Өөрөөр хэлбэл 5 жилийн хугацаанд нөхөн төлж чадаагүй хүмүүс үргэлжлүүлэн 2 жилийн дотор төлөх, төлөхдөө тодорхой хэмжээгээр алдангитай төлөх ийм л механизмыг хэрэглэхгүй бол хуулийг өөр өөрийнхөө тайлбарлаад 5 жил аргацаалж өнгөрчихөөд одоо 5 жил өнгөрсөн учраас би төлөхгүй, улсын төсвийн хөрөнгө оруулалтаар хийсэн хайгуулыг төлөхгүй гэсэн хэдэн аж ахуйн байгууллага байгаа. Тэгээд хуулийнх нь хувьд Засгийн газрын тогтоолууд гарах юм бол хэрэгжүүлэх бололцоотой болох юм.

Манайх оруулсан хөрөнгөөсөө байгууллагын буюу салбарын хэрэгцээнд юу авдаггүй юм, бүх л тавьсан төлбөр, торгууль, энэ бүх юм шууд улсын төсөвт орчихдог, манайх зөвхөн өөрийнхөө батлагдсан төсвөөр явдаг ийм байгууллага. Түрүүн Одончимэд гишүүний асууж байсан хөрөнгө оруулалтаар юу байна вэ гэж, 2005 оны төсвийн хүрээний мэдэгдэлд 150 сая төгрөг тавигдсан, өнгөрсөн жилийнхэнд 100 сая төгрөг байсан, сая Сангийн яамныхныг нэлээд гуйж байж 150 болгосон, тэгээд огцом нэмэгдүүлэх бололцоогүй гэж бид нарт хариу өгч байгаа. Нэг ширхэг лабораторид нэг тийм багаж хэрэгтэй байна гэж манай лабораторийн дарга хүсэлт тавьсан, тэр нь гэхэд жишээлэхэд 70 мянган долларын үнэтэй юм билээ, тэгээд иж бүрнээр нь бодох юм бол бид зөвхөн төсвийн хөрөнгө оруулалтаар лабораторийн асуудлыг шийдэх бололцоогүй нь харагдаж байгаа. Тэгээд бид нар ямарч байсан гадаад харилцаагаа жаахан идэвхжүүлж, гаднаас тусламж дэмжлэг авах асуудлыг нэлээд чухалчлах бодолтой ийм байгаа юм.

Ингээд усны бохирдол, барилга, хот, авто замын асуудлаар манай мэргэжлийн салбарын улсууд хариулъя.

Д.Батбаатар /Улсын мэргэжлийн хяналтын газрын дарга/: -  Дондог гишүүний асуусан асуултад зарим зүйл дээр тодруулж хэлье. Түрүүн Раднаа гишүүн ч асуусан, зарим байцаагч нарынхаа нийгмийн асуудал дээр онцгойлон анхаарал тавих юм биш үү, тухайлбал байгаль орчин гэж. Тэгэхээр энэ үнэхээр зүй ёсны асуудал байгаа. Энэ ч үүднээс бид нар өнгөрсөн 2 жилийн хугацаанд байгаль орчны байцаагч нараа 2 ээлжийн хувцсаар, улсын хэмжээнд ажиллаж байгаа байцаагч нараа хангах зорилт тавьсан, нийтдээ 600 байцаагч байдаг, энэний 30 хувийг өвөл, зуны 2 ээлжийн хувцсаар хангаад байгаа, мөн хил дээр ажиллаж байгаа хилийн хяналтын байцаагч нараа ижил төрлийн хувцастай болгох талын арга хэмжээг авсан, энэ бол жигдэрсэн байгаа.

Энд мэдээлэл хийж байгаатай холбогдуулаад хэлэхэд хил дээр ажиллаж байгаа хилийнхэн болоод гаалийнхан хилийн нэмэгдлийг авдаг болбол манай хил дээр ажиллаж байгаа улсын хяналтын байцаагч нар энэ хилийн нэмэгдлийг авдаггүй, энэ тал дээр манай сайд Засгийн газарт асуудал оруулж холбогдох шийдвэрийг гаргахаар хөөцөлдөж байгаа гэдгийг хэлмээр байна.

Сурталчилгаан дээр бид шууд хяналт тавьдаггүй, бид Оюуны өмчийн газартай хамтарч хяналт тавьдаг, бид өнгөрсөн хугацаанд нийт радио телевизүүдэд, нэн ялангуяа бүх төрлийн үс арьс авна гэсэн зарлал явдаг, дор хаяж ийм зарлал явуулахгүй байх талаар анхаарлаа хандуулаач гэж энэ хэвлэл мэдээллийн хэрэгсэл, телевизүүдэд шаардлага тавьдаг, энэнийхээ дагуу 2 удаа Оюуны өмчийн газартай хамтарч хяналт шалгалт хийсэн байж байгаа.

Авто замын хяналт манай хяналтын үндсэн нэлээд чиглэл байдаг, бид тавигдаж байгаа бүх авто замд явцын болоод ашиглалтын, улсын комиссын гэсэн ийм шалгалтыг тавьж байгаа, авто замын газартай хамтарч, энд хяналт тавьж байгаа. Хяналтад шаардагдах тоног төхөөрөмжийн хувьд учир дутагдалтай юмнууд байдгийг түрүүн сайд бас дурдсан.

Н.Бат-Эрдэнэ: - Хилийн мэргэжлийн хяналтын албыг хэр бэхжүүлэв гэж, тэгэхээр бэхжүүлсэн, нэгдүгээрт албыг орон нутгийн шинж чанартай үндсэн 11 боомт дээр хилийн мэргэжлийн хяналтын албыг байгуулсан, олон улсын 3 боомт дээр хилийн мэргэжлийн хяналтын албыг байгуулсан. Хүн хүчний хувьд орон тоог ажиллах боломжоор нь хангаж өгч нэмэгдүүлсэн. Нөгөө талаар сая газрын дарга хэллээ, хувцас, формоор бүрэн хангасан байгаа. Зарим боомтыг, тухайлбал Замын-үүдийг холбоожуулах арга хэмжээ авсан. Боршоо, Хавирга боомт дээр орон сууцны асуудлыг шийдвэрлэсэн байна.

Хоёрдугаарт эрх зүйн ямар баримт бичгийн хүрээнд энэ хилийн хяналтын алба үйл ажиллагаагаа явуулж байгаа вэ гэж, нэгдүгээрт монгол улсын Амьтан ургамал, тэдгээрийн гаралтай түүхий эд бүтээгдэхүүнийг улсын хилээр нэвтрүүлэх үеийн хорио цээрийн хяналт шалгалтын хууль гэж байгаа, уг хуулийг хэрэгжүүлэх ажлын хүрээнд Монгол улсын Засгийн газраас уг бүтээгдэхүүнийг хилээр нэвтрүүлэх хяналт шалгалтын журмыг нэгдүгээрт баталсан. Хоёрдугаарт импортын мэдэгдэл, экспортын гэрчилгээ олгох журмыг баталсан. Түүнчлэн Монгол улсын Хүнсний тухай хууль бас мөрдөгдөж байгаа. Хүнсний тухай хуульд хүнсний бүтээгдэхүүнийг хилээр нэвтрүүлэхэд хилийн мэргэжлийн хяналтын байгууллага хяналт тавина гэсэн заалт байгаа. Гэх мэтчилэн холбогдох салбарын хуулийн дагуу хяналт тавьж байгаа.

Түүнчлэн сая Сангийн сайд, манай сайдын хамтарсан тушаалаар хилийн мэргэжлийн хяналтын албадын улсын байцаагчид хил дээр хяналт шалгалт хийгээд шалгасан тухай мэдэгдлийг гаалийн бүрдүүлэлтэд шаардагдах бичиг баримтаар тооцож байх тухай ийм хамтарсан тушаалыг энэ төслийг бэлэн болгоод байна, энэ албажиж гарна, ингэснээр үндсэндээ хил дээр хяналт шалгалт хийх эрх зүйн баримт бичгүүд бас бус тодорхой хэмжээнд бүрдлээ олох байхаа гэж бодож байна.

Д.Дондог: - Бохирдсон гол усны аж ахуйн нэгжийн үйл ажиллагааг зогсоох эрх байна уу гэж асуусан, хариулаагүй байна.

Я.Ариунзул: - Усны эх үүсвэр бохирдуулсан алтны уурхайг хуулиараа зогсоодог. Алтны уурхайнууд далангаар цэвэршүүлээд, цэвэршүүлсэн усаа гол руу хийж байх ёстой. Энэ жил нөхөн сэргээлтийг сайжруулах жил болгоод зарласан байж байгаа, өөрөөр хэлбэл өмнөх жилийнхээ ухсан газрын 50 хүртэл газрыг нөхөн сэргээгээгүй бол үйл ажиллагааг дараа жилийн үйл ажиллагааг эхлүүлэхгүй, ус бохирдуулдаг бол усны төлбөр 100 төгрөг болсон учраас хэдэн арван саяар яригдахаар болсон байгаа. Тэгэхээр усны бохирдол энэ жил буурах байх гэж бодож байна.

Д.Лүндээжанцан: - Ламбаа гишүүн асуултаа асууя.

С.Ламбаа: - Баярлалаа. Юуны өмнө тодорхой мэдээлэл өгсөн, ялангуяа мэдээллийг Засгийн газрынхаа мөрийн хөтөлбөрийн заалт бүрээр хийж УИХ-ын чуулганд танилцуулсан Мэргэжлийн хяналтын албаны удирдлагуудад баярласнаа илэрхийлье. Би хэдэн асуулт байна.

Нэгдүгээрт Одончимэд гишүүн түрүүн асуусан, эрүүл мэндийн салбарын зөрчил 35.1 хувийг эзэлдэг гэж, энэ зөрчил чинь ямар зөрчлүүд байдаг юм бэ, гол нь, гол гол зөрчлүүдээс нь нэрлэж, тайлбарлаж өгөхгүй юу. 

Хоёрдугаар асуудал нэг тэрбум орчим төгрөгийн өрийн шүүх хүчингүй болгосноос болж 2000 гаруй иргэн нийгмийн даатгал, нэрийн дансан дахь үлдэгдэлээсээ хасагдаж хохирч байгаа гэж бичигдсэн байна. Энэ 2000 иргэн чинь ерөөсөө ингээд хохироод өнгөрчих үү? Нөгөөдүүл нь завшаад, иргэн хохироод өнгөрдөг юм байна гэж ойлгож болох уу? Аль эсвэл энэ хохирсон 2000 иргэнд ямар нэг асуудал шийдвэрлэж, арга хэмжээ авах тал бий юу? Хууль эрх зүйн зохицуулалт гэж байна уу?

Гуравдугаар асуудлын хувьд боловсрол дээр 2 юм сонирхмоор байна. Яагаад гэвэл мэргэжлийн хяналтын байгууллага нэлээд хянаж шалгаж, үнэлэлт дүгнэлт гаргадаг байгууллага, ерөнхий боловсролын сургуулийн хуучин стандарт, шинэ стандартад шилжсэн, ерөнхий боловсролын шинэ хичээлийн жилд шинэ хөтөлбөрөөр хичээллэнэ гээд, ер нь мэргэжлийн хяналтын алба энийг юу гэж үзэж байгаа вэ? Хуучин, шинэ стандартын ялгаа, онцлог, зөрүү юу байна вэ? Шинэ хөтөлбөрийн давуу тал гэж юу байна вэ? Яамнаас нэг асууж мэдэж болдог юм, та бүхэн хянаж шалгаж байдгийн хувьд үнэлэлт дүгнэлт, шинжилгээ хийж байдгийн хувьд юу гэж үзэж байгаа вэ, энийг. Би өөрөө энэ чиглэлийн хүн учраас сонирхож байгаа юм.

Дөрөвдүгээр асуудал энд нэг чухал асуудал байх юм, худалдааны тухай, экспорт, импортын тухай, нефтийн тухай, үйлчилгээний тухай шинэ хуулиудыг боловсруулж оруулна гэсэн ийм юм бичигдсэн байна, мэдээлэлд, 2008 он хүртэл үндсэн чиглэл батлагдсан, хууль боловсронгуй болгох, энэ хуулиуд энэ чиглэлд тусгагдсан юмуу? Аль эсвэл та бүхэн Засгийн газрын шугамаар оруулж ирэх гэж байгаа юмуу?

Дараагийн нэг асуудал нь хүмүүсийн асуугаад байгаа асуултыг дахиж нэг асуумаар байна. Тоног төхөөрөмжтэй холбоотой, 2005 оны улсын төсөвт мэргэжлийн хяналтын албаны тоног төхөөрөмжийг өөрчлөхтэй холбогдож хичнээн төгрөгийн хөрөнгө оруулалт батлагдсан бэ? 2006-2008 оны төсөвт тодорхой асуудал тавина гэсэн байна, хэр зэргийн юм хэрэгтэй гэж бодож байгаа вэ, хэр зэргийн юм тавьж оруулъя гэж бодож байна. Одоо төсвийн мэдэгдэлд энэ асуудлаар ямар нэгэн юм тавигдаж байгаа юм бий юу гэж асуумаар байна.

Эцэст нь юу асууя гэхээр сая асуугаад өнгөрлөө, газрын баялгийг олзворлож байгаагийн нөхөн сэргээлтийн асуудлаар, би хувь л асуух гэсэн юм. Монгол улсын нутаг дэвсгэр дээр ашиглагдаж байгаа газрын баялгийг ашиглаж байгаатай холбогдуулаад байгаль орчинд нөхөн сэргээлт хийгддэг гэж ярьдаг, ер нь ухсан юмных нь хэдэн хувь нь нөхөн сэргээгдсэн бэ? Тооцоо байна уу? Хэдэн хувь нь яг нөхөн сэргээгдсэн, хуучин ном дүрмээрээ болсон гэж үзэж байгаа вэ? Газар нутгийн тэдэн хувь нь ухагдсан, тэдэн хувь нь сэргээгдэж байна? Сэргээгдээгүй үлдсэн тэд байна гэж хэлэх боломж байна уу, ийм асуудал дээр би хариултууд авмаар байна.

Д.Лүндээжанцан: - Ламбаа гишүүний асуултад хариулъя.

Д.Оюунчимэг: - Ламбаа гишүүний асуултад хариулъя, түрүүн Одончимэд гишүүн асуусан. Тэгэхээр манай мэргэжлийн хяналтын газрын хяналт шалгалтын 35.1 хувь нь эрүүл мэндтэй холбоотой зөрчил гарсан гэж мэдээлэгдэж байгаа, тэгэхээр энийг бид нар юуны өмнө манай эрүүл мэндийн чиглэлээр ямар чиглэлийн хяналт явуулдаг юм гэхээр эрүүл ахуй, халдвар судлалын хяналт, эмбио бэлдмэлийн чанарын хяналт, эмчилгээний чанарын хяналтын үндсэн үйл ажиллагаа явуулж байгаа. Yүнтэй холбоотой үндсэн зөрчлүүд илэрч байгаа юм.

Ялангуяа гол гол зөрчлүүдийг нь нэрлэвэл Эмийн тухай хуулийн 7 дугаар зүйл буюу улсын бүртгэлт эмийг, бүртгэгдээгүй эмээр үйлчлэх энэ зөрчил манай эмтэй холбоотой зөрчлийн 20 гаруй хувийг эзэлж байгаа. Мөн түүнээс гадна дотоодод үйлдвэрлэж байгаа эмийн түүхий эдийг шаардлага хангахгүй байгаа энэ зөрчил 31 гаруй хувийг эзэлж байгаа гэсэн ийм зөрчил байна.

Эрүүл ахуй, халдвар судлалын хяналтаар сүүлийн үед ихээхэн нэмэгдэж байгаа зөрчил бол ер нь сая асууж байна, эрүүл мэндийн бүтээгдэхүүн, хүнсний нэмэлт бүтээгдэхүүн гэдэг нэрээр маш олон төрлийн эм гаднаас орж ирж байгаа, үүнтэй холбоотойгоор бид нар хууль эрх зүйн орчин ч гэсэн дутуу байгаа, яагаад гэвэл эрүүл мэндийн бүтээгдэхүүн гэж юуг хэлэх вэ, хүнсний нэмэлт гэж юуг хэлэх вэ гэж, хүнсний биологийн нэмэлт бүтээгдэхүүн гэж яригдаад байгаа, энэний тодорхойлолтууд хуулинд тусаагүй, хүнсний зүйлийг шинжлэх шаардлагатай байгаа. Yүнтэй холбоотойгоор бид нар Хүнс, хөдөө аж ахуйн сайд, Эрүүл мэндийн сайдын хамтарсан тушаалаар батлагдсан журмын дагуу бүртгэгдээгүй эмийн бүтээгдэхүүнийг импортлох, хэрэглээнд хэрэглэх талаар илэрсэн зөрчил 10 гаруй хувийг эзэлж байгаа. Энэнтэй холбоотой хяналтыг тавиад явж байна.

Нөгөө талаас эрүүл ахуй, халдвар судлалтай холбоотой, ер нь хүнсний үйлдвэрлэл, түүнийг эрхэлж байгаа газруудтай холбоотой нэлээд их зөрчил илэрдэг, жишээлбэл 2004 онд нийт шинжлэгдсэн хүнсний бүтээгдэхүүний 19.8 хувь нь шаардлага хангаагүй ийм дүн гарсан байх юм. Тэгэхээр энэнтэй холбоотой бид нар холбогдох хууль, стандартын дагуу хэрэгжилт ямар байна гэдэг дээр гол гол дүгнэлтийг гаргаж зөрчил дутагдлыг илрүүлж ажиллаж байна.

Нөгөө талаас эмчилгээ, оношилгооны чанарын хяналт дээр гол нь оношилгоо, эмчилгээний стандартыг зөрчсөн дутагдлууд нэлээд их хувийг эзэлдэг. Энэ нь 6.8 хувийг эзэлж байна. Тэгэхээр манай эрүүл мэндийн хяналтын нэг онцлог бол зөрчил дутагдлыг газар дээр нь засуулах арга хэмжээ нэлээд сайн явагдаж байгаа гэж боддог, 70-80 хувийг бид нар газар дээр нь засуулдаг юм.

Д.Довчинбалжир: - Нийгмийн даатгалын шимтгэлийн өртэй холбоотой асуудлаар тайлбар хийе. Сая Ламбаа гишүүний асуусан асуулт дээр 2177 даатгуулагч шүүхийн шийдвэрийг хүчингүй болгосноос болж, өөрөөр хэлбэл дэвтэр нь баталгаажиж чадахгүй үлдсэн байгаа, тэгэхээр мэргэжлийн хяналтын газрууд энийг ерөөсөө ямар байдлаар дэвтэр баталгаажуулах ёстой гэдэг байр сууринаас өнгөрсөн 7 хоногт нийгмийн даатгалын үндэсний зөвлөлд асуудал оруулсан, өөрөөр хэлбэл 2100 даатгуулагчийн нийгмийн даатгалын дэвтэр гээд баталгаажуулъя гэдэг асуудлаар бид нар хяналтын орлогоор жил болгон хяналт шалгалтаар, ухаан нь Улсын мэргэжлийн хяналтын газрын системээр жилдээ 260-аад сая төгрөгийн алданги, шимтгэлийг нөхөн төлүүлж байгаа, тэгэхээр энэ хүрээнд багтаагаад тэр хүмүүсийн дэвтрийг баталгаажуулах ажлыг Засгийн газрын түвшинд ярьж шийдүүлэхээр асуудал боловсруулаад бэлтгээд байгаа, энийг ямар нэг хэмжээгээр шийдэх бодолтой байгаа.

Г.Зинаамядар: - Ганцхан зүйл нэмээд хэлье, эрүүл мэндийн илэрч байгаа зөрчил нийт зөрчлийн 35 хувь гэдэг дээр бас эрүүл мэндийн салбарт зарцуулагдаж байгаа улсын төсвийн хөрөнгийн зарцуулалтыг шалгасан томоохон хэмжээний зөрчил орж байгаа гэдгийг тайлбараар хэлье.

Түрүүний нэг асуудал дээр мэргэжлийн хяналтын газрын шалгалтын актын 78 хувийг шүүх хүчингүй болгож байна гэдэг нь хуулийн байгууллагад шилжүүлсэн акт төлбөрийн хувь шүү гэдгийг тайлбарлаж хэлэх гэсэн юм.

Я.Ариунзул: - Нийт одоогийн байдлаар 644 лицензтэй, 160 мянган га талбай ашиглалтын лицензтэй байгаа. Yүнээс алтны 204 аж ахуйн нэгжийн 60 мянган га газар байгаа. Эндээс өнөөгийн байдлаар малталтад өртсөн талбай 4300 га, өнөөдрийн байдлаар техникийн нөхөн сэргээлт хийсэн буюу зөвхөн булчихсан байгаа талбай 930 га, биологийн нөхөн сэргээлт хийсэн юмуу юм тарьсан, энэ дээр тарих гэж оролдсон газруудыг бид нар оруулсан. Энэ нь 162 га, маш бага хувьтай байгаа. 

С.Ламбаа: - Нөхөн сэргээлтийн ажил ямар түвшинд явж байгаа юм бэ?

Я.Ариунзул: - Нөхөн сэргээлтийн ажил маш муу түвшинд явж байгаа.

Д.Батбаатар: - Yндсэн чиглэлүүдэд энэ хуулиуд зарим нь туссан, зарим нь тусаагүй юмнууд байгаа. Хяналт шалгалтын явцад яах аргагүй худалдааны тухай хууль, экспорт, импортын тухай хууль, нефтийн тухай хууль, үйлчилгээний тухай хууль зайлшгүй шаардлагатай байна гэдэг нь амьдралаас хяналтын явцад гарч ирээд байгаа, тийм учраас харин сая манайх эрхэлсэн сайдтай болсон, өөрөөр хэлбэл шууд хууль санаачлах эрх бүхий сайдтай учраас би Засгийн газар энэ асуудлыг оруулах юмуу, шаардлагатай тохиолдолд УИХ-ын гишүүдтэй хамтраад энэ хуулин дээр Улсын мэргэжлийн хяналтын газраас хамт ажиллахад бэлэн байгаа юм гэдгийг энэ мэдээлэлд зориуд хэлж байгаа юм. 

Тоног төхөөрөмжийн тухайд хэд хэд яригдаад байна, тэгэхээр 2005 онд хөрөнгө оруулалтаар 100 сая төгрөг тавигдсан байгаа юм, энэнээс өнөөдрийн байдлаар 35 сая төгрөгийг нийт мэргэжлийн хяналтын газрын хэмжээнд ойр зуурын тоног төхөөрөмж, түрүүчийн ярьдаг эн тэргүүнд шаардлагатай жижиг тоног төхөөрөмжүүдийг авахад төлөвлөөд, төсөвлөөд юмнуудаа хийгээд хөөцөлдөж явж байна. Энэ 7 хоногт сайдаас үүрэг өгсний дагуу нэгдсэн лабораторид шаардлагатай байгаа тоног төхөөрөмжийн жагсаалтын үнийн судалгааг гаргаад явж байна, энэ эцэслэн хараахан гараагүй байна. Энэ бол түрүүн сайдын хэлсэнчлэн шууд улсын төсөвтөө суугаад энийг хангана гэхэд нэлээд төвөгтэй, гадаад дотоодын байгууллагууд, хандивлагчдын дэмжлэг туслалцааг зайлшгүй авах шаардлага энэ дээр харагдаж байгаа юм.

Г.Манлайжав /Боловсрол, соёл шинжлэх ухааны хяналтын хэлтсийн дарга/: - Ламбаа гишүүний асуултад хариулахад ирэх жилээс ерөнхий боловсролын сургуулиуд шинэ стандартын горимууд орж байгаа, энэ бол яалт ч үгүй сургалтыг 11 жилтэй болгоод, тэрний дараа жилээс 12 жилтэй болгож байгаа тохиолдолд насны онцлог, 1 дүгээр ангийн хүүхдүүдээс эхлээд, энэ жилээс бид нар цэцэрлэгийн ангийн ахлах ангиудад сургалтыг явуулж байгаа энэ байдалдаа бид хяналт дүгнэлт хийж байгаа. Стандартыг хянасан 2004 онд бид нар Архангай аймаг, Баянзүрх дүүргийн ерөнхий боловсролын сургуулиуд дээр энэ стандартын хэрэгжилтүүдийг ерөнхийд нь шалгаж үзсэн, энэ стандартууд нь нормативын миниум түвшинд 53 хувьтай байгаа. Энэ жил Хан-уул дүүргийн ерөнхий боловсролын сургууль, цэцэрлэгийн ахлах ангиудыг бас шалгалаа. Стандартаас шүүмжлэх юмнууд бий. Яаманд бид нар тодорхой санал, хийсэн харьцуулалт, шалгалтаар илэрсэн зөрчлүүдээр удаа дараа албан дүгнэлт, шаардлагуудыг өгч байгаа, энэ дээр яамтай хамтарч ажиллаж байгаа.

С.Ламбаа: - Одоо шинэ стандарт, хуучин стандартаасаа гарсан дэвшил нь юу байна вэ? Гэж би асуугаад байна, та нар нэг юм олж харсан уу, үгүй юу? Яам бол магтдаг юм, би та нар юу гэж үздэг юм бол гэж тодруулаад байгаа юм?

Г.Манлайжав: - Бид нар шинэ стандартаар яг сургалт, хичээл явагдаад одоо байгаа бид нарт хуучин мөрдөж байгаа стандарттай харьцуулсан дүн байхгүй байна, хүүхдүүд маань ямархуу дэвшил гарах нь вэ, насны онцлог дээр гарах нь уу, чиглэл чиглэлээр математик, орос хэл, физикээрээ гарах нь уу, тэрэнтэй харьцуулсан юмнуудыг бид нар гаргах байх. Гэхдээ энэ дээр иймэрхүү юмнууд байна. 

Д.Дорлигжав: - Яахав зүгээр шинээр салбарын яамд бодлого гаргаж байгаа юмыг бид нар нэг их дүгнэлт хийгээд хэлэлцээд байдаггүй учраас манай нөхдүүд жаахан тулгамдаж байх шиг байна. Ер нь цаашдаа салбарын яамдын юмуу ингээд гарсан хууль тогтоомж, мөрдөгдөж байгаа дүрэм, журам, нормативыг хэрэгжүүлээд эхлэхээр зэрэг амьдрал дээр хэрэгжиж өгөхгүй, болж өгөхгүй ийм зүйлүүдийг харин манай нөхдүүд санаачилга гаргаад тэр Засгийн газарт нь юмуу, баталсан сайдад нь юмуу, асуудал болгож тавих, хуулий нь боловсронгуй болгох ийм л асуудал дээр бид хэрэглэж үзэж байж. Ер нь энэ бол манай ажлын шинэ чиглэл байх гэж бодож байна. Бид нар урьд нь болсон, болоогүй баталсан юмыг хэрэгжүүл гээд зүтгээд явдаг байсан бол одоо яг амьдрал дээр болж байгаа нь энэ, болохгүй байгаа нь энэ гэдэг дээр үндэслэлтэй дүгнэлт гаргаж, хууль тогтоомжийг боловсронгуй болгох ажил дээр манайх идэвхтэй ажиллах шинэ чиглэл гэж бид нар ойлгож байгаа юм.

С.Ламбаа: - Би тодруулъя, эмчилгээний чанарын хяналт гэж Оюунчимэг дарга ярилаа, эмчилгээний чанарын хяналт гэдэг дээр яг юуг хянадаг юм бэ, буруу эмчилсэн, зөв эмчилсэн гэдэг юмуу, аль эсвэл эрүүл мэндийн даатгал одоо төлөгдөөд өгчихдөг, тэр мөнгөнд нь тохирсон эмчилгээ, оношилгоо хийж эмчилж чадаж уу, үгүй юу гэдэгт мэргэжлийн хяналтын алба ямар нэгэн хяналт тавьж байсан тохиолдол байх уу? Одоо жишээлбэл нэгдүгээр эмнэлэгт гуравдугаар шатлалын эмнэлэг гээд 72000 төгрөг өглөө, Ламбаа, 72000 төгрөгт нь эмчилгээ нь хийгдэж үү, үгүй юу гэдгийг хянах тийм механизм танайх байх уу, үүрэг байх уу?

Д.Оюунчимэг: - Ламбаа гишүүний асуултад хариулъя, тэгэхээр энэ дээр эмчилгээ, оношилгооны чанарын хяналт дээр бид нар гол нь эмчилгээ, оношилгооны стандартыг хянаж байгаа, хяналт шалгалтыг төлөвлөгөөтэй явуулахаас гадна энэ дээр чухал үзүүлэлт нь иргэдийн гомдол байдаг, тэгэхээр та сая асууж байна, ялангуяа бид нар ганцхан жишээ хэлэхэд 2004 онд тус хэлтэст ирсэн гомдлын 40 хувийг эмчилгээ, үйлчилгээний төлбөрөөс гарсан хохирлыг арилгуулах ийм гомдол ирсэн байгаа. Тэгэхээр бид нар энэ дээр нь шалгаад хариуг нь өгөөд, хохирлы нь барагдуулах, зарим чиглэлийн юмы нь хууль тогтоомжийн байгууллагад шилжүүлэх ийм арга хэмжээ аваад явж байгаа, энэний хяналтыг хийж байгаа.

Д.Батбаатар: - Нэг зүйл тодруулъя, дөнгөж энэ 7 хоногт миний тушаалаар нэг журам баталсан, тэр нь эмчилгээ, оношилгооны явцад гарсан алдааг хянах журам гэж гарсан, өөрөөр хэлбэл энэ байнга манай хяналтанд байдаг, анхааралд байдаг ийм асуудал.

Д.Лүндээжанцан: - Бакей гишүүн асуултаа асууя.

А.Бакей: - Сүүлийн үед шинээр баригдаад ашиглалтад орж байгаа байшин барилгуудын чанар туйлын хангалтгүй байна, дөнгөж ашиглалтад оронгуутаа муудаад ирдэг, энд тэндээс ус гоожиж эхэлдэг, нөгөө талаас газрын ашиглалт, эзэмшилтийн асуудал туйлын замбараагүй байна, тэгэхээр энийг манай мэргэжлийн хяналтын байгууллагууд шалгах нь шалгадаг юм шиг байгаа юм, гэхдээ шалгаад энэ 2 асуудлыг дорвитой цэгцэлж байгаа юм ерөөсөө харагдахгүй байгаа. Тэгэхээр энийг ойрын үед ямар бодлого барьж цэгцлэх гэж байна, энэ талаар нэгдүгээрт хариулт өгөөч.

Хоёрдугаарт мэргэжлийн хяналтын албаны улсын байцаагчид маань энэ ёс зүйн хувьд хэр зэрэг шударга ажиллаж байна вэ, цалин багатай учраас бас шалгаад жинхэнэ зөрчлийг илрүүлж чадаж байна уу? Эсвэл бас нөгөө зөрчилтэй эвлэрээд байна уу? Энэ талаар ёс зүйн талаасаа зөв шударга ажиллаж байгаа гэдэг талаасаа ямар зохицуулалт, хяналт байна вэ гэж сонирхож байна.

Д.Лүндээжанцан: - Бакей гишүүний асуултад Дорлигжав сайд хариулъя.

Д.Дорлигжав: - Шинээр баригдаж байгаа барилга байгууламжуудын чанар муугийн тухайд ашиглалтын ч юм байж болзошгүй, ямарч байсан барилгын гүйцэтгэгч, захиалагч аль аль нь өөрөө хяналт тавиад хамгийн сүүлд нь явсаар байгаад улсын комисс хүлээж авдаг, тэгэхээр улсын комиссын хүлээж авсан түвшинд гарсан том зөрчил юмуу, тийм тавигдсан томоохон хэмжээний акт, бүхэл бүтэн барилга байгууламжийг буцааж нураах хэмжээний юмуу тийм хэмжээний зөрчил илрээгүй байгаа.

Газрын ашиглалт, эзэмшилтийн тухайд намайг ажил аваад 40-өөд хонож байхад ирсэн өргөдөл, гомдлын 80 гаруй хувь нь Улаанбаатар хотын газар эзэмшилт, газар олголт, хот байгуулалтын ерөнхий төлөвлөгөөтэй нийцэж байгаа эсэх асуудал дээр иргэд байгууллагаас гомдол ирж байгаа. Тийм учраас бид зөвлөлөөр яриад ерөөсөө энэ газрын ашиглалт, газар олголт, хот байгуулалтын асуудлаар Улаанбаатар хотын 6 дүүргийн хэмжээнд иж бүрэн шалгалт хийх ийм удирдамж, төлөвлөгөөг батлаад хүмүүс ажилдаа орсон явж байна. Ер нь таны хэлж байгаагаар нэг томоохон дүгнэлт хийж, жишээлбэл зарим нь суваг шуудуун дээр барилга байшин барьсан ийм юм байдаг юм байна, тэгэхээр нэгэнт барьсан байшингаа нураах уу, эсвэл тэр шугам сүлжээг зайлуулж тойруулах асуудлыг тэр аж ахуйн байгууллага өөрийнхөө хөрөнгөөр шийдэх үү гэдэгт нь хүртэл тавьж асуудлыг нэг мөр томоохон хэмжээнд тавьж шийдвэрлүүлэх ийм бодолтой бид ажил эхлээд байгаа.

Гуравдугаарт мэргэжлийн хяналтын улсын байцаагчид ёс зүйн хувьд шударга байж чадаж байна уу гэсэн асуултад шударга байж чадаж байгаа гэж би хариулъя.

А.Бакей: - Би шударга ажиллаж байгаад нь ямар хяналт тавьж чадаж байна вэ гэж асуугаад байна шүү дээ.

Д.Дорлигжав: - Ер нь хяналтыг та бүхэн өөрсдөө мэдэж байгаа, хяналтын хүмүүст сайн нэр байхгүй, тэгээд янз янзын асуудал их ирэх юм, тийм учраас энэ хир ортой байдаг юм, үнэхээр болж бүтэхгүй юм байдаг юмуу, эсвэл хүмүүс зүгээр байдаг юмуу, тэр бүгдийг өөрөө нягталж байх үүднээс сая миний хэлдэг дотоодын хяналт, мониторингийн алба гэж байгуулсан ийм учиртай. Тэгээд манай байцаагчид, манай ажилтнуудтай холбоотой ирсэн өргөдөл, гомдлыг өөрсдөө дотооддоо нягталдаг, ийм албыг байгуулсан, тэгэхээр нэлээд тодорхой болох байхаа гэж би бодож байна.

Д.Батбаатар: - Нэг зүйлийг тодотгоод хэлье, 2005 оныг системийнхээ хэмжээнд бид сахилга хариуцлагын жил болгоод зарласан байж байгаа, энэний дагуу бид шалгалтад аль болохоор ганцаарчилсан шалгалт хийдэг байсныг болиулж хамтарсан, нэгдсэн шалгалт, өөрөөр хэлбэл бие биендээ давхар хяналт тавих, хоорондоо гаргаж байгаа акт нь зөрчилдөхгүй байх ийм бодлогыг барьж ажиллаж байгаа гэдгийг тодруулж хэлье.

Д.Лүндээжанцан: - Энхболд гишүүн асуултаа асууя.

Н.Энхболд: - Баярлалаа, ер нь хяналт шалгалтын ажил амаргүй ажил, шалгуулж байгаа хүн надыг зөв шалгачихлаа, миний дутагдлыг илрүүлээд өгчихлөө гэж баярладаггүй, ойлгомжтой. Гэтэл нөгөө талаасаа бас хэний төлөө энэ шалгалтыг хийж байгаа билээ гэдгээ цаад хүмүүс нь мэддэггүй. Гуанзанд муудсан махаар хоол идээд хордлого авсан хойноо энэнээс боллоо, тэглээ гэхээс биш тэрнээс нааш нь хяналт шалгалтын улсууд муу хэлүүлээд яваад байгаа гэдгийг бас хүмүүс маань төдийлөн ойлгодоггүй юм шиг байгаа юм, жирийн хүмүүс. Шалгахаар нь шалгалаа барилаа гээд, янз бүрийн гомдол юм их гардаг, яг энэ талаас нь бодож үзээд, иргэдийг хяналт шалгалтын ажлын онцлог ийм байдаг юм, зорилго нь ийм байдаг юм, та нарт ингэж  сайн талаасаа тусдаг юм шүү гэдгийг ойлгуулах, сурталчлах тал дээр нь танайх юу хийдэг юм болоо, энэ бас дутагддаг ажлын нэг юм болов уу гэж боддог. Гомдол ирэхээр нь урдаас нь реакцлаад үзээд байхаас биш урьдчилаад энэ шалгалт чинь та нарт ийм хэрэгтэй байдаг юм шүү гэдгээр нь тэр талаар дутагдалтай юм шиг санагддаг, энэ талаар ажил хийж байна уу, төлөвлөж байгаа юм байна уу, хийсэн юм юу байна вэ гэсэн ийм асуулт байна.

Хоёрдугаарт бас л давтагдах нь, гэхдээ тодорхой газрууд юм. Саяхан манай Төв аймгийн Жаргалантын Арантолгой гэдэг газар ажиллаж байсан хятадуудын үйл ажиллагаа явуулж байсан уурхайг хаасан, урьд нь маш олон удаа гомдол гарч байсан, алтаа угаагаад мөнгөн устай усы нь уул руу урсгаад тэр хавийн бэлчээр, өвс ерөөсөө авах юм байхгүй боллоо гэдэг, ирээд ярьдаг, очоод шалгалаа, хаалаа гэдэг дараа очиход ажиллаж байна гэдэг, дахиад ирдэг хаалаа гэдэг, очиход ажиллаж байна гэдэг, шалгаад байгаа гэдэг. Хамгийн сүүлд хаагаад машин тоног төхөөрөмжий нь хурааж аваад суманд нь өгсөн гэнэ лээ, тэр чухам юу болсон бэ, одоо дахиад очиход ажиллаад байж байх нь уу, үгүй юу энэ тал дээр хамгийн сүүлийн мэдээ авмаар байна.

Энэнтэй яг адилхан газар жишээ нь энэний түрүүчийн Их Хурлын үеэр Өвөрхангайн Уянгын тэрүүгээр явж байсан, үнэхээр нүд хальтрам болсон байдаг юм билээ, олон гол булаг, суваг нь ширгээд юу ч үгүй болсон, дийлдэхээ больсон тийм том газар, энэ дээр тийм болгосон эзэдтэй нь хариуцлага тооцсон юм, нэг ч гэсэн хүнтэй тооцсон юм байна уу, нэг ч гэсэн компанитай хариуцлага тооцсон юм байна уу, үгүй юу. Бүхэл бүтэн гол тэр чигээрээ, тэрнийг дагаад амьдардаг 2, 3 аймгийн амьдрал ахуйд ноцтой хохирол, байгальд нь ноцтой хохирол учирсан байгаа, энд мэргэжлийн хяналтын байгууллагын зүгээс ямар нэгэн арга хэмжээ авсан зүйл байна уу, энэ дээр хариулт өгнө үү.

Гуравт энэ бараг санал шахуу юм, нэг байгууллага дээр мэргэжлийн хяналтын шалгалт очихдоо багцаараа ганцхан удаа тодорхой хугацаанд нэг л очдог, хагас жилд нэг юмуу, жилд ганцхан удаа очдог ийм ажлын практик байна уу, үгүй юу, эсвэл өнөөдөр нэг хүн очдог, маргааш нөгөөдөр нь нэг байцаагч нь жаахан дургүй нь хүрснээ энийг очиж айлгана гэдэг юмуу, ийм дураараа хийдэг юм байна уу? Би яагаад асууж байна гэхээр хэрэв ийм хуульчилж тогтсон юм байхгүй бол эрх зүйн талаас нь акттай болгож өгөхөд, би хууль боловсруулаад ороод ирэхэд дэмжихэд бэлэн байна. Мэргэжлийн хяналтын байгууллагаас жилд нэг байгууллагад нэгээс илүү удаа шалгалт очиж төвөг удаж зовоож байхгүй ээ гэсэн утгатай, дахиад хүн очсон байвал тэр хүн хууль зөрчөөд өөрөө хэрэгт орж байхаар зохицуулалт байж болох уу, та нарын зүгээс харж үзэхэд юу гэж санагдаж байна.

Хэрэв болохоор болоод санал тавибал би жишээ нь тэрийг хууль санаачлагчийн хувьд аваад гаргахад бэлэн байна, энэ чинь нөгөө хүнд суртал, бид нарын гарт баригдахгүй байгаа мөртлөө яриад байгаа хээл хахуультай тэмцэхэд чухал механизм болно гэж дотроо бодож явдаг юм. Ийм 3 асуулт байна.

Д.Лүндээжанцан: - Энхболд гишүүний асуултад хариулъя.

Д.Дорлигжав: - Баярлалаа, сурталчилгаа хийж байгаа ажлынхаа утга учрыг ойлгуулах асуудал үнэхээр чухал, тэгээд бид саяын асуугаад байгаа дотоод хяналт, мониторингийн газар дотор олон нийттэй харилцах алба гэж байгуулж байгаа, тэр маань юу гэхээр сонин хэвлэл дээр гарч байгаа мэдээллийг авна, веб сайт нээгээд хүмүүстэй шууд харилцана, байнгын 4 номертой утас ажиллуулъя гэж байгаа. Тэгээд шууд иргэдтэй харилцаж байдаг, өөрийнхөө юуг хэвлэл мэдээлэл, олон нийтийн байгууллага, бусад хүмүүстэй харилцаж байдаг ийм байгууллага байгуулж ажиллая гэсэн бодолтой байна.

Дараа нь нэг байгууллага дээр бөөнөөрөө шалгалт хийнэ гэдэг бол хяналт шалгалтыг давхардуулахгүй, ар араасаа явахгүй байх зорилгоор хийж байгаа. Гэхдээ одоо барьж байгаа хяналтын хэлбэр нь батлагдсан графикаар таны хэлдгээр 1 жил юмуу ийм хугацаанд явж байгаа. Одоо би нэг журам гаргах гэж бодож байгаа. Байгууллагын ажилтай танилцсанаас хойш, тэр юу гэвэл удирдамжгүй, чиглэлгүй шалгалт хийхийг хориглоно гэж, өөрөөр хэлбэл хяналтын байгууллагын нэг онцлог бол би байцаагч гээд гэв гэнэт гүйж очоод үнэмлэх үзүүлээд хүмүүсийг үймүүлээд эхлэх биш, нэг бол мэдээллээр, нэг бол графикт шалгалт, гэхдээ заавал удирдамжтай байх ёстой гэсэн ийм зарчмаар ажиллах юм бол бас энэ чиглэлийн манай ажилд гарч байгаа доголдол дутагдал арилах байхаа гэж бодож байна. Бусад уурхайнуудын асуудлыг манайхан хариулна.

Д.Батбаатар: - Иргэдийг хяналт шалгалтын ажлаар хэр зэрэг яаж байна гэхээр, түрүүн сайдын илтгэлт гарсан, бид аль болох энэ чиглэлийг барьдаг юм, хийсэн шалгалтаа аль болох хэвлэл мэдээллийн хэрэгслээр олон түмэнд хүргэж, зөрчил дутагдал гаргасан хойно нь торгож шийтгэхдээ гол нь биш, хамгийн гол нь ойлгуулж урьдчилан сэргийлэх чиглэлээр нэлээд ажил зохиодог, энэ нь илтгэлд тодорхой хувь тоотойгоор гарсан байгаа гэдгийг хэлье.

Хоёрдугаарт Жаргалант суманд байгаа Нарантолгойн уурхай юу болж байна гэхээр би өөрөө холбогдох мэргэжлийн хүмүүстэй очиж үзсэн, тэнд үнэхээр сэтгэл зовоосон асуудлууд байгаа, тэнд хууль бус цагаачид ирсэн ажиллаж байгаа, мөнгөн ус ашиглаж байгаа, ашигласан ус нь байгальд алдагдсан зэрэг зөрчлүүд гарч бид бүх холбогдох арга хэмжээгээр тоног төхөөрөмжий нь лацдаад ломбодсон байж байгаа. Энэнтэй холбогдуулаад ерөөсөө үндсэн орд ашиглаж байгаа уул уурхайн компаниудын ажлыг бид шалгаад Улсын мэргэжлийн хяналтын газрын зөвлөлийн хурлаар авч хэлэлцсэн. Энд ямар шийдвэр гаргасан гэхээр өнөөдөр Шинжлэх ухаан, техникийн их сургуультай хамтраад Балчулуу компаний үндсэн ордыг мөнгөн усаар ашиглах туршилт явуулаад багагүй хугацаа өнгөрч байгаа юм билээ. Туршилтын хугацаа дуусаагүй байгаа учраас сунгаж өгөөч гэдэг хүсэтийг тавьсан, энийг хугацааг сунгахгүй, аль болох 7 сарын 1 гэхэд туршилтынхаа үр дүнг гарга гэдэг шаардлагыг тавьсан. Энэ болтол үндсэн ордыг мөнгөн усаар ашиглах явдлыг бүрэн хориглоод бүх алтны ордуудын үйл ажиллагааг зогсоосон байж байгаа.

Ер нь энэ дээр УИХ анхааралдаа авах ёстой юм шиг санагдсан, тэр нь юу гэвэл үндсэн ордыг, хойд хөршид мөнгөн усаар ашиглахыг хориглодог юм байна, урьд хөршид мөнгөн усаар ашиглахыг зөвшөөрдөг юм байна. Тэгэхээр монголын нөхцөлд энэ ямар байх вэ гэдгийг зайлшгүй нэг шийд гаргах ёстой юм болов уу гэж ойлгогдож байгаа.

Н.Энхболд: - Тэнд очихоор хариуцах хүн байхгүй, хариуцлага хүлээх хүн байхгүй, хэлий нь мэдэх, мэдэхгүй хэдэн хүн зогсож байдаг гэж байгаа, жишээ нь манай Жаргалантын очихоор та нар юун улс вэ, ямар компани гэхээр,тийм тохиолдолд яах ёстой юм бэ, тэрий чинь дээрээс нь албан ёсоор гэрээтэй, зөвшөөрөлтэй, лицензтэй хүмүүс ажиллуулж байгаа гэдгийг газар дээр нь баталж чадахгүй бол шууд тэр дор нь хаах хэрэгтэй шүү дээ, зүгээр нэг хэдэн тэнэмэл хүмүүс очсон худлаа нэр бариад тэгж байгаа юм биүү, энийгээ ямар нэгэн журам, дүрэмдээ оруулах хэрэгтэй юм шиг байна лээ, олон газар явж байхад шалгаад очихоор хариуцсан хүн байхгүй гээд нэг хятад зогсож байдаг, хэл ойлгодоггүй, омогтой хятад, тэрийг шууд хаадаг, хэлтэй, устай, харьцдаг, ном, журмаар нь зөвшөөрлөө үзүүлдэг юм байхгүй бол хаадаг юмыг оруулах хэрэгтэй шүү дээ, тиймээ.

Я.Ариунзул: - 2004 онд манайх нэгдсэн удирдамж гаргасан, тэр нэгдсэн удирдамж дээр бүх сумдын байцаагч нарт тэнд ажиллаж байгаа уурхай дээр байх ёстой шаардлагатай бичиг баримтын жагсаалтыг гаргаж өгсөн, лицензээс өгсүүлээд, аж ахуйн гэрчилгээнээс өгсүүлээд, үнэлгээ хийх, хэрвээ тийм бичиг баримт байхгүй бол хаадаг, тэр дор нь хаадаг, хаагаад арга хэмжээ авдаг. 

Жаргалантын хувьд би нэг юм нэмж хэлэхэд Жаргалант манай анхны шалгалтаар мөнгөн усны бороо байсан, арай хэтэрхий, дэндүү газар байсан. Тэгээд бид нар алты нь хураасан, мөнгөн усы нь хураасан, тухайн аж ахуйн нэгжийн зарим нэг хүмүүсийг гаргасан, тийм арга хэмжээ аваад харьцангуй багассан л даа. Тэгээд сая очиход харамсалтай нь мөнгөн усыг нууцаар хэрэглэж байсан, мөнгөн усыг хэрэглэхгүйгээр гравидацийн аргаар ашиглахыг хуулиар хориглоогүй, тэгэхээр бага нөөцтэй үндсэн ордыг гравидацаар ашиглаж байгаа аж ахуйн нэгж усаараа угаагаад ашиглаж л байна. Тэгэхээр тэнд Жаргалант дээр ажиллаж байгаа Юн жун компани бол гравидацаар ашиглах зөвшөөрөл авсан байгаа, ганцхан мөнгөн ус хэрэглэхгүй.

Бас нэг юм нь болохоор Жаргалантын Засаг дарга нь өөрөө иргэддээ би алтны газар өгнө гэж амласан байгаа, энэ асуудлыг бид нар таслан зогсоосон, 6 сарын 1 гэхэд Жаргалантад ажиллаж байгаа иргэдийн гар дээр байгаа мөнгөн усны тээрмийг бүгдийг хураах тийм үүргийг сумын байцаагч, сумын Засаг дарга нарт албан шаардлагаар өгсөн байж байгаа. 

Өвөрхангайн Уянга, Эрэлийн уурхай бол ноднингийн манай Өвөрхангайн нэгдсэн шалгалтаар хаагдсан акттай, өнөөдрийг хүртэл хаагдсан акт нь нээгдээгүй байж байгаа. Өвөрхангайн Уянгын байцаагчид тухайн уурхай ажиллуулахгүй байх, энэ жилийн ажлыг эхлүүлэхгүй байх үүрэг өгсөн байж байгаа. Мөн Байгаль орчны яаманд байгаль орчны төлөлөгөөг нь батлуулахгүй байх үүргий нь өгсөн байж байгаа, өөрөөр хэлбэл нөхөн сэргээлт хий гэсэн үг. Нөхөн сэргээлтий нь хийлгэж байж авсан газрынхаа 50 хүртэлх хувьд нь нөхөн сэргээлтийг хийлгэж байж энэ онд ажиллана гэсэн үүрэг өгсөн байж байгаа.

Бас нэг нь авсан арга хэмжээ байна уу гэж, 6 сарын 1-ний дотор бүх улсын хэмжээний орхисон талбайн судалгаа бид нар гаргаж авч байгаа, орхисон газрын судалгааг, урьд нь бид нар ерөөсөө орхисон талбайд арга хэмжээ авдаггүй байсан. Тэгээд 6 сарын 1-нээс хойш эрүүгийн хэрэг үүсгэхээр төлөвлөж байгаа, зарим нэг аж ахуй нэгж дээр, Дорнодод байгаа аж ахуйн нэгж дээр бараг эрүүгийн хэрэг үүсгэх болов уу гэж бодож байна.

Н.Энхболд: - Уянга дээр яахав голууд, булаг сувгууд нь алга болсон, дагуухь хүмүүс нь амьдралгүй болсон байна шүү дээ.

Я.Ариунзул: - Тэрэн дээр шинжлэх ухааны байгууллагын дүгнэлт гарах байх, энэ хуурайшлаас болоод байна уу, алтны уурхайгаас болоод байна уу, хүний үйл ажиллагаагаас болоод байна уу гэдгийг. Тэгээд алтны уурхайгаас болж байгаа, болоогүй гэж хэлээгүй, гэхдээ хэдэн хувь нь байгалиас юм, хэдэн хувь нь алтны уурхайгаас юм, тэр дүгнэлт гарсны дараа яаж хариуцлага тооцох вэ гэж. Бид нар гол горхины гольдролыг нөхөн сэргээхдээ дандаа Геоэкологийн дүгнэлтийн дагуу нөхөн сэргээлгэдэг. 

Н.Энхболд: - Ашигт малтмалын хуулиар лицензэд заасан нөхцөлийнхөө дагуу ажиллаагүй, нөхөн сэргээлт хийгдээгүй, байгаль орчин бохирдуулсан газруудын ажлы нь зогсоогоод түдгэлзүүлж байгаад дараа нь лицензий нь хурааж авах хүртэл тийм заалттай юм билээ, тэгэхээр танай байгууллагын шалгалтаар илэрсэн дутагдлын дагуу аль нэг байгууллагын лицензийг шат шатны арга хэмжээ авсаар байгаад хүчингүй болгосон тохиолдол энэ Монгол улсын түүхэнд байна уу, байхгүй байна уу?

Ч.Энхбаяр: /Yйлдвэр, үйлчилгээ, хөдөө аж ахуйн хяналтын хэлтсийн дарга/: - Ашигт малтмалын хууль 1997 оны 7 сарын 1-нээс эхлээд мөрдөгдсөн, одоо 8 жил болж байна. Тэгээд энэ 7 жилийн хугацаанд бид нар яг лицензий нь хүчингүй болгсоон тохиолдол байхгүй, түдгэлзүүлсэн тохиолдол 2 байгаа. Манайх шууд хурааж авдаггүй, улсын байцаагчийн дүгнэлт гаргаад тусгай зөвшөөрөл олгосон газарт нь байцаагчийнхаа дүгнэлтийг хүргэдэг. Тэрүүгээр Дундговийн Цагаан-овоогийн нүүрсний уурхайн ашиглалтын лицензийг түдгэлзүүлсэн, түдгэлзүүлэх хугацаандаа байцаагчийн албан шаардлага өгөөд буцаагаад тэрийг сэргээсэн байгаа. Яг хүчингүй болгосон тохиолдол байхгүй. 

Бид нар энэ жилээс эхлээд энэ зөрчил улам ихэсч байгаатай холбогдуулж хариуцлагы нь өндөржүүлэх журмаар байцаагчийн дүгнэлтийг байнга хүргүүлж, хамгийн гол нь лиценз олгож байгаа байгууллага маань эцсийн шийвэр гаргадаг учраас энэ дээр их хүндрэлтэй байдаг, шууд хурааж авч болдоггүй.

Д.Лүндээжанцан: - Идэвхтэн гишүүн асуултаа асууя.

Д.Идэвхтэн: - Зарим асуултууд давхардаж байна. Ер нь мэргэжлийн хяналтын байгууллагыг урьд нь олон байгууллага байсныг нэг удирдлагатай, нэг зохион байгуулалтад оруулсан, бас бизнес эрхлэгчдэд урьд нь төрөөс өгдөг аливаа зөвшөөрөл, лицензийн тоог цөөрүүлсэн зэрэг бол бизнес эрхлэгчдэд төрийн зүгээс үзүүлэх, үйлчилгээг шуурхай болгох, бас тэд нарт үзүүлж байсан дарамт шахалт, хүнд суртлыг багасгах ач холбогдолтой арга хэмжээ болсон л доо, энэ утгаараа ч гэсэн мэргэжлийн  хяналтын байгууллага аж ахуйн нэгжүүдэд аливаа албан газруудад очихдоо үзлэг шалгалт хийхдээ нэг бөөн, бүх талаас нь үздэг явдал бол төрөөс хяналт шалгалтыг нэгдүгээрт чанга хатуу явуулах, хоёрдугаарт дэг журамтай, бизнес эрхлэгчдэд болоод шалгуулж байгаа хүнд дарамт байлгах утгаараа нааштай сайн өөрчлөлт гарсан, үүнийгээ мэргэжлийн хяналтын байгууллага гүйцэтгэж байгаа, сайн гүйцэтгэж байгаа гэж ойлгож байгаа.

Шинээр яригдаж байгаа зүйл гэвэл хянаж шалгаж байгаа хүн маань удирдамжгүйгээр, чиглэл зөвшөөрөлгүйгээр шалгадаг ажлыг зогсоох, хориглох тухай асуудал яригдаж байгаа юм байна, үүнийг би зүйтэй сайн арга хэмжээ гэж бодож байна. Yүнийг хэрэгжүүлэх ёстой гэж бодож байгаа юм, үүнтэй холбогдуулаад асуух зүйл бол хянаж шалгаж байгаа хүн байгууллага нь тэр дарамт, чирэгдлийг багасгахын төлөө чармайж байна. Хянаж шалгаж байгаа хүнд таарсан ёс зүйн дүрэм гэсэн юм байхгүйгээр гэдэг юмуу, тэрийгээ мөрдөхгүйгээс болоод хэтэрхий сүржин байх, байгууллагын нэрийг барьж илүү зүйл шаардах, энэ утгаараа бизнес эрхэлж байгаа аж ахуйн байгууллага болоод бусад шалгуулж байгаа байгууллагад дарамт үзүүлэх явдал байгаа юм. Тэгэхээр энэ чиглэлээр юу хийгдэж байгаа вэ? Энд мэдээлэл өгөөч гэж хүсэх байх, өөрөөр хэлбэл хянаж шалгаж байгаа хүн маань тэр төрийн бодлого, хяналт шалгалтын мэргэжлийн байгууллагын бодлогыг ягштал биелүүлдэг байлгах ёс зүйн дүрэм гэж байна уу, үгүй юу, байгаа бол энийг мөрдүүлэх талаар ямар арга хэмжээ авч байна гэдэг талаар хариулт өгөөч гэж хүсэх байна.

Хоёрдугаарт хяналт шалгалтын ажлын нэлээд нь нийгмийн даатгалын шимтгэлийг төөрсөн асуудал байгаа, өнөөдөр нийгэм бүхэлдээ 12 орчим тэрбум төгрөгийн өр байна, түүний тал хувь нь шүүхийн шийдвэр гарсан өр байдаг, тэрний нь жилд дунджаар миллиард орчимд төгрөгөөр шүүхийн шийдвэрээр эргээд хүчингүй болгож байдаг, энэ цаад утгаараа нийгмийн даатгалын шимтгэл ихдээд, ялангуяа ажил олгогчийн талаас төлж байгаа хувь хэмжээ ихдээд, тэрийгээ төлөхгүй байдаг, их учраас цалингаа нэмж чаддаггүй, үүнээс болоод өр үүсдэг, үүнээс болоод хөдөлмөрийн хүн өөрийнхөө хөдөлмөрийг бусдад хөлслүүлж байгаа хүн хохирдог, нэрийн дансандаа орлого нь ордоггүй, нийгмийн даатгалын шимтгэл нь төлөгддөггүй, үүнээс болоод эрүүл мэндийн, тэтгэврийн, үйлчилгээ авах боломж муудаж байна. 

Тэгэхээр энэ чиглэлээр, өөрөөр хэлбэл нийгмийн даатгалын шимтгэлийн хувь хэмжээтэй холбогдсон чиглэлээр өөрчлөлт гаргах шаардлага байна гэж үзэж байна уу, үгүй юу? Энэ чиглэлээр хянаж шалгадаг байгууллагын хүмүүс санал бодлоо хэлээч гэж хүсэх байна.

Олон хуулиуд гаргах шаардлагатай гэж үзэж байгаа юм байна, худалдааны хууль, экспорт, импортын хууль, нефтийн хууль, үйлчилгээний тухай хуулиуд гээд эдгээр хуулиудыг боловсруулж байгаа байгууллага байна уу, та нар боловсруулахад оролцож байна уу? Хууль санаачлагчтай хамтарч ажиллаж байна уу гэдгээр санал бодлоо хэлээч. Энэнээс өөр нэмэгдэл ямар хуулиуд байна вэ гэсэн асуулт байна.

Дөрөвдүгээрт нь гар аргаар алт олборлох ажил Монгол улсын иргэд өөрсдөө хийж байгаа, амьдрал ахуй хүнд, орлогогүй иргэд гар аргаар алт олборлож байгаа, үүнийг мэргэжлийн хяналтын байгууллага дэмжих, аль болохоор тэднийг зөв замаар алт олборлуулах талаар бодож санаж байгаа юм байна уу, үгүй юу? Дэмжихийн тулд юу хийх хэрэгтэй байна гэдэг талаар хэлээч. Томоохон аж ахуйн нэгжүүд гол төлөв гадаадын компанитай хамтарсан гээд хамтарсан аж ахуйн нэгж болоод тэгээд эхний 5 жил нь татвараас чөлөөлөгдөнө гээд тэгээд төсөвт татвар өгдөггүй, тэгээд алты нь ухаад дуусдаг л даа. Гар аргаар алт олборлож байгаа улсууд үнэн хэрэг дээрээ өөрсдийнхөө амьдрал ахуйг дээшлүүлээд бас орон нутгийнхаа төсөвт бага сага юм өгөөд зүтгээд байгаа юм л даа. Тэгээд энийг дэмжих бодлого, үйл ажиллагаа гэж байна уу, үгүй юу, энэ талаар мэдээлэл сонсмоор байна, анхаарал тавьсанд баярлалаа.

Д.Лүндээжанцан: - Идэвхтэн гишүүний асуултад хариулъя.

Д.Батбаатар: - Тэгэхээр ер нь хяналт шалгалтын ажил манайх төлөвлөгөөт, төлөвлөгөөт бус гэж 2 аргаар явдаг. Төлөвлөгөөт бүх шалгалтууд бүгд удирдамжтай явдаг, төлөвлөгөөт бус шалгалт гэдэг нь юу гэхээр иргэдийн өргөдөл, гомдол, мэдээллийн дагуу шалгалтууд явдаг, цаашид жишээлбэл бүхий л шалгалтыг ямар нэгэн байдлаар удирдамж, заалт чиглэлтэй байх тал дээр байнга анхаарал тавьж ажиллана.

Шалгалтанд хамрагдаж байгаа нийт байцаагч нар маань өөрсдөө Улсын мэргэжлийн хяналтын газрын даргын баталсан Ёс зүйн дүрэм гэж байдаг, энэ дүрмийг барьж ажилладаг. Тийм ч үүднээс бид нар энэ дүрмээ хэрэгжүүлэх үүднээс 2005 оныг сахилга, хариуцлагын жил гээд зарлаад ажиллаж байгаа. Тэгэхээр энэ тал дээр бид байнгын анхаарал тавьж байгаа. Түрүүн бас сайдын илтгэлд гарсан, нийт байцаагч нараа үндсэн хууль болон холбогдох салбарын хуулиудыг судлуулах ажлыг дахин шинээр зохион байгуулж явж байгаа. Энэ бүхэн ёс зүйтэй холбож хийж байгаа ажлын нэг чиглэл гэж бодож байгаа, зөвхөн байцаагчийнхаа талаас гэж ойлгож байгаа.

Нийгмийн даатгалын шимтгэл, их өрийн талаар ямар бодолтой байна гэдэг талаар манай холбогдох хэлтсийнхэн ярина. Гар аргаар алт олборлох талаар хяналтын байгууллагын тухайд хэр зэрэг дэмждэг юм бэ гэж байна, энэ бол хуулиар зохицуулагдах асуудал байх, хяналт шалгалтын ажлын явцыг харж байхад үнэхээр гар аргаар алт олборлож байгаа хүмүүсийг бид ямарч байсан шууд үгүйсгээд хорьж чадахгүй болсон байна, тэгэхээр энийг төрийн зүгээс ямар нэг байдлаар дэмжих ёстой гэсэн байр суурьтай байгаа.

Г.Зинаамядар: - Нийгмийн даатгалын шимтгэлтэй холбогдолтой асуудлаар олон талаар сонирхож байгаа явдал их аятайхан санагдаж байна. Яагаад гэхээр үнэхээр нийгмийн даатгалын шимтгэл шалгасан байгууллагууд дээр янз бүрийн хэлбэрээр энэ зөрчил гарч байгаа юм, их, бага хэмжээгээр. Тэгэхээр энэнд 2 юм байна, нийгмийн даатгалын шимтгэлийг ажил олгогчоос төлөх асуудлын сонирхол аль болох багасгах, төлөхгүй байх сонирхол, эрмэлзэл байгаад байна. Дээр нь нийгмийн даатгалын шимтгэлийг төлүүлж байгаа ажиллагч маань өөрөө энэнийхээ талаар хөөцөлдөхгүй, тухайн үедээ багахан төлбөр, багахан хураамж төлөхийн төлөө эрмэлзээд байгаа ийм 2 юмтай холбогдоод энэ гарч байгаа гэж бодож байгаа юм. Тэгэхээр энэ дээр бид нэлээд анхаарч хөөцөлдөж байгаа, тодорхой тоо, дүн байгаа.

Нийгмийн даатгалын шимтгэлийг багасгах тухай асуудлын тухайд багасгах шаардлага байгаа нь ойлгомжтой юм бий, гэхдээ энэ багасгана гэж хэлэхэд амархан, тэрний цаад талд нь шимтгэл ороод, сан бүрдээд, тэр сангаас эргээд нийгмийн хамгааллын асуудлыг шийддэг учраас тэрэнтэй нь нягт холбож үзэх шаардлага байгаа гэдэг асуудлыг бодох ёстой, өөрөөр хэлбэл нийгмийн даатгалын бүх сан маань бүх тэтгэвэр тэтгэмжийн асуудлыг бүрэн хангаж чадахгүй, улсын төсвөөс санхүүжилттэй байгаа учраас энэ талын асуудлыг бодож үзэж бид шимтгэлийг бууруулах асуудлыг яг тэд болгоно гэдэг ийм саналыг хэлэхэд хэцүү байгаа юм. Ер нь нийтдээ шимтгэлийн хувь хэмжээг багасгах шаардлага байна гэсэн ийм дүгнэлтийг бид хийдэг.

Д.Батбаатар: - Хуулиудын тухайд Газрын тосны хэрэг эрхлэх газар Нефтийн тухай хуулин дээр ажиллаж байгаа, хуулийн ажлын хэсэг гарсан ажиллаж байгаа, бусад хуулиуд дээр ямар нэгэн ажлын хэсэг гараагүй бөгөөд манайхан хуулийн төсөл дээр суугаагүй байна, эндээс хууль санаачлагчид саяын чиглэлүүд дээр амьдралд зайлшгүй ийм хууль шаардлагатай байна гэдгийг мэдэрч байна, энийг мэдээлэлд оруулсан, эндээс хууль санаачлагчид хамтарч ажиллана гэхэд манай мэргэжлийн хяналтын газрын зүгээс хамтрахад бэлэн байна. Шаардлагатай заримы нь бид өөрсдөө санаачилж, сайдаараа дамжуулж Засгийн газарт оруулж ирэх бололцоотой байгаа.

Д.Лүндээжанцан: - Пүрэвдорж гишүүн асуултаа асууя.

Л.Пүрэвдорж: - Баярлалаа, тэгэхээр эхлээд нэг ийм асуулт байна, танайд урьдчилан бүртгэдэг, зөвшөөрөл өгдөг үйл ажиллагаа хэд байна вэ? Та нар энийг бууруулах боломж байна уу? Ер нь яамдуудаар хийж байгаа бүртгэл, зөвшөөрлийн ажлыг цөөрүүлэх боломж юу байна вэ? Бидний хяналт шалгалтын ажлын үр дүнг дээшлүүлэх гээд байгаа нэг гол концепци бол урьдчилан бүртгэж зөвшөөрөл өгдөг юмы нь цөөрүүлье, жинхэнэ гүйцэтгэлийн хяналт шалгалтыг дээшлүүлье гэсэн ийм чиглэл байгаа учраас энэ чиглэлээр та бүхэн ажиллаж байгаа байгууллага учраас гол дүгнэлтээ хэлж өгөхгүй юу?

Хоёрдугаарт нь нөгөө нэг чиглэл нь мэргэжлийн хяналтын ажлыг нэг цэг дээр төвлөрүүлье, чирэгдлийг багасгая гэсэн 2 том концепци явж байгаа, үүнтэй холбогдуулаад мэргэжлийн хяналтын ажил танай дээр бүрэн төвлөрсөн үү, танайтай параллель мэргэжлийн хяналт хийдэг ямар байгууллага байна вэ? Цаашид энийг яавал дээр байна вэ гэсэн хоёрдахь асуудал байна.

Гуравдахь нь яахав танайх 1537 байцаагчтай гэж хэлэх шиг боллоо, 35 чиглэлээр хяналт шалгалтын ажил явуулдаг гэж байна, ингэхээр энэ чинь маш хязгаарлагдмал нөөц, хэрвээ бүгдий нь хамраад шалгана гэх юм бол асар их хүч хөрөнгө шаардлагатай нь ойлгомжтой, тэгэхээр та бүгдийн, энд сууж байгаа улсуудын гол зорилго бол энэ хязгаарлагдмал нөөцийг хамгийн үр бүтээлтэй ашиглах асуудлыг төлөвлөж хэрэгжүүлж байдаг ийм удирдах бүрэлдэхүүн гэж ойлгож байгаа. Тэгэхээр энэнтэй холбогдуулаад олон зүйлийг асууж болох боловч тодорхой 2, 3-хан зүйлийг асууя.

Нэгдүгээрт та нар жилдээ бүх газраа шалгана гэх юм бол хичнээн нэгж, объект, хүнийг шалгах ёстой юм бэ? Энэнийхээ хэдэн хувийг танай нөөц боломж, 1537 хүн чинь шалгаж байна вэ? Тэгээд та нар энэ шалгах нэгжээ яаж сонгож авдаг юм бэ? Яагаад энийг асууж байна гэхээр нэгэнт нөөц хязгаарлагдмал учраас үр дүнг дээшлүүлэх гол арга зам бол хэний нь шалгах вэ гэдгээ сонгож авч үнэхээр тэр үр бүтээлтэй болгох гол арга байдаг л даа. Тийм учраас энэ шалгах аж ахуйн нэгжийг, шалгах объектыг сонгож төлөвлөдөг юм бэ? Энэ чинь тэгэхээр зэрэг эцсийн эцэст та нар, манайхны, бидний зорилго юу гэхээр энэ зөрчлийг л багасгах зорилготой, энэ зөрчлийг багасгах зорилгодоо энэ хяналт шалгалтын сонголтын арга чинь яаж уялддаг юм бэ? Нэгдүгээрт.

Хоёрдугаарт яагаад сонголтыг хэн хийж байна вэ, ямар аргаар сонгож байна гээд асуухаар одоогийн энэ нийгэмд байгаа хахууль, ялзрал чинь яадаг вэ гэхээр нэг хэсэг юмыг шалгалтын гадна үлдээчихдэг, үгүй бол маш тодорхой тооны таньдаг хүн нь очиж шалгадаг, тэрүүгээрээ дамжуулаад нөгөөх чинь тийм шалгалтад хамрагдсан мөртлөө хамрагдаагүй юм шиг байдалтай байдаг, энийг давж гарах арга бол тэр шалгах аж ахуйн нэгжийг сонгож авч төлөвлөх тэр аргыг боловсронгуй болгох байдаг, энэ чиглэлээр танай байгууллага дээр ямар ажил хийгдэж байна вэ? Өөрөөр хэлбэл энэ хязгаарлагдмал нөөцийг тэр том зорилтыг хэрэгжүүлэх талаар тавьж байгаа ажлын арга барил ямар өөрчлөлт гарч байна гэдэг талаар тодорхой ярьж өгнө үү гэсэн ийм асуулт байна.

Дараагийн асуудал нь бидний зорилго бол бидний хийж байгаа концепци юу гэхээр зэрэг тоглоомынх нь дүрмийг тодорхой болгоё, тэгээд тэр дүрмээ дагаж мөрдөх эрхий нь аж ахуйн нэгж, иргэдэд чөлөөтэй олгоё, харин зөрчсөн байвал тэрэн дээр нь хяналт шалгалт хийж илрүүлье гэсэн концепци явж байгаа. Тэгэхээр энэнтэй холбогдуулаад угаасаа хуулий чинь биелүүлэх үүрэг нь тухайн үйл ажиллагааг эрхэлж байгаа иргэд, аж ахуйн нэгжийн үүрэг л дээ. Тэгэхээр хяналт шалгалтын байгууллагын нэг гол зорилго бол ерөөсөө хянаад, шалгаад торгоод байхдаа биш, тэр зөрчлийг урьдчилан гаргахгүй байхад чиглэгдэх ёстой, энэ урьдчилан сэргийлэх талаар танайд ямар ахиц гарч байгаа юм бэ? 

Тухайлбал танай төсвийн хэдэн хувь нь энэ хуулийг сурталчлахтай холбоотой, хуулийг мэддэггүй улсуудад ойлгуулахдаа холбоотой, мэдээлэл өгч сургалт хийх, кампанит ажил зохиох ийм зүйл явж байгаа юм байна. Танай дээр жишээлбэл энэ олон мэргэжлийн чиглэлээр энэ иргэд аж ахуйн нэгж, байгууллагад зөвлөгөө өгдөг цэг, нэгж хэд байна вэ? Танай газар дээр чинь хэд байна, аймаг, орон нутагт хэд байна, ер нь төсвийн чинь хэдэн хувь нь энэнд зарцуулагдаж байна вэ? Жишээлбэл би татварын албаны төсвийн 30-40 хувь нь зөвхөн сургалт сурталчилгааны ажилд явах ёстой гэж хувьдаа боддог. Та нарыг бодлогоо ихээхэн өөрчлөөд сургалт сурталчилгааны ажлыг төсвийнхөө 10, 20 хувийг хая гэвэл та нар бэлэн байна уу гэсэн асуулт байна.

Дараа нь Дорлигжав сайд очоод дэргэдээ хяналт шалгалт, мониторингийн газар байгуулсан юм байна, гол нь энэ нь дотоодын хяналттай холбоотой юм байна, би энийг дэмжиж байгаа юм. Тэгэхээр аль ч мэргэжлийн хяналтын байгууллага дээр хахууль, дарамт бий, энэ чинь манай нийгмийн ялзралын маш их том хэсгийг үүсгэж байгаа ийм зүйл, тэгээд яг мэргэжлийнх нь удирдах дээд байгууллагаас асуухаар зэрэг байхгүй, шүүхээр шийдэгдсэн юм байхгүй, цагдаад очигдсон юм байхгүй гээд яваад байдаг, өөрсдөө тэнд тийм юм байгааг мэддэг, тэгээд одоо энэнтэй холбоотой таны дотоод хяналтын мониторингийн газар байгуулж байгааг би 100 хувь дэмжиж байна, ганцхан асуулт асууя, тэгэхээр та яаж ч шалгалаа гэсэн тэр хүн хахууль авч байна уу, үгүй юу гэдгийг шалгах, тогтооход хэцүү, ганцхан юман дээр та хийж чадвал амжилт олно, тэр нь юу гэвэл та орлогын мэдүүлгийг авдаг, орлогын мэдүүлгийг аваагүй ч байсан цалингий нь та мэдэж байгаа учраас тэр хүмүүсийн амьдрал, албан ёсоор авч байгаа орлого, цалинтайгаа нийцэж байна уу, үгүй юу гэдгийг та шалгаж байх ёстой юм, тэгж байж энийг барина уу гэхээс өөрөөр барих тун ховор.

Тэгэхээр ийм ажлыг та хийх үү, хийвэл танд эрх зүйн, танай газарт эрх зүйн боломж байна уу, үгүй бол эрх зүйн өөр акт гаргахаар байна уу? Ингэхгүй бол та бүгд манайханд байдаг гэж ярьдаг, илэрсэн юм байхгүй гэж ярьсаар байгаад дуусдаг, тэгэхээр яг ийм тодорхой ажлыг хийвэл арай илүү үр дүнд хүрнэ, ийм боломж байна уу гэж асууж байна, нэг талаасаа. Нөгөө талаасаа энийг санаачилж хийгээч гэж санал хэлж байгаа юм. Миний асууж байгаа зүйлүүдийн нэлээд нь саналын хэлбэртэй байгааг ойлгоорой гэж хэлэх гэсэн юм.

Дараа нь маш тодорхой асуулт байна, орон нутагт төсвийн хөрөнгөөр барьж байгаа барилгыг оромддог явдал байна. Тухайлбал манай Ховд аймагт миний тойрогт сүүлийн жилүүдэд барьсан бүх барилга хэрэг дээрээ ийм байна. Жишээлбэл Мянгат сумын соёлын төв, Дөргөн сумын соёлын төв гээд 2 барилга байна, би өөрөө онгичиж үзээгүй, мэргэжлийн бус болохоор зэрэг, яг надад үнэнийг хэлж байгаа эсэхийг мэдэхгүй байна, надад тэнд байж байгаа манай улсууд юу гэж яриад байна гэхээр энэ чинь тааз хийгээгүй, шувуу нуруу босгочихоод доод талаар нь дүүжин тааз хийгээд орхисон юм, одоо тэгэхээр энэ дээр та яаж ч халаах гээд, халаалтын системийг сайжруулаад өг гэхээр зэрэг тэрийг яриад унахаар ярьж байгаа байхгүй юу, та энэ дээр яаж ч халаагаад халаахгүй, эхлээд энэний таазыг янзлах ёстой, таазтай болгох ёстой гэж ярьж байгаа, за нэг ийм 2 барилга байж байна.

Гэтэл Буянт суман дээр халуун ус барьсан чинь тэр нь удахгүй усны хангамж байхгүй, худаг дээр барилаа гэсэн худаг нь байхгүй, ийм барилга байна, Зэрэг суманд саяхан хүн эмнэлгийн барилга барьсан, одоо хаалга, цонх нь хаагддаггүй, жавар, салхи үлээсэн иймэрхүү байдалтай байж байна, тэгэхээр төсвийн хөрөнгөөр орон нутагт барьж байгаа барилга дээр ийм завхрал үүсч байна, танайхан энийг мэдэж байгаа юу, яаж шалгах гэж байна вэ? Би Ховд аймгийн мэргэжлийн байгууллагад хүсэлт явуулсан, энэ бүгдийг шалгаачээ, цаашдаа цэгцлээч гэж, надад ямар хариу өгөхийг мэдэхгүй байна.

Д.Лүндээжанцан: - Пүрэвдорж гишүүний асуултад хариулъя.

Д.Батбаатар: - Пүрэвдорж гишүүний асуултад эхнээс нь аваад хариулъя, холбогдох манай хүмүүс нэмж хариулах байх, нэлээд нь саналын шинжтэй юмнууд байна. Орон нутагт төсвийн хөрөнгөөр баригдаж байгаа барилгууд тодорхой нэр жишээтэй хэлж байна, энэ дээр манайхан анхаарлаа тавъя, ер нь бид холбогдох яамдаас санал авч байна, барилга эхлүүлэх зөвшөөрөл болон барилга ашиглалтад авах журмыг шинэчлэн боловсруулах тухай ийм журмын төсөл хийгээд байж байна. Одоогийн өнөөдрийн байдлаар барилгыг 2 үе шаттай авч байгаа, нэг нь ажлын комисс гараад, дараа нь улсын комисс авч байгаа. Тэгэхээр энэ биш юм, эцсийн дүндээ захиалагч, гүйцэтгэгч 2 өөрсдөө бүх хариуцлагаа хүлээх юм. Захиалагч, гүйцэтгэгч хоёрын харилцан хүлээсэн үүрэг нь яг биелэгдэж үү, үгүй юу гэдэг нь хууль стандарт, нормыг барьж биелүүлж үү, үгүй юу гэдгийг улсын комисс эцэслэн шалгадаг байхаар ийм журмын төсөл боловсрогдоод холбогдох яамдаас саналаа аваад ид явж байна. Тэгэхээр энд цаашид тодорхой ахиц, дэвшил гарах байх. Нэр заагдсан объектууд дээр манай холбогдох нөхдүүд анхаарал хандуулж ажиллая, хариуг нь танд албан ёсоор өгье гэж бодож байна.

Хүн хүч хүрч байна уу, танайх яаж хяналт шалгалтын ажлаа зохион байгуулдаг юм, тэгэхээр бид нар Төсвийн байгууллагын удирдлага, санхүүжилтийн хуулийн дагуу оны эхэнд дараа жилийн ажлаа төлөвлөдөг, ингэж төлөвлөхдөө хэлтсүүдээрээ өмнөх хийгдсэн хяналт шалгалтынхаа ажлын график чиглэлийг харж байгаад дараа жил ямар аймгуудад, ямар газруудад хяналт шалгалтыг хийх вэ гэдгээ урьчилан ярьж тохироод ингээд энийгээ холбогдох сайдаар батлуулж ажиллаж байгаа. Хамгийн гол юм нь бид барьж байгаа бодлого бол нэг шалгасан объектоо тухайн жилдээ дахинд ахин шалгахгүй байх бодлого явж байгаа, энэ нь өөрөө төсөв хөрөнгө мөнгөтэй холбоотой юм, томилолт, зардал чирэгдлээс эхлүүлээд.

Өнгөрсөн оны байдлаар бид 8 аймгийг шалгасан байгаа, энэ аймгууд давхардаж шалгагдсан юм байхгүй, шалгалтанд хамрагдсан байгууллагууддаа тодорхой шалгалтад хамрагдсан гэх баталгаа гаргаж өгч байгаа. Хүн хүчний тухайд үнэхээр бидэнд тоо том тоо гараад байдаг, системийн хэмжээнд. Гэтэл хүн хүч хүрдэггүй, зарим аймагт барилгын байцаагч дутуу байх жишээтэй. Энд би нэг зүйлийг онцолж хэлмээр байна. 2003 оноос хойш УИХ дээр бид төсөв хэлэлцэх явцад байнга яригддаг, сумдын байцаагч нар одоо уг нь Төрийн хяналт шалгалтын хуулиараа манайд харъяалагдах ёстой юм, суманд 2 байцаагч байгаа, нэг нь байгаль хамгаалах улсын байцаагч, нөгөөх нь мал эмнэлэг, үржлийн улсын байцаагч, гэтэл тэдгээрийн төсвийг сумын Засаг даргын Тамгын газарт оруулж батлаад өгчихдөг, гэтэл энд төсөв хэлэлцэхэд юу гэж ярьдаг гэхээр энэ байцаагч нар чинь танай байцаагч нар, төсөв мөнгө нь сумандаа байгаа гээд байдаг, яг үнэндээ яваад очихоор зэрэг тэд нар манай хүмүүс биш болсон, сумын захиргааны албан хаагч, түшмэл болоод явчихаад байдаг, энэ үүднээсээ бид нар 2 жил дараалан асуудал тавьж байгаа боловч төдийлэн амжилт олохгүй байна.

Манай шалгалтын хажуугаар хуулиар шалгах эрх авсан нэлээдгүй байгууллага байдаг, Хэрэглэгчдийн эрх ашгийг хамгаалах нийгэмлэг, Гэмт хэргээс урьдчилан сэргийлэх зөвлөлийн хүмүүс гэх мэтчилэнгийн төрийн бус байгууллагуудын хяналт шалгалт ихээхэн явдаг, энэ нь эцсийн дүндээ явж явж шалгалт бол шалгалт, энэ бол улсын байцаагч нар шалгаж байна, Улсын мэргэжлийн хяналтын газраас шалгаж байна гэсэн давхардал гараад байдаг юм, энэ дээр бид байнга анхаарал тавьж, төрийн бус байгууллагуудтай хамтарч ажиллах чиглэлээр нэлээд ажил төрлөө уялдуулдаг. 

Зарим яамд мөн хуучин хяналт шалгалтын ажлынхаа функцийг өгүүлэх байдал ажиглагдаж байна, энэ чиглэлээр зарим яам өөрийнхөө дотоодод хяналтын функцүүд бий болгочихоод байгаа нь бас тодорхой хэмжээгээр ажлын давхардал чирэгдлийг гаргаж байгааг бид анзаарч мэдэж байгаа гэж бодож байна.

Д.Дорлигжав: - Манай дотоод хяналт, мониторингийн алба өөрөө зөвхөн энэ байцаагч нарыг шалгаад байх юм биш л дээ, ер нь ажлын чанар, үйл ажиллагаа явуулж байгаа хэлбэр, харьцаа, албаны ёс зүйгээс эхлээд ерөөсөө тэр үйл ажиллагаанд нь үнэлэлт дүгнэлт өгөх, мониторинг хийх, тэрний дотор таны асуугаад байгаа байцаагч нар хахууль авч байна уу, үгүй юу гэдэг дээр анхаарлаа хандуулж байх ийм чиглэлтэй.

Нөгөө талаас дотроо олон нийттэй харилцах алба гэж байгаа нь чухамдаа яг энэ чиглэлээр хүмүүсээс байнга мэдээлэл авч, хүмүүст энэ хяналт шалгалтын ажлын тухай мэдээлэл өгч, ийм хэлбэрээр ажиллаж байх зорилготой ийм алба байгуулсан. Ер нь тэрний орлогыг тодорхойлоод хөөцөлдөөд, ингээд авгайнх нь компани гээд ингээд явах функц энэ албанд байхгүй. Ер нь тийм шалгах шаардлагатай зүйл гарвал бид хуулийн байгууллагад шилжүүлэх байх л даа.

Д.Батбаатар: - Нэг асуултад дутуу хариулсан байна, нийт танай мэргэжлийн хяналтын газраас хичнээн зөвшөөрөл, хичнээн лиценз олгож байна гэж, тэгэхээр Улсын мэргэжлийн хяналтын газраас нэг ч зөвшөөрөл, лиценз олгодоггүй, тусгай зөвшөөрлийг. Манайхаас нийтдээ 28 мэдэгдэл, гэрчилгээ олгодог, үүний 19 нь Монгол улсын хилээр амьтан, ургамлын гаралтай түүхий эд, бүтээгдэхүүнийг нэвтрүүлэх үед олгодог гэрчилгээ, сертификатууд байгаа, энэ нь зүгээр нэг цэвэр үйлчилгээний хэлбэр, гэхдээ нэлээд төвөг, чирэгдэл ихтэй ийм үйлчилгээний хэлбэр байдаг. Өөрөөр хэлбэл шууд манайхан гаргаад өгдөггүй, манайхан холбогдох байгууллагуудын тусгай зөвшөөрөл, юмы нь харж байж өгдөг учраас энэ дээр иргэд тэрийгээ дутуу бүрдүүлэх юмуу, шаардлага хангаагүй бичиг баримттай ирж нааш цааш явдаг асуудал гардаг.

Л.Пүрэвдорж: - Миний нэг асуултад хариулсангүй, тэр нь сурталчилгааны ажилтай холбоотой юм. Энэ чиглэлийг их бодоорой гэж хүсч байгаа юм. Тэгэхгүй яаж байна гэхээр монголчууд чинь өөрсдөө их сонин улсууд шүү дээ, хүн хэлээд яриад байвал хийдэг, хиймээр юм шиг санагдаад яваад байдаг, хойш тавиад явдаг, нөгөө хуулий чинь. Мэддэггүйгээс их алддаг, санадаггүйгээсээ их алддаг, тийм учраас бүх шатны хяналтын байгууллагын төсвийн 10, 20 хувь нь зөвхөн сурталчилгааны ажилд зарцуулагдаж, энэ чиглэлийн ажлаа өргөтгөхгүй бол танай байгууллагын ажилд шинэчлэлт гарахгүй, та нар өмнөө тавьсан зорилтоо биелүүлж чадахгүй гэдэг дээр би бүрэн итгэлтэй байгаагаа нэг хэлчихье.

Хоёрдугаарт нь юу гэвэл танай хяналт шалгалтын сонголт маш буруу замаар явж байгаа юм шиг, бас оновчтой биш юм шиг надад санагдаж байна. Наадахь чинь яах вэ гэхээр үндсэн хэлтсүүд дотор юмуу үгүй бол ерөөсөө хэнийг шалгах вэ гэдгээ сонгодог мэргэжлийн өндөр чадвартай хэсэг гарч ирж байж, тэгээд тэр сонгох хэсгийг маш сайн олж авч, наад жижиг төсөв, бага зүйлийг чинь үр ашигтай зарцуулдаг ийм менежмент мэргэжлийн хяналтын барууны ихэнх орнуудад байгаа шүү. Тэгэхгүй одоо яадаг юм, үндсэн хэлтэс нь төлөвлөөд туугаад ороод ирдэг, тэрний нь жаахан харж байгаад хэлэлцээд гаргаад байхаар онодоггүй байхгүй юу. Наад дотор чинь бас хахууль чинь нуугдаад явж байдаг байхгүй юу. Энийг бас нэг анхаараач гэж хэлмээр байна. 

Гуравдугаарт нь Дорлигжав сайд та ажиллагсдынхаа орлого, зарлага руу орж л хянах, эрхээ авч энийг хийхгүй бол ахиц гарахгүй ээ, та нар 3, 4 жил ажиллаад мөн л байдаг гэж ярьдаг юм, баригдсан юм байхгүй гээд сууж байх болно. Тэгэхээр энэ дээр танайх жаахан идэвх санаачилга гаргаж бусад байгууллагуудад үлгэр жишээ үзүүлбэл яасан юм гэсэн 3 зүйлийг зөвлөе.

Д.Лүндээжанцан: - Энэ дээр орлого, зарлагын мэдүүлгийн хувьд Авилгалын эсрэг хууль гарна шүү дээ. Одоо ингээд конвенцид нэгдэж байна, одоо ингээд сая гарын үсэг зурна, энэ дотор бүгд явж байгаа. Авилгалд эрсдэл бүхий газрууд гэдэг дотор ёстой нөгөө мэргэжлийн хяналт бараг нэг номерт, гааль, татвар гээд танай 3, тэгээд шүүх, прокурор, цагдаа, хуулийн байгууллага, төрийн дээд албан тушаалтан, газрын алба гээд хэдхэн байгаа, тэр болгон, хамгийн сүүлд нь боловсрол, эрүүл мэндийн салбар гээд дуусч байгаа. Тийм учраас энэ дээр төсөл яваа, та нар сайн оролцох хэрэгтэй байна.

Суртал нэвтрүүлгийн хувьд ч мөн ялгаа байхгүй, хуулийн хэрэгжилтийн нэг өрөөсөн тал нь гарцаа байхгүй тэр,итгүүлэх, албадах хоёр аргыг хослон хэрэглэхэд заавал итгүүлэх арга гэдэг нь чухал. Тэр дотор тайлбарлан таниулах ажил, зохион байгуулалттай арга хэмжээ, урьдчилан сэргийлэх арга хэмжээ 3 багтана. Бас ер нь жаахан шинжлэх ухааны чанар, шинжлэх ухаан чанар, үр нөлөө, хяналт шалгалтын үр нөлөөний асуудал дээр анхаарах хэрэгтэй. Авдай гишүүн асуултаа асууя.

Ч.Авдай: - 2, 3-хан зүйл асууя, одоо хот, хөдөөд хүнсний зүйл байна. Тэгэхээр энэ хэд орчим хувь нь лабораторийн шинжилгээнд орж байна вэ? Ялангуяа хөдөө орон нутагт, тэрийг шинжилдэг лаборатори байна уу? Лабораторийн тоног төхөөрөмжийн хангамж, боловсон хүчний хангамж аль хэр байдаг юм бэ? Би бол энэ дутагдалтай байна гэж боддог. Цаашид энэ дээр та нар ямар арга хэмжээ авах вэ? Мөн үүнтэй уялдаад Хүнсний хуулийн хэрэгжилт ямар байна вэ гэсэн асуулт байна, нэгд.

Хоёрдугаарт хэд хэдэн хууль дээр ажиллаж байна, Стандартчилал, мэргэжлийн үнэлгээний тухай хуульд өөрчлөлт оруулах гээд ажиллаж байна, энэ хууль маань хэрэгжээд 2 жил болж байгаа, энд бас та нөхдийн үйл ажиллагаатай холбоотойгоор үнэхээр энийг ингэж өөрчилмөөр юм байна гэсэн юм байна уу? Өөрөөр хэлбэл практик амьдрал дээр хэрэгжихгүй асуудал, дутагдаж байгаа асуудал байна уу, энийг хэлэх арга байна уу?

Гуравдугаарт хөдөө гадаагүй сургууль, соёл шалгаад явж байхад сургуулийн хичээлийн байрны нөхцөлийг нэг сурагч, нэг оюутанд оногдох талбай үнэндээ бага байх шиг байна, эрүүл ахуйн норм шаардлага хангахгүй байна л даа. Жишээлбэл Шинжлэх ухаан технологийн их сургууль маань төв байр нь 1400, өргөтгөл нь 1400, 5000 оюутны эрүүл ахуйн норм хангасан сургууль л даа, гэтэл энд 10 гаруй мянган оюутан сурч байгаа. Ийм маягийг та нар шалгаад тогтоож байгаа юм байна уу? Оюутны байр шалгаад яваад байх шиг байсан, хичээлийг байрыг шалгаад яваад байх шиг байсан. Энэнтэй холбоотойгоор хөдөөгийн сургуулийн дотуур байранд хэрэглэж байгаа хөнжил, хувцас, зөөлөн эдлэл, ор дэр үнэндээ шаардлага хангахааргүй болжээ. Энэ дээр шалгаад ямар нэг тогтоосон эрүүл мэндийн үзлэг шингэсэн юм байна уу гэсэн асуулт маягийн юм тавъя.

Д.Лүндээжанцан: - Авдай гишүүний асуултад хариулкя.

С.Бумаа: - Нэгдсэн төв лабораторийн эрхлэгч, Авдай гишүүний асуултад хариулъя. Хот, хөдөөгийн шинжилгээний лабораториудын байдал ямар байна гэж асууж байна, энд Улаанбаатар хотод, улсын хэмжээнд нийтдээ аймаг, орон нутагт манай Улсын мэргэжлийн хяналтын газарт харъяалагдаж байгаа 11 аймгийн лаборатори ажиллаж байна, бусад нь Стандарт хэмжил зүйн үндэсний төвийн харъяанд ажилладаг юм байна. Ер нь лабораториудын бодлого ингэж алдагдсан явдал лаборатори бэхжихэд нөлөөлсөн юм байна. Энийг цаашдаа эмхэлж цэгцлэх шаардлагатай гэдгийг түрүүн манай сайд, дарга нар тодорхой ярьсан учраас давтан ярих нь хэрэггүй болов уу гэж бодож байна.

Ер нь хилийн хяналтын лабораториудын асуудал маш хурцаар тавигдаж байгаа, дээр нь орон нутгийн лабораториудыг бэхжүүлэх асуудал мөн тэр хэмжээнд тавигдаж байна. Орон нутгуудад лаборатори байна, байхдаа шаардлагын түвшинд ажиллаж чадахгүй байгаа гэдгийг хэлэх нь зүйтэй болов уу гэж бодож байна. Орж ирж байгаа хүнсний бүтээгдэхүүний, ялангуяа импортоор орж ирж байгаа хүнсний бүтээгдэхүүнийг Улсын мэргэжлийн хяналтын газрын нэгдсэн төв лабораторид шинжилдэг, нийслэл хотод үйлчилгээ явуулж байгаа, үйлдвэрлэж байгаа бүтээгдэхүүнийг манай Нийслэлийн мэргэжлийн хяналтын газрын нэгдсэн төв лаборатори шинжилдэг юм.

Нийслэлийн лаборатори нийслэлийн хөрөнгө оруулалт, Дэлхийн эрүүл мэндийн байгууллагын төсөл, бусад олон улсын байгууллагын шугамаар харьцангуй бэхжсэн ийм лаборатори байгаа. Зарим нэгдсэн төв лаборатори дээр шинжилж чадахгүй бүтээгдэхүүнийг бид нар Гаалийн хяналтын лаборатори, Нийслэлийн хяналтын лабораториудтай гэрээ хийж хор бодисыг үзэх, хүнд металл тогтоох, үзэх энэ шинжилгээнүүдийг хийлгэж байгаа гэдгийг энд хэлэх нь зүйтэй болов уу гэж бодож байна.

Хил гаалиар орж ирж байгаа хүнсний зүйлийн манай хүнсний хэрэгцээний 80-аад орчим хувийг хангаж байгаа гэж байгаа, энэний тал орчим хувь нь манай шинжилгээнд хамрагдаж байна, ихэнх нь ганзагаар орж ирж байгаа, янз бүрийн бусад шугамаар орж ирж байгаа бүтээгдэхүүнүүд хамрагдаж чадахгүй байна л даа.

Ч.Энхбаяр: - Yйлдвэр, үйлчилгээ, хөдөө аж ахуйн хяналтын хэлтсийн дарга, би Стандартчилал, тохирлын үнэлгээний хуулийн талаархи асуултад хариулъя. Энэ дээр практик дээр зөрчилтэй юм бий, жишээлбэл сая Бумаа захирал хэллээ, 70 гаруй хувь нь импорт байдаг, хүнсний барааны, тэгэхээр энэний чанарын баталгаажуулалтыг Стандарт, тохирлын үнэлгээний хуулиар хэрэгжүүлж байх ёстой, хөндлөнгийн экспертийн байгууллагаар чанарын баталгаажуулалт хийж байх ёстой гэсэн хуулийн заалт бий, энэ маань өнөөдөр хэрэгжихгүй байгаа. Өөрөөр хэлбэл энийг хэрэгжүүлж байгаа пункт нь Стандарт, хэмжил зүйн төв өөрөө экспортын шалгагч гэдгийг гаргаад Улаанбаатар дээр байгаа гаалийн баталгаат агуулахууд дээр Стандарт хэмжил зүйн төвөөс хүн суудаг. Энэ бол манай Хилийн мэргэжлийн хяналтын газраас бас стандартын байцаагч тэрэн дээр хяналт тавьж байгаа. Энэ бол нэг талаасаа давхардал байна гэсэн ийм юм харагддаг.

Хоёрдугаарт яг хуулийн үндсэн концепциороо хэрэгжүүлэгч агентлаг тэнд экспорт хийж байж болохгүй, хөндлөнгийн мэргэжлийн байгууллага байх ёстой, энэ бүрдээгүй учраас энэ дээр үнэхээр хуулийн маань үндсэн юу зөрчөөд байдаг юм гэж би ойлгож явдаг. Дээр нь чанарын баталгаажуулалтад үндсэндээ хамрагдаж байгаа гэж хэлж болно, үзүүлэлтүүд нь лаборатори нь. Сая Бумаа даргын хэлж байгаагаар 50 хувь нь лабораториор, бусад нь экспортлогч орнуудын хяналтын байгууллагаас олгож байгаа сертификатаар явж байгаа учраас бид нар тэрийг чанарын баталгаажуулалтад хамрагдаж байгаа гэж ойлгож байгаа.

Д.Батбаатар: - Энэ дээр би нэг зүйлийг тодруулаад хэлэхэд, та тэр хуулийн төсөл дээр ажиллаж байгаа юм байна. Яг өнөөдөр Стандарт, хэмжил зүйн үндэсний төв манай Улсын мэргэжлийн хяналтын газарт стандартаа худалддаг, энэ бид нарын хооронд байгаа асар том зөрчил байгаа, бид бол хууль тогтоомж, стандартын биелэлтэд хяналт тавьдаг хүмүүс. УИХ бидэнд хуулиа худалддагггүй, гэтэл өөрсдөө стандартаа тогтоогоод, тэрийгээ хэрэгжүүлэхийн тулд бид нарыг худалдаж ав гэдэг нэг шаардлага тавьдаг, тэгэхээр та хуулийн төсөл боловсруулах ажлын хэсэг дээр авч үзвэл зүгээр байна.

Хоёрдугаарт нэг хэлэх гэсэн зүйл, түрүүн сайдын илтгэлд гарсан, аж ахуйн нэгж байгууллагууд үнэхээр бид нараас илүү өндөр чанартай, фирмный лабораториудыг оруулаад ирсэн байна, энийг Стандарт хэмжил зүйн үндэсний төвийнхөн маань баталгаажуулах ийм асуудал тавигддаг, манайд ч гэсэн ганц нэг тоног төхөөрөмж бий, үндсэн фирмный, энэ бол нэлээд төвөг чирэгдэл гардаг юм билээ. Хамгийн сонирхолтой нэг асуудал нь өнгөрсөн онд Стандарт хэмжил зүйн төвийнхөн БНХАУ-ын Эрээн хотод очиж Эрээний лабораторийг баталгаажуулсан байгаа юм, энэ нь эргээд манай хүнсний бүтээгдэхүүнд тавих хяналтад сөргөөр нөлөөлөх талтай гэж үзэж байгаа юм. Яагаад гэвэл тэд манай лабораториор ороод гарсан юм танайх руу чөлөөтэй орох ёстой гэдэг шаардлага тавина. Яагаад гэвэл танай Стандарт, хэмжил зүйн төв манай лабораторийг баталгаажуулсан гэдэг үг үсэгтэй учраас, тэгэхээр иймэрхүү юман дээр ажлын хэсэг дээр анхаарах, хэлэх, таатай байх юм гэдгийг хүсч байна, танаас.

Г.Манлайжав: - Бага, дунд боловсролын тухай хуулийн 16-д нэг том юу байгаа юм, цэцэрлэг болон ерөнхий боловсролын сургуулиудын нэг бүлэгт байх хүүхдийн тоо, анги дүүргэлтийн асуудлаар, өнгөрсөн жил бид нар 21 аймагт, Улаанбаатар хотын ерөнхий боловсролын бүх сургуульд шалгалт хийж үзлээ. Тэгээд энэний дүн маань аймгуудын хувьд, аймгийн төв дээр сургууль дүүргэлт бүх барилгын хүчин чадлаасаа 21 аймгийн хувьд нийт 70 мянган хүүхэд илүү болж байгаа. Гэтэл сумын төв, сумдууд дээр цөөрсөн, аймаг руугаа их нүүдэлтэй болсон. Нийслэл бүр хэцүү болсон, 30-35 хүүхэд дунд ангид байх ёстой байтал, 42-62 хүүхэдтэй тийм ангиуд байна. Бид нар энэ асуудлуудаар аймгуудын Боловсролын газрууд, яаманд асуудлууд тавьсан. Энийг яалт ч үгүй эрүүл ахуйн асуудал хүндэрч байгаа, тэр олон хүүхдүүд, олон цаг суухад, энэ асуудлыг ч Эрүүл мэндийн яаманд хамтарсан дүгнэлт өгсөн, хариу нь дандаа санхүү, хөрөнгө мөнгөтэй холбоотой асуудал болчихоод байгаа юм.

Д.Лүндээжанцан: - Авдай гишүүний асуулт байна шүү дээ, шаардлагаа тавиачээ, тэр олон оюутантай бол элсэлтий нь цөөрүүлээд өгөөд тэгшилчихгүй юу. Байраар бол эрүүл ахуйн шаардлага, стандарттай нийцэж байгаа бол элсэлтээ аваад яв, тийм л шаардлагыг та нар хатуу тавьж ажиллах ёстой байх, тэрийг л асуугаад байгаа шүү дээ, оновчтой, тодорхой хариулах хэрэгтэй. Батхуяг гишүүн асуултаа асууя.

Ж.Батхуяг: - Баярлалаа. Тэгэхээр 2, 3 жилийн өмнө супер агентлаг байгуулаад ажил нь жигдрээд явж байгаа дүр төрх харагдаж байна. Хүн хүчний хувьд хангалттай юм шиг харагдаж байна. Ер нь 1735 улсын байцаагч гэдэг бол татварын албаны хэмжээний байгууллага байна л даа, тэгэхээр энэ бол хүн хүчний хувьд хангалттай, одоо бол лаборатори л ярьдаг болж байгаа ийм газар байна гэж ойлгож байна. Тэрий ч гишүүд дэмжиж байх шиг байна. Шалгалтын хувьд ер нь сайн хамрагддаг юм байна. 112893 байгууллага, аж ахуйн нэгж, объект гэхэд 156000, 874000 иргэн гэхээр зэрэг ер нь давхардсан тоо байна л даа, нэг байгууллагыг 3-4 удаа хамруулсан байгаа юм биш үү, иргэдийг гэх юм бол сонгуулийн насны иргэдийг ерөнхийд нь бараг хамарчих гээд, тэгээд энэ бол тоон үзүүлэлтээр том тоо гарч байна, тэр нь хүн хүчний тоо ихтэй байгаатай холбоотой байх гэж бодож байна.

Тэгэхээр энэ дээр байгууллагуудын сонголтын асуудал түрүүн яригдсан, тэгэхээр энэ том байгууллагуудын хувьд харьцангуй гайгүй байх л даа, зардал чирэгдлийн хувьд, энэ их олон хамрагддаг зүйл нь жижиг, дунд бизнес дээр жаахан дарамт болдог юм биш биз гэсэн болгоомжлол байгаа, голдуу санал, гомдол жижиг байгууллагаас гардаг байх, энэ тал дээр та бүхэн санаа бодлоо хэлээчээ.

141 хууль, 3600 гаруй стандарт, дүрэм, журам, нормыг нормативыг хянаж байна гэж байна, тэгэхээр энэ Монгол улсад мөрдөж байгаа бүх дүрэм, журам байх, энэ дотроос энэ стандарт, журам гээд, энэний задаргааг хэлж өгөөч, хичнээн нь стандарт байдаг юм, хичнээн нь яам, газрын журам байдаг юм, аль аль шатных байдаг юм. Орон нутгийн захиргааных байдаг юмуу? Энэ бол бас жаахан хэтэрхий их байдаг уу? Гэсэн ийм бодол байдаг, хуультай зөрчилдөх зүйл байдаг уу? Хуулиас давсан дүрэм, журам, зааврууд бий юу? Магадгүй танай шалгалтын концепци нь ямар байдаг юм, нэгэнт л журам гарсан бол тэрийг та нар мөрдөх ёстой гэсэн утгаар заавал ингэж мөрдүүлэх гэж үздэг үү, шалгалтандаа ханддаг уу, эсвэл тэрэн дээрээ үндэслээд ямар, энэ журам бол ер нь тухайн бизнесийн, тухайн салбарын хөгжилд саад болж байна гэдэг юмуу, хязгаарлалт болж байна гэдэг талаар санал дүгнэлт гаргасан тохиолдлууд байдаг уу, энэ талаар ямар зүйл хийж байна вэ?

Дараагийн асуулт аль чиглэл, салбарын хяналт шалгалт, танайх чинь олон бүтэцтэй, олон газар байгаа, аль чиглэлийнх нь салбарын хяналт шалгалт үндсэндээ сайн, хамгийн сайн болж байна гэж үзэж байна вэ? Аль салбар чиглэлийнх нь хамгийн төвөгтэй, хяналт шалгалтын хувьд анхаарал татаж байгаа, хоёр талаар л даа, нэгдүгээрт хүн хүчнийхээ хувьд, өөрсдийнхөө боловсон хүчний бэлтгэлийн талаас, нэг талаас, нөгөө талаас ер нь нийгэмд учирч байгаа аюул занал, учруулж байгаа хор хохирол гэдгээрээ аль салбар нь хоцрогдож байна вэ гэдэг ийм нэг асуулт байна.

Сүүлийн асуулт, та бүхэн ярьсан, хэд хэдэн хуулийн төслийг санал болгосон, бэлтгэнэ гэсэн байдалтайгаар ярьж байгаа юм байна, тухайлбал Худалдааны, үйлчилгээний, экспорт, импортын гэдэг ийм хуулиудыг санаачлан боловсруулна гэж байна, энэ хуулиудынхаа концепцийг хэлж өгөөч, юу гэж бодож байна, ямар концепциор бэлтгэе гэж бодож байгаа вэ, тухайлбал ялангуяа энэ хувийн хэвшил, жижиг, дунд бизнесийг шууд хөндөх асуудлууд байна л даа. Гол нь та нарыг хяналт шалгалт хийхэд төвөгтэй, бэрхшээлтэй байгаа учраас энэ хуулийг санаачилъя гэж бодож байна уу, эсвэл өөр зорилго нь юу байна, тухайлбал гол гол зүйлүүд нь энэ дотор юу юу орох гэж байна вэ? Баярлалаа.

Д.Лүндээжанцан: - Батхуяг гишүүний асуултад хариулъя.

Д.Дорлигжав: - Шинээр гаргах хуулиудын тухайд концепци боловсроогүй, ер нь хяналт шалгалт хийж байгаа салбарын хүмүүсийн дүгнэлтээр энэ салбарт эрх зүйн зохицуулалт шаардлагатай байна гээд, өөрсдөө шалгалтын хэмжээний концепци ярьж байгаа, өөрсдөө хууль боловсруулах ажлын хэсэг гараад иж бүрэн концепцийн түвшинд яригдсан зүйлгүй байна. 

Манай хийгдэж байгаа шалгалтуудын дотор төвөгтэй, амархан, сайн явж байгаа, муу явж байгаа гээд хэлэхэд бас учир дутагдалтай юм, юу гэвэл бүхэл шалгалтыг боломжийн хэмжээнд, шаардлагын түвшинд хийх ийм л юутай ажиллаж байгаа. Жишээлбэл эмнэлгийн салбарт нийт зөрчлийн 30 гаруй хувийг эзэлж байгаа нь энэ шалгалтуудаас нэг талаар сайн явагдаж байна гэж үзэх үндэстэй, нөгөө талаас зөрчил их байгаа нь муу ч гэж хэлж, нөгөө талаас нь хэлж болох талтай юм . гэхдээ ямар ч гэсэн би түрүүн хэлсэн, нэлээд том анхаарал татаж байгаа асуудал нь нэг бол томоохон аж ахуйн нэгж, байгууллагууд зарим аж ахуйн байгууллагууд шаардлага, шалгалтыг хүлээж авахдаа тааруу, зарим томоохон албан тушаалтнууд хүлээж авахдаа тааруу. Ер нь ерөнхийдөө боломжийн, ажлаа хийх бололцоотой, ажиллаж байгаа, ийм зүйл ажиглагддаг юм.

Санал дүгнэлтийн тухайд хуулиар манайд шууд үүрэг байхгүй, ер нь салбарын сайдын батлаад, нийтээр дагаж мөрдүүлэхээр тогтоосон эрхийн актууд, хууль, бусад норм норматив, дүрэм, журмыг хянаж байх ёстой, гэхдээ сая би илтгэлдээ хэлсэн, ер нь бол хэдийгээр хуулиар шууд үүрэг байхгүй ч гэсэн, ер нь энэ салбарын ажлыг урагштай байлгая гэвэл нэгэнт хянаж шалгаж, амьдрал дээр болж байгаа үйл явцыг хянаж байгаа хүмүүсийн хувьд яаж боловсронгуй болгох вэ, ямар санал дүгнэлт байх вэ гэдгийг гаргаж байх нь чухал юм байна гэж бид үзэж байгаа. Тийм учраас цаашдаа санал дүгнэлтээ гаргах, хуулийн төсөл санаачлах ийм чиглэлээр бид ажиллая гэж бодож байна.

Ер нь салбарын яамдын баталсан нийт эрхийн актын тоо асар их олон, энэ дээр надад тодорхой тоо алга. Зөвхөн нэг яаманд гэхэд 3, 400-гаараа дүрэм, журам байдаг юм байна, тэр нь яахав, хамгийн гол нь манай нийт байцаагчдын 1700-гаад байцаагчийг маш том орон тоо гэж үздэг. Одоо байгаа аппаратыг танайх аймаар том данхайсан аппараттай гэж яриад байдаг, гэтэл энэ нь дээд зэргээр нягтарсан, дээд зэргээр жижгэрсэн байна гэдгийг би ажил аваад анзаарсан. Хуучин яам, тамгын газар ажиллаж байсан улсууд та бүхэн мэдэж байгаа. Яамны дэргэд, жишээлбэл Сангийн яамны дэргэд Санхүүгийн хянан шалгалтын газар гээд нүсэр том газар байсан, одоо тэгэхэд манай дотор жижиг хэлтэс болоод явж байх жишээтэй. Тэгээд эний чинь аймгийн түвшинд, хотын түвшинд, улсын түвшинд бүх хилийн гарцууд дээр хяналт шалгалт явуулахад энэ 1700 хүн гэдэг нь дээд зэргээр нягтарсан, дээд зэргээр цөөрсөн ийм л байгаа юм.

Д.Лүндээжанцан: - Баярсайхан гишүүн асуултаа асууя.

Ц.Баярсайхан: - Би 2 зүйлийг асуух гэсэн юм. Ер нь өнөөдөр иргэдийг аж ахуйн нэгж дээр гарч байгаа нэг хүндрэл нь төрийн байгууллагуудын хүнд суртал, шат дамжлага, энийг нэлээд шүүмжилдэг, ажилд нэлээд садаа болдог гэж ярьдаг. Ялангуяа хилийн боомт бүхий аймгуудад энэ хил, гааль, тэгээд хяналт шалгалтын функцүүд, тэгээд эндээс үзүүлж байгаа үйлчилгээ, хяналтууд бас л иргэдийг нэлээд бухимдуулдаг ийм үйл ажиллагаа. Яахав ер нь нэг цэгийн үйлчилгээнд шилжүүлээд хилийн хяналтыг явуулж байгаа гэж байгаа боловч үзүүлж байгаа үйлчилгээ, авч байгаа төлбөр хураамж зэргийг иргэд нэлээд ярьдаг. Ялангуяа сонгогчидтой уулзаад явж байх үед.

Тэгэхээр нэгдүгээрт энийг цааш нь өшөө хөнгөлөлттэй болгох, иргэдэд үйлчлэх, хяналтыг бас их арай боловсронгуй аргаар хийх ийм арга зам юу байна вэ, нэг талаасаа. Нөгөө талаасаа Хятадын талтай Засгийн газар хоорондын хэлэлцээрээр юмуу, эсвэл тухайн адил ажил мэргэжлийн байгууллагуудтай яриад  цаад талынх нь үйлчилгээг бас хөнгөрүүлэх, мөн адилхан нөхцөл тавих, төлбөр хураамж нь адилхан байх, энэ талаар ажиллах ямар бололцоо байна вэ? Хэрвээ ингэж ажиллаж чадах юм бол бас иргэдийн ярьж байгаа, санал тавьж байгаа, санаа зовниж байгаа, тэдэнд учирч байгаа бэрхшээлийг хөнгөвчлөх талаар бас бодитой зүйл хийж болмоор санагдаад байгаа юм. Энэ талаар байр сууриа илэрхийлнэ үү гэж хүсч байна.

Хоёрдугаарт нь түрүүн нэлээд ярилаа, өөрөөр хэлбэл дэлхийн уур амьсгалын өөрчлөлттэй холбоотой ч, нөгөө талаасаа хүний үйл ажиллагаатай холбоотойгоор зарим голууд ширгэж усгүй болж байгаа, энд ялангуяа Өмнөговь аймаг руу, энэ говь руу чиглэсэн Онгийн гол гэж байдаг, Онгийн гол тасалдаад, сүүлдээ үндсэндээ урсахаа болилоо. Энэ талаар хөдөлгөөн үүсч, иргэд санаа зовниж, энэ голыг дагасан амьдрал үндсэндээ хүнд байдалд орж байгаа. Тэгэхээр энэ бол гол нь хүний үйл ажиллагаатай холбоотой гэж боддог. Гол усных нь эх үүсвэр дээр алтны томоохон үйлдвэрүүд ажиллаж, усыг их хэмжээгээр хэрэглэж, нөөцөлж байгаа. Тэгэхээр энэ тал дээр усыг арай хэмнэлттэй нөхцөлөөр зарцуулах гэдэг юмуу, өөр ямар механизмаар энэ голын гольдролыг сэргээх талаас арга хэмжээ авахад мэргэжлийн хяналтын байгууллага ямар үүрэг рольтой оролцож болох вэ? Энийг тодруулж хариулж өгнө үү гэж хүсч байна.

Гуравдугаарт нийгмийн даатгалын шимтгэлийн төлөлтийн асуудал байгаа юм. Энэ дээр бид бас Нийгмийн хамгааллын яамны зүгээс та нөхөдтэй хамтран ажиллах, Нийгмийн даатгалын ерөнхий газар дээр үүсээд байгаа энэ өр авлагыг барагдуулах, энэ тал руу ажиллах шаардлага байгаа. Нийгмийн даатгалын хуулийн 6-гийн 2-т заасан “ажил олгогчийн буруугаас нийгмийн даатгалын шимтгэл төлөгдөөгүй нь тухайн даатгуулагч болон түүний гэр бүлийн гишүүдэд тэтгэвэр тэтгэмж олгохгүй байх үндэслэл болохгүй” гэж заалт байгаа, энэний цаана үндсэндээ даатгуулагч хохироод үлдэх юм байхгүй. Харин нийгмийн даатгалын сан, нийгмийн даатгалын байгууллага тодорхой хэмжээгээр дарамтад учирч байгаа юм. Тэгэхээр энэ заалтыг ямар нэгэн хэмжээгээр өөрчлөх, тодорхой зохицуулах ийм үндэслэл юм байдаг бол бид бас энэ чиглэлээр хамтран ажиллах бололцоог хайвал ямар вэ гэсэн ийм санал байна, баярлалаа.

Д.Лүндээжанцан: - Баярсайхан гишүүний асуултад хариулъя.

Д.Дорлигжав: - Ер нь хяналт шалгалтыг бид нэг юм руу жаахан бага зэрэг туйлшрах хэрэгтэй байхаа. Ер нь хяналт шалгалтыг хүнд суртал гээд хяналт шалгалтыг бүр үгүйсгэх ийм хандлага руу явчихвий гэсэн болгоомжлол надад сүүлийн үед төрж байгаа, ялангуяа терроризм гээд, ингээд хараад байхад чинь хяналт шалгалт л хамгийн чанга, бусад хүнд суртлы нь багасгаж болно гэхэд хяналтын, төрийн нүд чих болсон энэ хяналтыг хүнд суртал гэдэг нэрийн дор хэт хялбарчлах асуудал буруу юм. Түрүүн бид хэлсэн, удирдамжгүй шалгалт хийх, хүмүүсийг айлгаж сүрдүүлэх, албаар далайлгах гэх мэтийн ийм ёс бус юмыг хязгаарлана уу гэхээс биш хяналтын ажлыг сулруулах ийм тал руу бид хэт хазайхвий гэсэн ийм болгоомжлол надад бий.

Гэхдээ бид тавьж байгаа, Их Хурлын гишүүдийн санаа зовж байгаа зүйлийг ойлгож байна. Гол горхи ширгэж байгаа зүйл, тэр тусмаа Онгийн голын тухайд нийгмийн хөдөлгөөн гарсан, олон зүйл байдаг. Тэгэхээр энд Ашигт малтмалын хэрэг эрхлэх газраас ашиглах лицензий нь өгсөн, Байгаль орчны яамнаас экологийн үнэлгээг нь хийгээд болно гээд зөвшөөрсөн байдаг, тэгээд үр дүнд нь гол алга болсон. Ийм тохиолдолд яах ёстой юм бэ гэдэг дээр манайд хариу байхгүй. Тэгэхээр энэ дээр тал талдаа ярьж ийм үед ямар хариуцлага байх ёстой юм бэ гэдгийг дахин авч үзэх шаардлага байна.

Нийгмийн даатгалын өр авлагын тухайд тантай санал нэг байна, энэ өр авлагыг барагдуулах, хуульд өөрчлөлт оруулах тал дээр тантай хамтарч ажиллана.

Н.Бат-Эрдэнэ: - /Хил, гүний хяналтын хэлтсийн дарга/, Хилийн мэргэжлийн хяналтын ажлыг боловсронгуй болгох чиглэлээр ажлууд хийгдэж байна. Тэгэхээр сая тэр үйлчилгээний хураамжийн асуудал яригдаж байна, энэ ерөөсөө нэг чигийн хураамжид шилжсэн байгаа. Хилийн мэргэжлийн хяналтын албад ямар нэгэн хураамж авахгүй байгаа, гааль дээр төвлөрсөн хураамж авч байгаа.

Хоёрдугаарт Монгол Улсын Засгийн газрын 20 дугаар тогтоолоор хил дээр үйлчлэх үйлчилгээний дэс дарааллыг тогтоосон, хилээр ороход эхлээд Хилийн мэргэжлийн хяналтын алба, гааль, тэгээд гадаадын харъяатын асуудал эрхэлсэн алба, эцэст нь хил хамгаалах ерөнхий газрын үйлчилгээ, гарахад болохоор Хил хамгаалах ерөнхий газар, гадаадын харъяатын асуудал эрхэлсэн алба, хилийн мэргэжлийн хяналтын алба, гааль гэсэн ийм үйлчилгээний журамд шилжсэн.

Нөгөө талаар боловсронгуй болгох чиглэлээр авсан арга хэмжээг түрүүн би хэлсэн, хяналт шалгалтад бараа бүтээгдэхүүн хамрагдсан тухай мэдэгдлийг гаалийн бүрдүүлэлтэд тооцож байх тухай асуудал, энэ маань эргээд улсын байцаагчдын хариуцлагыг чангатгах, тухайн байцаагчид тэрийг олгосноороо хариуцлага хүлээх, улсын өмнө, ийм асуудлыг шийдвэрлэсэн. Дараагийн асуудал хил дээр орж гарч байгаа бүтээгдэхүүнийг бүртгэх бүртгэлийн системийг хатуу болгосон. Газрын даргын тушаалаар бид ноднин жил 32 бүртгэлийн маягт баталсан байсан, сая боловсронгуй болгоод 12 болгосон, ийм арга хэмжээ байна.

Д.Лүндээжанцан: - Эрдэнэбүрэн гишүүн асуултаа асууя.

Р.Эрдэнэбүрэн: - Баярлалаа, би концепцийн шинж чанартай гэх юмуу, түрүүн Энхболд гишүүн асууж байсан. Одоо мэргэжлийн хяналт гэхээр хүмүүсийн толгойд хамгийн түрүүнд нэг их тийм шалгасан, торгосон тийм л ойлголт орж ирээд байгаа юм шиг харагдаад байгаа юм. Миний хүсч байгаа зүйл юу гэвэл мэргэжлийн хяналт илүү тийм иргэдийнхээ, хэрэглэгчдийнхээ, нийгмийнхээ эрх ашгийг хамгаалсан байгууллага шүү гэдэг тэр утгаараа хүрээсэй гэж боддог юм. Жишээлбэл юу гэвэл өглөө босоод сүү уулаа гэхэд ийм стандартыг хангасан шүү гэдгийг мэргэжлийн хяналтын байгууллагаар хянагдаад тогтоогдсон гэдэг хаяг тэмдэг байдаг юмуу, шошго байдаг юмуу, тийм юмтай сүү уувал илүү найдвартай гэдэг юмуу, дараа нь ямар нэгэн байдал үүслээ гэхэд мэргэжлийн хяналт руугаа, зөвшөөрөл өгсөн тэр юуруугаа ханддаг, өөрөөр хэлбэл юу хэлэх гээд байна гэвэл энэ хяналт шалгалтын үр дүн маань тэр хүмүүсийн амьдралд алхам тутамд нь мэдрэгдэж байдаг тийм имижийг өгсөн ийм байгууллага байгаасай гэдэг, тэгээд ийм юм руу явж байгаа байх гэж бодож байна. Энэ дээр ямар санал бодолтой байдаг юм бол, ер нь ийм чиглэл рүү бодож байгаа юу?

Одоо бол яахав бас эдийн засаг нийгэм хүнд байна, лаборатори, бүх юм хэцүү байна гэж ярьж байна, ер нь хэдий хугацаанд ийм байдалд хүрч чадах болоо гэсэн, юу гэж бодож байдаг юм болоо?

Хоёрдугаарт байцаагч нарт ямар шалгуур тавьж байдаг юм бол? Мэдээж мэргэжлийн байгаа байх, дээр нь өөр шалгуурууд байдаг болов уу?

Гуравт, ямар нэгэн мэргэжлийн хяналтын байгууллагаар шалгагдсан, шийтгэгдсэн, зөвшөөрөл өгөгдсөн ийм зүйлүүд дээр, жишээлбэл түрүүн орон сууц янз бүрийн юм ярьж байсан, энэ нь мэргэжлийн хяналтын байгууллагаар шалгагдсан зүйлүүд дээр дараа нь тэр нь стандартад нь таарахгүй юм болоод, иргэд, хэрэглэгчдийн эрх ашиг нь зөрчигдсөн тохиолдолд тэр байцаагч нарт хариуцлага хүлээлгэдэг тогтолцоо байдаг юм байна. Тэр мониторингийн юу гэж ойлголоо, тэгэхээр ийм байдлаар хариуцлага хүлээсэн тохиолдол хэр олон байна вэ гэсэн ийм 3 асуулт асуух гэсэн юм.

Д.Лүндээжанцан: - Эрдэнэбүрэн гишүүний асуултад хариулъя.

Д.Дорлигжав: - Мэргэжлийн хяналтыг хүмүүс нэлээд зөв ойлголттой байдаг юм байна гэж би дотроо бодож байгаа юм. Яагаад гэхээр өргөдөл, гомдол их ирж байгаа, тэгэхээр миний эрх ашгийг хамгаалдаг байгууллага гэсэн ойлголт нэлээд нэг, тэр байтугай манайхны хариуцдаггүй юмыг хүртэл бидэнд тавьж гомдол тэмцэл их гаргадаг. Тэгэхээр нөгөө талаас бид нарыг хэт их шалгаж байна, хүнд суртал гаргаж байна гэдэг бол цөөн тооны аж ахуй эрхэлж байгаа аж ахуйн нэгж, байгууллагуудаас ярьдаг. Тэгэхээр зэрэг иргэдийн санаа бодол, тодорхой ажил эрхэлж байгаа, манай шалгалтанд өртөж байгаа байгууллагуудын санаа бодлыг аваад үзэхэд ямарч байсан энэ шалгадаг, эрх ашгийн төлөө ийм байгууллага гэсэн ойлголт хүмүүст нэлээд гайгүй сайн төлөвлөж байгаа юм байна. Гэхдээ цаашдаа өшөө бас үйл ажиллагааныхаа онцлогийг ойлгуулах, харуулах ийм шаардлага байгаатай санал нэг байна.

Байцаагч нарт тавьдаг шаардлага нийтлэг л дээ, мэргэжлийн ур чадвар, ажилласан жил, тэгээд тавигддаг ёс суртахуун, ёс зүй, төрийн албаны хуулийн шаардлага, шалгуур гээд ийм л нийтлэг шалгуурууд байдаг даа. Шалгагдсан зүйлүүд дээр эргээд хариуцлагын тухайд том механизм бий шүү дээ, жишээлбэл хүлээж авсан барилга байшин нурах юмуу, зам гүүрийн чанар муугаас болоод томоохон хохирол учрах юм бол тэрийг зурсан, тэрийг зөвшөөрсөн, тэрийг хүлээж авсан хүмүүс эрүүгийн хариуцлага хүлээх хүртэл ийм механизм манайд хүртэл бий. Зүгээр тэр дотоод мониторингийн түвшинд яригдсан зүйл байхгүй, яагаад гэвэл энэ алба дөнгөж сая байгуулагдаж байгаа л даа.

Д.Лүндээжанцан: - Санжмятав гишүүн асуултаа асууя.

Я.Санжмятав: - Баярлалаа. Манай энэ мэргэжлийн хяналтын байгууллагын хувьд нэлээд боломжийн, өнөөдөр зайлшгүй хэрэгтэй энэ үйл ажиллагааг явуулах, бодлогын чанартай томоохон агентлаг байгуулагдаад ажиллаж байгаа юм. Анхнаасаа нэлээд цэгцтэй явсан учраас бас нэр хүнд нь ч өндөр, нийгэмд ч нэлээд үр нөлөөтэй ажил үйлчилгээ явуулсан гэж би ингэж ойлгодог. Сая шинэ сайд томилогдсоноос хойш дотоод хяналт, үйл ажиллагаатай холбогдсон газар байгуулагдсан асуудал үнэхээр чухал байгаа юм. Ялангуяа төрийн ажилтнуудын нэр хүндийг сэвтээх гэсэн, тэгээд тэрүүгээрээ холбогдуулаад хувийн үйл ажиллагаагаа, бизнесээ явуулах гэсэн олон үйл ажиллагаанууд байдаг, тийм учраас нэгдүгээрт өөрсдөө хяналт тавих, хоёрдугаарт нь магадгүй төрийн ажилтнууд ямар нэгэн байдлаар төрийн нэр хүндийг барьж энэ төрийн ажилтны хувьд авилга, хээл хахуультай холбогдсон, араншин ааштайгаа холбогдсон янз бүрийн эл ам гардаг, энэ юмыг арилгахад үр нөлөөтэй ажил байна гэж би ойлгож байна.

Гэвч сайдын хэлж байгаагаар, ер нь манай улсууд сайн ажиллаж байгаа гэдгээр хүмүүстэйгээ, ажилтнуудтайгаа хандах юм нь нэлээд дутмаг байх нь уу гэсэн бодол байна. Юм яригдаж байна, тийм учраас би нэгэнт газар байгуулсан юм бол ажилласан юм бол өнөөдөр хээл хахууль, авилгатай төр тэмцэнэ гээд хэлж ярьж байгаа энэ нөхцөлд, ялангуяа хил гааль, хяналтын байгууллагуудын нэр хүнд сулрах ийм хандлага байна. Ерөөсөө тэнд ажиллаж байгаа хүмүүсийг улаан авилгачид, хээл хахуульчид гэсэн ийм байр суурь руу нэлээд орох гээд байна л даа. Тийм учраас нэгэнт ажил хийж байгаа бол энийгээ зарлаад, 1700 байцаагчид байдаг юм байна, би бүгдээрээ тэр юманд хутгалдсан улсууд гэж бодохгүй байна, магадгүй 1700 дотор бас 10 байхыг үгүйсгэхгүй, 5 байхыг үгүйсгэхгүй, энэ асуудлаар мэдээлэл авна гэдгээ зарлаад телевиз, радиогоор яриач. Тэгээд авчирсан юман дээр нь анализ хийгээд, чухам тэр ааш араншиндаа байдаг юмуу, хээл хахууль авилгатайгаа байдаг юмуу гэдгийг ялгаж салгаад магадгүй тийм зүйлүүд байж байгаа бол энэ улсуудын, дийлэнх улсуудын нэр хүндийг авч явах үүднээсээ шийдвэртэй арга хэмжээ аваасай гэж хэлэх гэж байна л даа. Тэгэх юм бол энэ үр дүнд хүрнэ. Эхлээд байгууллагынхаа нэр хүндийг, байцаагч нарынхаа нэр хүндийг хамгаалж байж, дараа нь улсуудын юмыг шалгана, тэрнээс ямар нэгэн байдлаар хэл амтай байгаа нөхцөлд та бүхний шалгасан шалгалт төдийлэн үр дүнтэй болохгүй байхаа гэсэн ийм бодолтой байна, тийм учраас энэ асуудал дээр анхаараач.

Хоёрдугаарт дүрэмт хувцас гээд, 1700 хүний дүрэмт хувцсыг хангаж чадахгүй бол яам гэж ажиллаад хэрэггүй ээ, Сангийн яам ч гэсэн энэ жаахан юман дээр нь юмы нь гаргаж өгөөд, энэнд очоод нэг үнэмлэх үзүүлдэг, энгийн хувцастай хүн явж байдаг, нөгөө талаасаа тэр хүн нь үнэмлэх үзүүлээд очдог, өөрийгөө бас цэгцлэх ёстой, тийм учраас дүрэмт хувцастай, хувцсы нь хараад энэ мэргэжлийн хяналтын хүн байна гэдгий нь нэг талаасаа ойлгодог. Нөгөө талаасаа үнэмлэх, өмсөж зүүсэн хувцсан дээрээ номер дугаар нь таарч байдаг ийм л хүнд шалгуулдаг болъё л доо. Магадгүй үнэмлэхээ алдсан хүний нэрийг бариад шалгалт хийгээд дарамталдаг, барьдаг янз бүрийн юмнууд байна гэсэн ийм яриа хөөрөө ч байдаг, энэ юмыг цэгцлэхэд хэрэгтэй байхаа гэж бодож байна. Тийм учраас эхлээд төрийн ажилтнаа нэгдүгээрт хамгаалах, хоёрдугаарт тийм ёс бус юм байх юм бол эний нь шийдвэртэй алхам, арга хэмжээг авах нь зүйтэй байх гэсэн ийм бодол байна.

Ер нь мэргэжлийн хяналтын байгууллагын чадавхийг дээшлүүлэхтэй холбогдолтой асуудлаар нэлээд анхаарвал яасан юм, орлого олоод байдаг, оруулаад байдаг, төсөв рүү аваачаад тэр чигт нь төсвийн тэтгэвэр, тэтгэмж нэмэх гэсэн нэг юм руу бүгдий нь аваачаад хийчихдэг, тэгээд энэ байгууллагаа бэхжүүлж авч байж цаашдаа явна шүү дээ, энэ байгууллагыг бэхжүүлэхийн тулд би өрөө тасалгаа, машин тэрэг аваад байхгүй гэж бодож байна, бүр заагаад өгчих, лабораторио, ялангуяа орж ирсэн хойно нь, худалдааны байгууллага дээр орж ирсний дараа, эсвэл нэг хүн хордлогод орсны дараа л энэ ерөөсөө болохоо байсан юм орсон байна гэдгээ болил доо, тийм учраас хил гааль дээр нь урьдчилаад үздэг, хардаг эрх дархы нь өгье, зөвхөн гаальчид үздэг байдаг юм бол давхар оръё, тэгж байж энэ иргэдээ эрүүл мэндий нь, амь насы нь хамгаалах ийм л зүйл хийгдэнэ.

Ялангуяа өнөөдөр хүнс, өргөн хэрэглээний барааны асуудлаар ирж байгаа бүтээгдэхүүний дийлэнх нь бид нар ихэнх нь хятадаас, дараа нь оросоос орж ирж байна шүү дээ, энэ асуудлаар анхаарвал яасан юм бэ, энэ дээр төр дэмжлэгээ үзүүлэх ёстой, манай хяналтын байгууллага сайн ажиллах ёстой гэсэн ийм бодолтой байна.

Хэд хэдэн санал, асуултууд байгаа юм. Ялангуяа ашигт малтмалын лиценз авсан аж ахуйнууд маш их байна. Улсынхаа жаахан юм байна гэсэн газар болгоныг хэдэн улсууд хуваагаад авчихсан, тэгээд юм хийдэг бол болж байна, юм хийдэг юм ерөөсөө байдаггүй, тэгээд манай Завхан аймагт 60 орчим лицензтэй аж ахуйн нэгжүүд, ерөөсөө ганц өрөм шургуулсан юм байхгүй, одоо нэг Номуундарь гуай гэж хүн байгаа, их сайхан нэртэй, энийг би эмэгтэй хүн байх, тэгээд энэ их олон лиценз авсныг бодоход бас бизнестэй, мөнгөтэй, хөрөнгөтэй хүн байх гэж бодож байна. Тэгээд та бүхэнтэй уулзаж саналаа хэлж байгаагийн нөхцөлд Завхан аймагт байж байгаа энэ ашигт малтмалын лицензийг нэг мөр шалгаад өгөөч, тэрийг авсан хэдэн цаас төлчихдөг, тэгээд тэр одоо геологийн зураглал юм хийдэггүй, тэгээд ард түмний амьжиргаа дээшилсэнгүй гээд суугаад байдаг. Тийм учраас хугацаандаа юмаа хийдэггүй юм бол лицензий нь хураая л даа, тэгээд энэ газрынхаа баялгийг ашиглалтад, эргэлтэд оруулъя, ингэж байж улс урагшаагаа явна, тийм учраас би тусгайлан та бүхэнтэй саналаа хэлж байгаагийн хувьд Завхан аймаг дээр лиценз авсан аж ахуйн нэгжүүд дээр шалгалт хийж өгөөч, бүхэлд нь, болдог, болдоггүй юмы нь бүгдий нь яръя, тэгээд тэр лүүгээ ажил явдлаа явуулъя, бусад газруудын хувьд ямар байгаа юм, мэдэхгүй, тийм учраас Завхан аймаг дээр онцгойлон анхаарч үзээчээ. Ялангуяа тэр Номуундарь гуайг ажлаа хийх чиглэлээр нэлээд юм бодмоор байна. Зөвхөн Завханд биш байна лээ, улсын хэмжээнд 80 хэдэн лицензтэй ийм хүн байгаад байгаа юм. Энэ асуудал дээр бодолцоочээ.

Хотын утааны асуудал гэдэг их айхтар асуудал байгаа юм, гэр хорооллыг нүүлгэх, барихтай холбогдолтой асуудал, эдийн засгийн, хүмүүсийн нийгмийн асуудал гээд бэрхшээлтэй зүйл байна. Энэ автомашины бусад газрын утаатай тэмцэх асуудлаар та бүхэн одоо нэг анхаараадхаач. Автотээврийн байгууллагын хувьд үзлэг хийдэг, үзлэгээр нь аргалж чаргалаад хөвөн янз бүрийн юм шургуулж байгаад, моторынхоо тосонд тос хийгээд аргацаадаг, тэгээд тэр нь муу болохоор нь торгоод явуулчихдаг, нэгэнт ийм юм хийх гэж байгаа бол бодлогын чанартай утааг нь багасгадаг төхөөрөмжий нь оруулж ирж байгаад, төрийн бодлого болоод, төсөл хөтөлбөр болгоод хийх юм бол энэ эргээд нэг удаа торгоод өнгөрөөх биш нийгэмдээ хүртээмжтэй ийм ажлыг бодож, зохион байгуулж хийгээчээ, энэ бол одоо удахгүй хийгдэх асуудал. Энэ дээр та бүхэн ярьсан, хөөрсөн юм байна уу, үгүй юу? 

Зам барилга, ашигт малтмал, энэ чиглэлээр гадны улсууд олон орж ирж ажиллаж байна, би мэргэжилтэй, чадалтай боловсон хүчнүүдийг, мэргэжилтнүүдийг, барилгачдыг, замчдыг ажиллуулахгүй гэж байгаа юм биш, би хятадуудад дургүйдээ биш, гэлээ гэхдээ энэ Монгол улсын хэмжээнд ажилгүй маш олон улсууд байна, энэ улсуудыг ажилтай байлгах үүднээсээ тэр лиценз өгдөг энэ газруудад нь, зөвшөөрөл өгдөг газруудад нь тодорхой хэмжээний ажиллах хүчийг, тухайлбал 80, 70 хувий нь монголоосоо авдаг, тодорхой 20 хувь байдаг юмуу, тэрнээс хэтрэхгүй хувийг нь зөвшөөрөлтэй улсууд нь оруулж ирдэг, оруулж ирээгүй нэг үйлдэл хийх юм бол тэр юмы нь зогсоодог ийм байдал руу одоо оръё. Бид бие биендээ шаардлага, янз бүрийн юм тавьдаг, тэгээд ажлы нь хийх гээд хяналт дээрээ очоод ирэхээрээ эсвэл төрийн ямар нэгэн өндөр албан тушаалд ажилладаг, барьдаг улсуудыг гуйгаад өгөөч, яриад өгөөч гээд одоо ингээд явж байдаг энэ юмыгаа болъё, таслан зогсоох хэрэгтэй.

Ерөөсөө хяналтын байгууллага яаж ажиллах  ёстой, ажиллаад, тэгээд нэг үр дүнд хүрээд, үгүй тэгээд огцордог бол, тардаг бол тараад юмаа хийгээд дуусга л даа, та нарыг ажилдаа зууралдаад байж байна гэж бодохгүй, юм хийгээд салсан юмдаа гэсэн ийм нэртэй салаач, цааш цаашдаа хэрэгтэй гэж ойлгож байна.

Барилга нэлээд баригдсан, өнгөрсөн жилүүдэд, би хяналт тавигдаад зөвшөөрөл өгсөн учраас гайгүй байх гэж бодож байна, гэлээ гэхдээ энэ хэдэн баллын газар хөдлөлтийг дааж байна вэ гэдэг юмаар, сая өнгөрсөн жилүүдэд, 2000 оноос хойш, 1995, 1996 оноос хойш барьсан барилгуудад шалгалт хийгээч, та нар. Энэ бол чухал ач холбогдолтой шүү, ингэж хийгээд тэр барилга барьсан компаниуд тэр стандартчилал, тэр юуг нь дааж чадаагүй барилга барьсан бол тэрийгээ нөхөж засаг. Энэнийхээ дараагаар барилгаа бариг, тэгэхгүй бол өнөөдөр Засгийн газраас 40 мянган айлын орон сууц барина гээд хэлчихсэн, зарлачихсан, одоо тэгээд барилгын компаниуд инженерүүд үнэд орж байна шүү дээ, яагаад гэвэл мэргэжлийн гэрчилгээ авахын тулд тэр хүнийг өөрийнхөө компани дээр бүртгэж авдаг. Ийм байдлаар явах бол нэг нурангид дарагдсан Туркийн туршлага л, газар хөдлөлөөр яасан туршлага манайд ирэхийг үгүйсгэхгүй. Гэхдээ би муу ёрлож байгаа юм биш, та бүхэн эхлээд ийм арга хэмжээ аваач гэж хэлэх гэж байна.

Д.Лүндээжанцан: - Санжмятав гишүүний асуултад хариулъя.

Д.Дорлигжав: - Таны ихэнх санал нь манай албаныхны хүсч байдаг зүйлүүдийг ярьсан юм, ялангуяа 1 хүн бөөнөөр лиценз аваад байгаа тухай, уул уурхайн лицензтэй холбоотой салбарын хуулиудад өөрчлөлт оруулах талаар манайхан санал тавиад, яриад явж байгаа зүйл бий, энэ дээр Их Хурал дэмжиж өгнө байхаа гэж найдаж байна.

Улаанбаатар хотын агаарын бохирдлын асуудал байдаг, зам тээврийн, барилгын ажил, энэ бол яахав нэг талаас зөвхөн хяналтын байгууллагын ажил биш болоод байгаа тал бий. Ер нь магадгүй Улаанбаатар хотын агаарын бохирдлыг арилгах тийм бүр тодорхой хөтөлбөрийг УИХ батлаад манай холбогдох бүх байгууллагад үүрэг өгч, хугацаатайгаар ингэж дорвитой хөдлөхгүй бол үр дүнд хүрэхгүй ийм зүйл харагдаж байгаа юм. Яахав манайхан хянаж байгаа нь энэ гээд тэгээд таны хэлдгээр зарим нэг жолооч нарыг торгоод л, утааг нь нэг удаа үзээд ийм ажил явж байгаа, ийм байна.

Монгол ажилчид түлхүү ажиллуулах тал дээр Нийгмийн хамгаалал, хөдөлмөрийн яам ийм санал гаргаад явах юм бол манайх дэмжинэ, дэмжиж ажиллана. Барилгын ажлуудад шалгалт ер нь хийе гэж ярьж байгаа, тодорхой зөрчлүүд ч бий, одоо хүртэл, жишээлбэл 6 давхар байшин барина гэж зураг хийчихээд 10 болгосон ч байх шиг, тэгээд тавьсан шаардлагыг биелүүлдэггүй, ийм айхтар дураараа компаний захирлууд мэр сэр байгаа, тэгээд шинээр баригдсан барилгуудын чанарт ахин үнэлгээ, үзлэг хийх ийм ажлыг бид хийнэ гэж бодож байгаа.

Д.Лүндээжанцан: - Цэнгэл гишүүн асуултаа асууя.

Ц.Цэнгэл: - Баярлалаа, тэгэхээр мэргэжлийн хяналтын талаар авч хэрэгжүүлж байгаа болон цаашид авч хийх ажлын талаар тодорхой мэдээлэл өгсөнд баярлалаа. Бас товч бөгөөд тодорхой мэдээлэл хийлээ, энэнээс нэлээд мэдээллүүдийг авч болохоор байна. Эхний ээлжинд санал байна, мэргэжлийн хяналтын ажиллаж байгаа энэ улсууд мэдээж мэргэжлээрээ нэлээд дээд түвшинд дадлага, туршлагатай, нэлээд дээд түвшний байх ёстой, тэгэхээр манай өнөөгийн болж байгаа авч хэрэгжүүлж байгаа төрийн албаны, бусад шалгуур үзүүлэлт тэр бүрчлэн яг тохирч байна уу гэдэг дээр та нөхөд, үүнийг өшөө илүү шалгадаг мэргэжлийн ямар хүн байх вэ, ямар байгууллага байх вэ гэдэг дээр тодорхой санал гаргаарай гэж би ийм санал тавьж байна.

Асуулт нь иймэрхүү асуулт байна, ялангуяа дэд бүтцийн чиглэлээр. Нэлээд олон асуулт байсан, урд гишүүдтэй давхцахгүйн тулд тодорхой 2 асуулт тавъя гэж бодож байна. Дэд бүтцийн талаар олон инженерийн шугам сүлжээнд зөвшөөрөл олгодог, энэ нь ард иргэдийн бухимдлыг маш их гаргаж байгаа. Тэр нь удаашралтай байдаг, давхардуулж өгдөг, ялангуяа хот суурин газарт, үүнийг мэргэжлийн хяналтынхан бүрэн шалгах хугацаа алддаг, ийм учраас мэргэжлийн хяналтын, дэд бүтцийн чиглэлээр ажиллаж байгаа улсуудын физический хүчин чадал хүрч чадахгүй байгаа юм болов уу гэсэн ийм ойлголт авч байгаа юм. Ийм учраас энэ дээр тодорхой ач холбогдол өгч хүн орон тоо нэмэх юмуу, эсвэл энийг хөнгөн шуурхай ажиллаж, хугацаанд нь биелүүлэх ямар арга хэмжээ авч байна вэ гэсэн асуулт.

Yүнтэй холбогдуулаад гүтгэлгийн чанартай, хээл хахуулийн тухай ярьдаг асуудал ердийн, тэр байтугай Монголын үндэсний телевиз, бусад телевизээр ердийн үзэгдэл болж байна, энэ бол мэргэжлийн хяналтын үйл ажиллагаанд тэр болгон хүрч чадаагүйгээс болдог юмуу, энэнтэй холбоотой гэж бодож байна. Жишээлбэл Ховд аймгийн Дуутын цахилгаан дамжуулах агаарын шугам байдаг, энэ нь 2001 оны 7 сард тендер зарласан байгаа, Санхүү, эдийн засгийн яамны Төрийн нарийн бичгийн даргаар удирдуулан, энэ бол 2001 онд 66 хоногт 708 сая төгрөгөөр хийнэ гээд компани шалгарч л дээ, гэтэл одоо хүртэл ажил нь дуусаагүй, мөнгөө тэр нь явсаар байгаад 808 сая болсон гэнэ үү, тухайн үед нь 2002 онд үүрэг даалгавар, шалгалт орон нутагт нь орж байгаад хийж, загнаж, болиулъя, энэ мөнгө төгрөгийг өгөхгүй гэсэн хүмүүсийг доромжилж хээл хахууль авсан, 800 сая төгрөг идсэн гэж надыг хүртэл гүтгэж байгаа юм л даа. Тэгэхээр би өөрийгөө хамгаалах гэж байгаа юм биш, тэрэн дээр үндэслэл байхгүй.

Энэ бол зүй ёсны хэрэг, Төрийн нарийн бичгийн дарга албан үүргийнхээ хуваариар тэр компанийг болиулах ч үүрэгтэй, мөнгө төгрөгий нь саатуулах ч үүрэгтэй, гэтэл чанар нь байдаггүй, одоо хүртэл дуусаагүй гээд бод, 4 жил гаруй барьж байна шүү дээ, ийм юман дээр манай өндөр түвшний улсууд шалгаж, энийг хугацаанд нь өгөх ийм юманд манай төр засаг, та бүхдийг хийх ажил чинь энэ шүү дээ, энэ дээр та нөхөд оролцсон байна уу, оролцоогүй бол энийг хурдан шуурхай оруулаач гэсэн ийм 2 асуулт байна.

Д.Лүндээжанцан: - Цэнгэл гишүүний асуултад хариулъя.

Д.Гүньбазар: - Дэд бүтцийн хяналтын хэлтсийн дарга, Мэргэжлийн хяналтын байцаагч нарыг дээд зэргийн шалгуураар шалгаач, шалгуур байна уу гэж байна, тэгэхээр манай улсын байцаагчид эрх олгох журам гээд газрын даргын тушаалаар батлагдсан журам мөрдөгддөг, энэ дундуу бас дэд бүтцийн байцаагч нар нэгдүгээрт зураг төслийн мэдлэгтэй байх хэрэгтэй, тухайн зураг төслөө уншиж чаддаг, тэрнийхээ техникийн шийдэл дээр үнэлэлт, дүгнэлт өгдөг, дээр нь тухайн угсралтынхаа ажлын талаар зохих хэмжээний мэдлэгтэй, хууль эрх зүйн мэдлэгтэй ийм улсуудаар байцаагчийг томилж ажилладаг. Байцаагч нарын хувьд үнэхээр салбарын хувьд мэргэжлийн хүмүүс байна, одоогийн байдлаар 36 байцаагч 6 чиглэлээр хяналт тавьж ажиллаж байна.

Тэгээд энэ дээр зөвшөөрөл олгох юман дээр манайхан тусгай зөвшөөрөл олгох юман дээр манайх хуучин Дэд бүтцийн яамнаас зуух, даралт, сав, кран дээр тусгай зөвшөөрөл олгох юман дээр манай дүгнэлтийг үндэслэж дэд бүтцийн яаманд олгодог байсан. Энийг манайх энэ бүтцийн өөрчлөлт болж, яам шинэчлэгдэн байгуулагдсантай холбогдуулан салбарын яамд, Түлш эрчим хүчний яам, Барилга, хот байгуулалтын яаманд саналуудаа шилжүүлээд өгсөн, энэнийхээ дагуу манайд тусгай зөвшөөрөл өгдөг ийм үйл ажиллагаа юмнууд байхгүй. Зуух даралт, сав болон бусад эрчим хүчний барилга байгууламжийг баталгаажуулах, энэ чиглэлийнхээ ажлуудаар нэг хоёр хүмүүс Улаанбаатар хот болон аймаг, орон нутгийн төвлөрсөн уурын зуух болон бусад байгууламж дээр үзлэг шалгалтуудаа хийж баталгаажуулах ажлуудаа хийж явж байна. Ер нь хүн хүчний хувьд барилга байгууламжийн болоод дэд бүтцийн салбарын байцаагч нар үнэхээр хүрэлцээ боломж муу байдаг. Ийм учраас орон тоо, бүтэц, цалин, юуг жилийн төсөв, санхүүжилтийг баталж байх явцад энийг бас бодолцож байвал зүйтэй санал байна, энийг талархан хүлээж авч байна.

Шугам сүлжээн дээр барилга байгууламжийг ашиглалтад оруулах дээр захиалагч байгууллагын ажил дууслаа гэсэн мэдэгдлийг ирсний үндсэн дээр бид нар улсын болон ажлын комиссыг зохион байгуулж ажилладаг. Энэ дээр комисс бүх холбогдох байгууллагуудын хүмүүсийг хамруулж ажиллахад бид бэлэн байдаг. Энэ дээр бас дутуу чанаргүй хийгдсэн ийм юмнууд байж байгаа, энэ дээр хяналт тавих тал дээр нь манайх чанартай хийж гүйцэтгүүлэх тал дээр нь онцгой анхаарч ажиллана, Дуутын шугам дээр, бид нарын хяналтад байгаа.

Д.Лүндээжанцан: - Шугамын асуудал одоо болтол ороогүй шугам гээд байна шүү дээ.

Д.Гүньбазар: - Энэ Дуутын шугамаар бол яг нэгдсэн шалгалтаар явсан яг эрчим хүчний байцаагчаар нэг хүн явуулж шалгуулах шаардлагатай гэж үзэж байна.

Д.Лүндээжанцан: -Б.Бат-Эрдэнэ гишүүн асуултаа асууя.

Б.Бат-эрдэнэ: - Улсын хэмжээнд илрүүлсэн нийт зөрчлийн 35.1 хувийг эрүүл мэндийн салбар гэсэн ийм тоон үзүүлэлт байна, энэ анхаарал татаж байгаа, үүнтэй уялдуулаад асуухад, санал хэлэхэд манай улсын хэмжээнд нийгэмд биеийн тамир, спортын ач холбогдлыг хүмүүс их ойлгодог ийм болжээ, ажил хэрэгч хүмүүс, залуучууд биеийн тамир, спорт, эрүүл мэндээ хамгаалах, бие бялдраа чийрэгжүүлэх, энэ бол бидний амьдралын нэг хэсэг мөн гээд идэвхтэй хичээллэж эхэлсэн, үүнийг дагалдаад фитниссийн, бие бялдрыг чийрэгжүүлэх, эрүүлжүүлэх ийм олон төвүүд байгуулагдсан, ингээд үйл ажиллагаа нь явагдаж байдаг, тэгээд сайны хажуугаар саар гэдэг, тэгэхээр хажуугаар нь нөгөө олон тураах төвүүд, 10 хоногт 10 кило хасч өгнө, 10 сантиметр өсгөж өгнө, өндөр болгоно, эм уугаад тураана, эм бэлдмэл үнэртэх юм бол юу болно гэдэг юм, гэх мэтчилэнгээр ийм юмнууд гарч ирээд, нөгөө арай гэж нийгэмд арай гэж ойлгогдож байгаа энэ ойлголты маань эргүүлээд баллах чиглэлийн юм гарч ирээд байна, тийм учраас энэ дээр анхаарал тавьж хянадаг, шалгадаг, энэ ажил маань ямархуу байдаг юм болоо, энэ тал дээр та бүхэн маань анхаарал тавьж өгөөч гэж би биеийн тамир, спортын салбарыг бас анхаарч хэлэхгүй бол болохгүй байна гэж бодож байгаа юм.

Нөгөө талаар манайд бэлтгэгдсэн багш, дасгалжуулагч, мэргэжилтэн энэ хүмүүс маань дандаа анагаах ухааны мэргэжлийн чиглэлийн хүмүүс байгаа, анагаах ухааны их сургууль гэж байж байгаад саяхан хэдхэн жилийн өмнө Эрүүл мэндийн шинжлэх ухааны сургууль гэж нэрээ өөрчилсөн, одоо эрүүл мэндийн чиглэлээр, хүнийг өвчилсөн хойно нь биш, өвчилөхөөс нь өмнө үйл ажиллагаа явуулах ийм чиглэл рүү шилжиж байгаа. 

Тэгэхээр зэрэг түрүүний хэлдэг фитнисс, чийрэгжүүлэх төвүүдэд ажиллах багш мэргэжилтэн, боловсон хүчний хувьд их дутагдалтай байгаа. Тийм учраас энэ норм, стандарт нь тэр заал танхимынх нь эрүүл ахуй, агааржуулалт, ус цасных нь асуудал ямар байх ёстой юм, тэнд ажиллах, удирдах багш мэргэжилтэн нь ямар стандартад байх ёстой юм, нөгөө талаар сургуулийн сургалтын агуулга, төлөвлөгөө, программ нь ямар байх ёстой юм, энийг нь цэгцэлж өгөөд, нөгөө талд нь би түрүүний хэлдэг худлаа, ямарч шинжлэх ухааны үндэслэлгүй реклам сурталчилгаа явуулж, үйл ажиллагаа явуулж байгаа, хүний эрүүл мэндээр магадгүй тоглож байгаа энэ асуудалд нэлээд анхаарал тавьж өгөөч гэж ийм санал, асуултыг хэлж байгаа юм.

Ер нь ингээд хараад байхаар зэрэг манай хяналтын байгууллагын энэ хүмүүс маань нэг ийм агентлаг болоод үйл ажиллагаа явуулж, нэлээд дорвитой ажлуудыг хийж, цаашдаа ажил хийхээр, хэрэгжүүлэхээр төлөвлөсөн олон зүйлүүд байна, энд Их Хурал, Засгийн газраас дэмжиж тусалж, бид хамтарч ажиллах ёстой гэж бодож байгаа. Нөгөө талаар миний ойлгож байгаагаар хууль хяналтын байгууллага, энэ зөвшөөрөл, лиценз олгодог байгууллагууд, дээрээс нь мэргэжлийн хяналтын байгууллагууд байнгын хардалтад байдаг ийм алба гэж ингэж ойлгож байгаа, одоо нөгөө хүнд суртал, ард иргэдийг чирэгдүүлдэг, дээрээс нь авилгал, хээл хахуультай холбогдоод маш их хардагдаж, ингэж байдаг ийм байгууллага гэж бодож байгаа. 

Тэгэхээр зэрэг энэ байгууллагын маань ажиллаж байгаа тэр 1700 байцаагч ажилчдаас эхлээд энэ хүмүүс маань хүнтэй харьцах, хүнд үйлчлэх, ард иргэд, аж ахуйн нэгж, байгууллагатайгаа хамтрах, зөвлөх энэ чиглэлээр ямар ахиц дэвшил гарч байдаг болоо, энд ажиллаж байдаг хүмүүсийн маань ёс зүй, ёс суртахуун гэдэг юмуу, тэр чиглэлээр ямар байх болоо? Одоо нэг хяналтын байгууллагын хүн гэх юм бол хүн болгон биднийг дарамт шахалт үзүүлдэг, айлгадаг, ичээдэг гэж ойлгодог. Уг нь манай цагдаа намайг хамгаална гэдэгтэй адилхан манай хяналтын байгууллага энэ бидний эрх ашгийг хамгаалах ёстой гэдэг тэр уур амьсгалыг бий болгох, тэр чинээнд хүрч үйлчлэх чиглэлээр ажилтан, байцаагч нар маань ямархуу чигтэй байдаг болоо, энэ талаар бас анхаарч өгвөл зөв зүйтэй юм болов уу гэж бодож явдгаа хэлье, баярлалаа.

Д.Лүндээжанцан: - Бат-Эрдэнэ гишүүний асуултад хариулъя.

Д.Дорлигжав: - Энэ янз бүрээр тураадаг эм бэлдмэлүүдийн талаар иргэдээс манайд гомдол ирсэн, түрүүчээс нь шалгаж эхэлж байгаа, энэ үнэхээр анхаарал татаж байгаа зүйл мөнөөсөө мөн. Тэр бол хүнд хоргүй ч байсан гэсэн, жишээлбэл тэр өөрсдийнх нь хэлж байгаа үйлчилгээ байхгүй бол тэр хэрэглэгчдийг хууран мэхэлсэн үйл ажиллагаа болж гарч ирэх ёстой, энэ бол бид нарын онцгой анхаарал хандуулах шинэ зүйл гарч ирж байгаа. Нөгөө талаас янз бүрийн хувиараа эмчилгээ хийдэг, зүү төөнүүр, янз бүрийн юм хийдэг хүмүүс дээр хяналт шалгалт урд нь нэг их байгаагүй, зөвхөн эмнэлгийн хэдэн байгууллагаараа хэтэрхий их явж байсан, иймэрхүү шинэ зүйлүүд гарч ирж байна.

Эрүүлжүүлэх төвүүд, фитнесс центрүүдийн хувьд норм норматив тогтоох шаардлага байна гээд манай спортын мэргэжлийн байгууллага дүгнэлт гаргах юм бол бид хамтраад энэ салбарт норм норматив тогтоох бололцоотой, тийм эрх хэмжээ энэ газарт байгаа. Тийм учраас спортын төрийн захиргааны төв байгууллагатай энэ талаар хамтарч ажиллая гэж бодож байна.

Бусад зүйл дээр таны хэлсэн, манай ажилчдын, нэг талаас харилцааны соёлтой байх, нөгөө талаас албаныхаа талаар хатуу байх ёстой гэсэн энэ саналыг хүлээж авч байна.

Д.Лүндээжанцан: - Дамиран гишүүн алга байна, Отгонбаяр гишүүн алга байна, О.Энхсайхан гишүүн байхгүй байна, ингээд асуулт асуухаар нэрээ өгсөн гишүүд дууслаа, Раш гишүүнд үг өгье.

Р.Раш: - Баярлалаа, уг нь асуулт тавина гэж бодоогүй байсан, сайхан мэдээллүүдийг өнөөдөр сонслоо, үнэхээр хяналтын дуранд өртдөггүй, тийм салбар хүрээ гэж байдаггүй. Хаана дутагдал байж байна, тэрнийг арилгаж ингэж явж байгаа явдал манай хяналтын албанд зүтгэж байгаа хүмүүсүүдийн том үр дүн гэж ингэж би ойлгож явдаг иргэн хүн, одоо бол Их Хурлын гишүүн. Нэг сэтгэл зовоогоод байгаа юм, ер нь энэ ашигт малтмалын лиценз, хайгуул хийх, ялангуяа ашиглах, энэ юм ер нь хэрээс хэтэрч байх шиг байна. Нэг хүнд гэхэд хичнээн ч лиценз юм явж байдаг юм бүү мэд, нэг газрыг аваачиж сэглэж хаяад, юм гарахгүй бол өөр газар очоод төнхөөд л, ингээд явж байх юм, миний сонгогдсон тойрогт бол яг шууд бага нь бага, Дундговь аймгийн зүүн тал оготны нүх шиг олон болж байгаа юм билээ.

Ер нь тэгээд ганцхан Дундговь аймаг ч биш дээ, манай улс энийг ямар байдлаар хандах ёстой юм бэ? Шалгаж зарим нэгий нь хурааж авч болдоггүй юмуу? Бичээд өгдөг, тэгээд нөгөөдүүл нь бэлчээр, ус дагаад, яг хэрэг дээрээ ер нь царцааны нүүдэл гээд бид нар тэнгэрээр нисч байгаа царцааг хараагаад байгаа юм, тэрнээс долоон дор сэглэж байна, энэ газар ухаж төнхөж байгаа юм бол. Болж байгаа нь ч бий л байх, олсныгоо өнөөдөр тэгээд бид нар чинь яаж хэрүүл хийж байгаа билээ. Өмнөговь аймгийн нутаг бол хамгийн их сэглэгдсэн газар гэж ярих юм. Тэр нүүрсний орд газры чинь, Тавантолгойн нүүрсний орд газрыг чинь хичнээн газар байдаг юм энд тэндээс нь ухаад, Дорноговь бол төмөр замын дагуу тамтаггүй шүү дээ, бид нар бүгдээрээ мэдэж байгаа. Бор-Өндөр, Айрагийн тэр орчим, хачин. 

Эцсийн эцэст ер нь улс орон юу болж үлдэх юм болоо? Ингэж л бодогдоод ерөөсөө болж өгөхгүй байгаа юм, тэгээд энийг хайя, хүүе гэж байгаа хүн хаана байгаа юм бол гэдэг асуудал гарч ирэх гээд байгаа юм, төр нь олигтой тоохгүй байх шиг санагдах юм, тэгээд хий дэмий ард иргэд тэнд хэдэн малын бэлчээрийг сэглэхээр зэрэг бухимдалгүй яахав дээ, тэгээд ажил хийж байгаа хүн нь олон газар, хятадууд, тэгээд шарваартай ирээд мөлхөж ороод ухаж байдаг, тэр Өмнөговиос шинжилгээнд авч яваа юм гээд ачиж байдаг гэж байгаа юм. Тэр ачиж байдаг нүүрс, жоншны дор тэмээний мах тэр чигээрээ, ер нь тэмээний махгүй тэрэг гарахаа байсан гэж ярьдаг юм билээ, хүмүүс. Энэ бүгдэд чинь бид нар одоо ингээд нүдээ аниад яваад байх ёстой юм болов уу, ер нь яах ёстой юм бол, хардаг, ханддаг газар байх л ёстой доо.

Нэгэнт л төр улс гэж байж байна, тэгээд энэ юмаа бас нэг нааш цааш нь бодох л ёстой юм шиг байгаа юм, би энэ зүйлийг та бүхнийг юу бодож байдаг юм бол, ялангуяа Өмнөговь, тэгээд Дорноговь, Дундговь, ашигт малтмалын аргагүй гүрэн юм байна л даа, манайх. Ялангуяа сүүлийн үед бичээд байгаа хэвлэлүүдийн материалуудыг харж байхад. Гэтэл өөрт наалдаж байгаа юм монгол хүнд юу байгаа юм бол, нөгөө л өр авлага, нөгөө л бадар барьж алга тоссон. Тэгээд энэ хууль дүрэм дээрээ өөрчлөх ёстой л доо, энийг айх хэрэг байхгүй шүү дээ, монгол төр л юм бол. Гадаадын хөрөнгө оруулалт алга болох нь ээ, энийг үргээн зайлуулж байна гээд иймэрхүү юм яриад бид нар байж байгаа шүү дээ, өнөөдөр.

Тэгэхэд чинь дэлхийд байхгүй ордыг Монгол нутаг дээрээс оллоо гээд дэлхий зарлаж байна шүү дээ, баярлалаа.

Д.Лүндээжанцан: - Саналын шинжтэй юм байна. Раш гишүүний асуултад хариулъя.

Д.Дорлигжав: - Ашигт малтмалын хайгуулын болоод ашиглалтын лицензийн асуудал байна даа, энэ зүгээр ашигт малтмалын лицензийг дамлан борлуулж байна, хэдэн арван сая доллараар, манай ашигт малтмалын депозитоор дэлхийн хөрөнгийн бирж дээр арилжаа явагдаж байна, компаний нэрээр, эндээс монгол улсад улаан мөнгө ч орж ирэхгүй байгаа. Тэгэхээр зэрэг энэ бол манай хяналтын байгууллагад хамаагүй ч гэсэн, ер нь нэгэнт санала хэлэхэд бид тэр Ашигт малтмалын тухай хуулин дээр өөрчлөлт оруулах хэд хэдэн саналтай явж байгаа. Энийг Yйлдвэр худалдааны яам дэмжих юм бол үндсэндээ энэ Их Хурлаар хууль болж орох бололцоотой. 

Тэгээд энийг түүхийг нэлээд гадарлах үүднээс ингэх ёстой гэж бодож байна. Яагаад гэвэл Ашигт малтмалын тухай хууль бол гадаадын экспертүүдийн манайд хийж өгсөн хууль байгаа юм. Энэ бол өөрсдөө эргэж ингэж ажиллах тийм тодорхой бодлого, лобби дээр гарсныг ч үгүйсгэх арга байхгүй, ямарч байсан бодлогын алдаа энд байна, тийм учраас энэ хуулийг өөрчлөх асуудал дээр эрхэм гишүүн санаачлаад хууль боловсруулсан ч гэсэн бид хамтраад, аль болох ойрын хугацаанд шалгалтын хангалттай материалууд байна, үндэслэлүүд байна. Тийм учраас энэ тал дээр Их Хурал, эрхэм гишүүд идэвхтэй хамтран ажиллахыг хүсч байна.

Д.Лүндээжанцан: - Өнөөдрийн Засгийн газрын мэдээллийн цагаар УИХ-ын чуулганд мэргэжлийн хяналтын асуудал эрхэлсэн сайд Дорлигжав, мэргэжлийн хяналтын талаар хэрэгжүүлж байгаа болон цаашид хийхээр төлөвлөж буй арга хэмжээ, тулгамдсан асуудал, зорилтын талаар дэлгэрэнгүй мэдээлэл хийж УИХ-ын гишүүдийн асуултад  Дорлигжав сайд болон Мэргэжлийн хяналтын газрын удирдлагууд тодорхой хариуллаа гэж үзэж байна. Мэдээж хэрэг энэ мэргэжлийн хяналтын газрын тогтолцоог бид төвлөрүүлж, нэг тогтолцоо болгож өгсөн явдал нэг их буруудаагүй гэдэг нь харагдаж байна, гэхдээ үүний үр нөлөөг хяналт шалгалтын үр нөлөөг дээшлүлэх асуудал мэдээж хэрэг цаашид ч гэсэн маш тулгамдсан асуудал.

Хоёрдугаарт мэргэжлийн хяналтын байгууллагын байцаагчдад яригдаж байгаа, хаяглагдаж байгаа, чирэгдүүлэх, хүнд суртал гаргах, авилгалд өртөж болзошгүй гэсэн энэ ард түмний байнгын ярьж байгаа энэ дохио санамж, мэдээлэл, шүүмжлэлд бид бас хариулт өгч, энэнээс мөд арилахгүй нь ойлгомжтой боловч, ер нь хууль эрх зүйн орчны хувьд, ажиллагсдын нийгмийн баталгааны хувьд түүнийг дархлаа, урьдчилан сэргийлэх арга замын хувьд тодорхой бодлого хэрэгжүүлэх ёстой гэж бодож байна. Энэнд тэр Авилгалын эсрэг хууль, Төрийн албан хаагчийн хууль, мөн Улсын мэргэжлийн хяналттай холбоотой бусад хууль тогтоомжуудад зарим тодотгол өөрчлөлт орж таарна гэж хэлмээр байна.

Өнөөдөр мэргэжлийн хяналтын үр нөлөөг дээшлүүлэхийн тулд энэ байгууллагын нэр хүндийг олон түмний дунд зөв ойлголт төрүүлэх асуудлаар их ажил хийх шаардлагатай гэдгийг манай Их Хурлын гишүүд онцлон хэлсэн, энэ дээр анхаарах хэрэгтэй байна.

Мэргэжлийн хяналтын байгууллагуудын хувьд өнөөдөр ач холбогдлын хувьд ард түмэн ойлгож эхэлж байгаа, гэхдээ гүйцэд ойлгохгүй, шүүмжлэх талаасаа голдуу бодож байгаа тал ч байгаа. Ер нь энэ байгууллагын ач холбогдлыг бид нар юу гэж ойлгодог вэ гэхээр хүний эрхийг хангах асуудал энэ байгууллагатай шууд холбогдож байна, цаад утгаараа. Харахад хүний эрхэнд халдаад, захиргааны албадлагыг хэрэглээд байгаа юм шиг мөртлөө захиргааны урьдчилан сэргийлэх болон албадах арга хэмжээг аваад байгаа юм шиг мөртлөө эцсийн эцэст хүнд л зориулагдсан, хүний төлөө, хүний эрхийг хамгаалж байна, хүний амьд явах, эрүүл аюулгүй орчинд амьдрах эрх гэхэд л энэ мэргэжлийн хяналтын том функц байж байгаа шүү дээ.

Ер нь цаашдаа ярих юм бол Монгол улс орших уу, эс орших уу гэдэг асуудал энэ хяналт шалгалттай, хяналттай маш олон талаар холбоотой, амин чухал нэг тал нь, 3 асуудал байдаг, түүний нэг тал нь энэ хяналтынх нь асуудал байгаа юм. Зөрчлийг бага дээр нь илрүүлж таслан зогсоох асуудал маш том нийгмийг эрүүлжүүлэх их том буянтай үйлс, зөрчлийг дутагдалыг бага дээр нь илрүүлэхгүйгээс болоод асар том зөрчил, том гэмт хэрэг тэр улс орныг дампууруулсан, үгүй ядаж тухайн аж ахуйн нэгжийг дампууруулсан үйл ажиллагаа болж байгаа.

Бага дээр нь зөрчил дутагдлыг цааш нь газар авахуулахгүй, мэргэжлийн хяналтын байгууллагууд илрүүлээд, таслан зогсоогоод байх юм бол тэр байгууллага, тэр аж ахуйн нэгж, тэр хүмүүст их том буян болж байна, энийг манай иргэд ч гэсэн ойлгох хэрэгтэй. Эхлээд тэр хүн, эм хичнээн гашуун ч өвчинд тустай гэж үг байдаг, түүнтэй адилхан тэр зөрчил дутагдал гаргаад торгуулж байгаа хүмүүс эхлээд дуртай хүн гэж байхгүй боловч цаашдаа лавширч том гэмт хэрэг, том дампуурал, том шаталт гэдгээс урьдчилан сэргийлж байгаа гэдгийг олон түмэнд их сайн ойлгуулж өгөх хэрэгтэй байна.

Ингээд төсөв, төлөвлөгөө олон зүйл яригддаг, мэргэжлийн хяналтын байгууллагын талаар бололцооныхоо хэрээр тодорхой арга хэмжээнүүдийг авч ирсэн, Монгол Улсын Их Хурал, Засгийн газрын зүгээс, цаашид ч төсвийн хүрээний мэдэгдлийг хэлэлцэх, төсвийн бусад шат, мөн хамгийн гол нь зөв менежмент, өөрсдөө их зөв менежмент хийх, түрүүн Пүрэвдорж гишүүн ярьж байна лээ, шалгалт хийсэн ч гэсэн объектоо яаж сонгож авах вэ, урьдчилсан явцын дараагийн шалгалт гээд, энэ чинь өөрөө тодорхой шинжлэх ухаан, хяналт шалгалт явуулна гэдэг чинь удирдлагын шинжлэх ухаантай холбоотой байна.

Мөн энэ мэргэжлийн хяналтын байгууллагад ажиллагсдын албан хаагчдынхаа, албан тушаалтныхаа байцаагчдынхаа мэргэжлийн ур чадварыг дээшлүүлэх, нарийн мэргэшүүлэх асуудал их чухал байна. Тэр хянан шалгаж байгаа улсууд чинь тэр салбарт ажиллаж байгаа хүмүүсээс илүү мэргэшсэн, ур чадвартай байж байж зааж зааварлаж, зөрчил дутагдлы нь илрүүлж гаргана шүү дээ. Дээр нь хууль эрх зүйн мэдлэг боловсролыг дээшлүүлэх, шүүх дээрээс яагаад танай актууд хүчингүй болоод цуцлагдаад байна гэвэл манай хяналт шалгалтыг явуулж байгаа байцаагчдын хууль эрх зүйн мэдлэг боловсрол цаг хугацаа алдахгүй байх, хөөн хэлэлцэх хугацаа нь дотор нь байх гэх мэтчилэнгээр ийм олон хүчин зүйлтэй холбоотой байна шүү дээ. Тийм учраас мэргэжлийн ур чадвар, хууль эрх зүйн мэдлэг, эх оронч сэтгэл, цэвэр ариун байх ёс зүй, тэгээд зөв менежмент энэ бүхэн аль аль нь шаардлагатай.

Нийгмийн баталгаа, бусад асуудлын тухай олон гишүүд ярьсан, УИХ цаашид ч гэсэн хууль баталж гаргадаг байгууллагын хувьд хуулийн хэрэгжилтийг биелүүлэхийн төлөө ажилладаг энэ байгууллагынхаа үйл ажиллагаанд цаашид ч анхаарал тавих болно. Ингээд мэргэжлийн хяналтын байгууллагын хамт олонд цаашдынх нь ажил үйлсэд амжилт хүсье. Раш гишүүн яръя.

Р.Раш: - Ганцхан санал хэлье. Засгийн газрын мэдээллийг Их Хурал дээр сонсож байна. Яамд маань асар их бэлтгэж байна, хүснэгт татаад тоогоо гаргаад, энд тэндээс яриад ингэж сайхан бэлтгэж материал оруулж ирж байна, харамсалтай нь бид цөөхөн хүн асуулт тавих гэсэн голдуу сонсоод, тэгээд ер нь энэ мэдээллийнхээ ач холбогдлыг дээш нь болгомоор байна. Засгийн газарт тавьж байгаа асуудлууды нь яаж хэрэгжүүлэх юм, УИХ-д тавьчихлаа гэж хүмүүс ярина, тэгээд хууль тогтоох байгууллага, УИХ энийг сонсоод дараагаар нь Засгийн газартаа чиглэл өгдөг, боловсрогдож гарч ирэх төлөвлөгөөнд нь энэ яриад байгаа аппараты нь суулгаж өгөх талаар бид нар дэмжлэг үзүүлмээр байна. Тэгэхгүй зүгээр хий сонсоод яваад байх юм бол энэ зүгээр шааригдаж байгаагийн нэг хэлбэр болно. Энийг анхаараач гэж хэлмээр байна.

Д.Лүндээжанцан: - Энд Байнгын хороод гол нь анхааралтай ажиллах ёстой. Засгийн газрын мэдээллийг сонслоо, оролцсон хүмүүст баярлалаа.

Хоёр.Эцсийн найруулга

Д.Лүндээжанцан: - УИХ-аас баталсан хууль, Их Хурлын тогтоолын эцсийн найруулгыг сонсоё, эцсийн найруулгыг тараасан байгаа. 

Yндсэн хуулийн цэцийн 2005 оны 2/02 дугаар дүгнэлтийн тухай УИХ-ын тогтоолын эцсийн найруулгатай холбогдуулан саналтай Их Хурлын гишүүн байна уу? Санал байхгүй бол Yндсэн хуулийн цэцийн 2/02 дугаар дүгнэлтийн тухай Их Хурлын тогтоолын эцсийн найруулга сонслоо.

Захиргааны хэрэг хянан шийдвэрлэх тухай хуулийн зарим заалтыг хүчингүй болсонд тооцох тухай хуулийн эцсийн найруулгатай холбогдуулан саналтай Их Хурлын гишүүн байна уу? Санал байхгүй бол Захиргааны хэрэг хянан шийдвэрлэх тухай хуулийн зарим заалтыг хүчингүй болсонд тооцох тухай хуулийн эцсийн найруулга сонслоо.

Өнөөдрийн нэгдсэн хуралдаанаар хэлэлцэх асуудал дууслаа, хурал хаасныг мэдэгдье.

Энэ өдрийн хуралдаан 13 цаг 40 минутанд өндөрлөв.

Соронзон хальснаас буулгаж хянасан:

Хуралдааны нарийн

бичгийн дарга





Ч.АЛТАНЦЭЦЭГ

